
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 21, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᔫ 
ᐋᓚᓐ ᐃᕝᔭᕈᑕᐃᓚᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ 
ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᑕᒪᐅᖓ ᐅᑎᕈᓐᓇᕐᒥᒐᑦᓯ. ᐱᓗᐊᖅᑐᒥᓪᓗ ᑐᓐᖓᓱᒃᑎᒍᒪᓪᓗ ᐅᓪᓗᒥ ᓯᕗᓪᓕᖅᐹᒥ 
ᑲᑎᒪᖃᑎᒋᓕᕐᒥᑎᒍᑦ ᒥᔅᑕ ᐊᕐᕚᕐᓗᒃ. ᑐᓐᖓᓱᒋᑦ. ᑲᔪᓯᒋᐊᓚᐅᖏᓂᑦᑎᓐᓂ ᒪᓕᒐᓕᐅᖅᑎᐅᖃᑎᒃᑲ 
ᓇᓗᓇᐃᖅᓯᕕᒋᔪᒪᔭᒃᑲ ᑖᓐᓇ ᑲᑎᒪᔨᐅᖃᑎᕗᑦ ᒥᔅᑕ. ᑕᒑᖅ ᑰᓕ, ᑲᑎᒪᔨᐅᔪᖅ ᑲᖏᖅᖠᓂᕐᒧᓐ ᐅᐊᓐᓈᓄᑦ ᑕᒫᓂ 
ᑲᑎᒪᓂᖃᑦᑎᓪᓗᑕ ᐃᓚᐅᒍᓐᓇᔾᔮᖏᒻᒪᓐ ᐱᑦᔪᑎᖃᑦᑐᓂ ᐊᑲᐅᖏᓗᐊᕐᓂᖓᓂᒃ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᕗᑦ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 113 - 2(3): ᑮᓇᐅᔭᑦ ᐅᓂᒃᑳᖏᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐃᓘᓇᖏᓐᓄᑦ ᐊᖏᖅᑕᐅᔪᒪᔪᖓ 34(6) 
ᐊᑐᓐᖏᑲᐃᓐᓇᖁᓪᓗᒍ ᑮᓇᐅᔭᑦ ᐅᓂᒃᑳᖏᑦ ᐊᑭᑐᔪᖅᑐᕈᑎᒃᓴᐃᓪᓗ ᓴᖅᑭᑕᐅᒍᓐᓇᓂᐊᕐᒪᑕ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᖏᖅᑕᐅᔪᒪᒻᒪᑦ ᑕᒪᒃᓯᓐᓄᑦ ᑖᓐᓇ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 34(6). 
ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᓐ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒃᓇ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ. (ᑐᓵᔨᒃᑯᑦ)  
 
ᐱᒋᐊᕈᑎᖓ 
 
ᐅᖃᖅᑏ, ᖃᐅᔨᒪᔪᒃᓴᐅᕗᓯ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖅᑐᖁᑎᖏᓐ ᐃᓅᓯᓕᕆᓂᕐᒧᓐ ᐱᕙᓪᓕᐊᔪᓕᕆᓂᕐᒧᓪᓗ 
ᑐᕌᖓᔪᐃᓐᓇᐸᓘᒻᒪᑕ. ᐅᓪᓗᒥ ᓴᖅᑭᑦᑎᔪᒪᔪᖓ ᓄᓇᕗᒻᒥᐅᓄᑦ, ᒪᓕᒐᓕᐅᖅᕕᒥᓪᓗ ᖃᓄᐃᓕᕐᒪᖓᑦ ᑮᓇᐅᔭᓐ 
ᐊᒃᑐᐃᓂᖃᓪᓚᕆᓐᓂᐊᕐᒪᑕ ᐃᓅᓯᒃᑎᓐᓄᑦ ᐊᒻᒪᓗ ᐱᕙᓪᓕᐊᓂᑦᑎᓐᓄᑦ. ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 
ᐃᓱᒪᓕᐅᕈᑎᓂᒃ ᐅᖃᐅᓯᖃᕐᓂᐊᕐᒥᔪᖓ ᐊᒻᒪᓗ ᓴᖅᑭᑦᑎᓗᖓ ᑮᓇᐅᔭᖅᑐᕈᑎᒃᓴᓂᒃ 2007-08-ᒥ.  

ᓄᓇᕗᒻᒥ, ᐅᖃᖅᑏ, ᑖᒃᑯᐊ ᐊᑐᕈᒫᓐᓂᐊᖅᑐᑦ ᓴᖅᑭᑲᒃᑭᓐ ᐊᕐᕌᓂ ᐅᖃᐅᓯᖃᓚᐅᖅᓯᒪᒐᒪ ᓄᓇᕗᒻᒥ 
ᑮᓇᐅᔭᓕᐅᕈᑎᐊᓘᔪᓐᓇᖅᑐᓂᒃ ᓴᖅᑭᑎᒃᑲᓂᕈᒪᓪᓗᖓ ᓯᕗᓂᒃᓴᑎᓐᓄᑦ ᖃᐅᒻᒪᐹᓕᐅᑎᒋᔭᐅᓂᐊᕐᒪᑕ.  
 
ᑕᒪᑐᒪᓂ ᐱᕚᓪᓕᖅᑐᖃᓕᕇᖅᑐᓐ ᒪᑐᐃᖅᑐᖃᓕᕇᖅᑐᖅ ᓯᕗᓪᓕᖅᐹᒥ ᐊᓕᒎᔭᕐᓂᒃ ᐅᔭᕋᕐᓂᐊᖅᕕᒃ (Tahera-ᒥ) 
(Doris North-ᓗ ᐊᒻᒪᓗ Meadowbank). Meadowbank ᐅᔭᕋᕐᓂᐊᖅᕕᖓ ᒫᓂ 200-ᖏᓐᓃᑦᑐᓂᒃ 
ᐃᖅᑲᓇᐃᔮᓂᒃ ᓴᖅᑮᓂᐊᖅᑐᖅ ᐊᒻᒪᓗ $200-ᒥᓕᐊᓂᒃ ᑮᓇᐅᔭᓂᒃ ᓴᖅᑭᕐᕕᐅᖃᑦᑕᕐᓂᐊᖅᑐᓂ ᑮᓇᐅᔭᓂᒃ 
ᐊᕐᕌᒍᑕᒫᑦ 20-ᐳᓴᓪᓗ ᐊᖏᓪᓕᒋᐊᕐᓗᓂ ᑕᐃᒃᑯᐊ ᑮᓇᐅᔭᑦ ᐃᓯᖅᐸᓪᓕᐊᔪᓕᐅᕈᑎᒋᖃᑦᑕᖅᑕᕗᑦ. Mary River-
ᒥᑦᑕᐅᖅ ᑕᐃᒪ ᐅᔭᕋᓐᓂᐊᕐᕕᒻᒥ ᐅᔭᕋᔅᓯᐅᖅᐸᓪᓕᐊᓕᕐᒥᔪᑦ.  
 
ᐅᓄᖅᑐᓂᒃ ᕿᓂᕈᓐᓇᖅᑕᑎᓐᓂᑦ ᐱᑕᖃᐅᖅᑐᖅ. ᖃᓄᐃᑦᑐᑐᐃᓐᓇᐃᑦ ᓴᕕᔅᓴᐃᑦ ᐊᒻᒪᓗ ᐊᑭᑐᔪᔅᓴᐃᑦ ᑕᒪᒃᑯᐊ 
ᐊᓕᒎᔭᐃᑦ ᕿᓂᖅᑕᐅᖃᑦᑕᕐᓂᐊᖅᑐᑦ ᐊᕐᕌᒍᒥ ᐊᒡᒋᖅᑐᒥᑦ. ᐊᒻᒪᓗ ᒪᑭᒪᑎᑕᐅᔪᓐᓇᖅᑐᓂᒃ ᑭᖑᑉᐸᓐᓂᐊᕐᓂᕐᒥᑦ 
ᐃᖃᓗᒐᓱᓐᓂᕐᒧᓪᓗ ᑮᓇᐅᔭᓕᐅᕈᑎᔅᓴᐃᑦ ᑕᒪᔾᔭᐅᒻᒥᔪᑦ ᓄᓇᑦᑎᐊᕚᓗᑦᑎᓐᓂᑦ. 
 
ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ ᑕᒪᒃᑯᐊ, ᑭᓯᐊᓂ ᐱᔪᓐᓇᖅᑐᑎᒍ ᐊᔅᓱᕈᕐᓇᕐᓂᕐᒧᑦ ᐊᐳᖅᑕᐃᓐᓇᖃᑦᑕᕐᓂᐊᖅᑐᒍᑦ 
ᓂᕆᐅᓐᓂᖅᑕᖃᐃᓐᓇᖃᑦᑕᕐᓂᐊᖅᑐᖅ. ᐃᓱᒪᒋᓗᑦᑎᒍᓗ ᑕᒪᒃᑯᐊ ᐊᐅᓚᑕᐅᑦᑎᐊᕆᐊᖃᕐᓂᖏᑦ 
ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ ᐊᐅᓚᑦᑎᐊᕐᓗᑎᒍ ᑮᓇᐅᔭᖁᑎᕗᑦ.  
 
ᑭᒃᑯᑐᐃᓐᓇᐃᑦ ᐃᓪᓗᒥᑦ ᐊᐅᓚᑦᑎᔪᑦ ᖃᐅᔨᒪᔪᑦ ᑮᓇᐅᔭᓂᒃ ᐊᒥᒐᓐᖏᑦᑐᓂᒃ ᐱᖃᕆᐊᖃᕐᓂᖅ ᑮᓇᐅᔭᓪᓗ 
ᐃᓯᖅᐸᓪᓕᐊᔪᑦ ᐊᓂᐊᕙᓪᓕᐊᔪᓪᓗ ᐊᑭᓕᖅᓲᑎᒋᔭᐅᔪᑦ ᒪᑯᐊᓗ ᓂᖀᑦ, ᐅᖅᓱᐊᓗᐃᑦ ᐅᖄᓚᐅᑏᑦ, ᖃᐅᒻᒪᖅᑯᑏᑦ 
ᐊᒻᒪᓗ ᐊᑭᓕᔅᓴᖅᑖᕈᓐᓇᐅᑏᑦ ᑕᒪᒃᑯᐊ ᐊᑭᓕᕈᓐᓇᖏᒃᑯᕕᒋᑦ ᒪᑭᒪᒍᓐᓇᕋᔭᓐᖏᑦᑐᑎᑦ. 
 
ᑕᐃᒪᐃᑦᑑᔭᕆᐊᖃᕐᓂᐊᖅᑐᒍᑦ ᒐᕙᒪᐅᔪᑎᒍᑦ ᐅᓪᓗᒥ ᐅᖓᑕᐅᔾᔨᓗᐊᖅᓯᒪᓪᓗᑕ ᑮᓇᐅᔭᐃᑦ ᐊᓂᐊᑎᒐᑦᑎᒍ. 
2006-07-ᒥ ᒫᓂ 1-ᕕᓕᐊᓐ ᐅᖓᑖᓃᓐᓇᓱᒋᔭᐅᓕᖅᑐᑦ, $5-ᒥᓕᐊᓐ ᐅᖓᑕᐅᑎᑦᑐᑎᒍ ᐊᑐᕈᒫᕐᓂᐊᖅᑐᑦ 2006-ᒥ 
ᑕᑯᓐᓇᕈᑦᑎᒍ. ᑖᒃᑯᐊ $6.1-ᒥᓕᐊᓐ ᐊᑭᑐᓂᖅᓴᐅᒃᑲᓐᓂᕐᒥᔪᑦ ᐊᒻᒪᓗ ᑕᐃᒪᐃᓐᓂᖓᓄᑦ ᑕᒪᒃᑯᐊ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᓂᐊᔪᓪᓗ ᐊᑯᑦᑐᓯᕙᓪᓕᐊᑐᐃᓐᓇᓕᖅᑐᑦ. $7.6-ᒥᓕᐊᓂᒃ 
ᐊᑭᓕᔅᓴᖃᕐᓂᐊᕋᓱᒋᓚᐅᖅᓯᒪᒐᓗᐊᖅᑎᓪᓗᑕ $8.7-ᒥᓕᐊᖑᓂᐊᕋᓱᒋᔭᐅᓕᖅᑐᑦ ᑕᒪᑐᒪᓂ ᐊᕐᕌᒍᒥ. 
 
ᐊᒻᒪᓗ ᓴᖅᑭᑎᑦᑎᓂᐊᕐᒥᔪᒍᑦ ᑮᓇᐅᔭᓂᒃ ᐃᓚᒋᐊᕈᑎᒃᓴᓂᒃ ᐃᓱᒪᔅᓴᖅᓯᐅᕈᑎᒋᔭᐅᓂᐊᖅᑐᓂᒃ ᑕᒪᑐᒪᓂ. 
ᐅᑯᐊᖑᕗᑦ:  
 

• $3,797,000 ᐊᕐᕌᓂ ᐊᑭᓕᔅᓴᖅᑖᕆᔭᐅᓚᐅᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 
ᐃᓄᓕᕆᔨᒃᑯᓐᓄᓪᓗ;  

• $17,535,000 ᒪᑭᒪᐅᑎᓄᑦ ᐊᐅᓚᔾᔪᑎᓄᓪᓗ $16,028,000 ᐆᒻᒪᖅᑯᒻᒧᑦ ᐊᑐᖅᑐᑎᒃ. ᐊᒥᐊᒃᑯᖏᑦ 
ᑮᓇᐅᔭᖃᖅᑎᑕᐅᔭᕆᐊᖃᕐᓂᖏᑦ ᐸᐃᕆᕖᑦ ᐊᒻᒪᓗ ᓄᓇᕘᒥ ᓯᓚᑦᑐᖅᓴᕐᕕᖕᒧᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐊᓂᒍᐃᕙᓪᓕᐊᔪᓂᒃ; ᐊᒻᒪ, 

• $7,596,000 ᐃᓚᒋᐊᕈᑎᐊ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᐃᑦ $5,795,000 ᐊᑐᖅᑕᐅᓂᐊᖅᖢᓂ 
ᐃᒡᓗᒃᓴᓄᑦ ᐃᒡᓗᓕᕆᔨᕐᔪᐊᒃᑯᓐ  

 
ᐊᒻᒪᓗ ᑮᓇᐅᔭᖃᒃᑲᓐᓂᕆᐊᖃᕐᓂᐊᕐᒥᔪᒍᑦ ᓂᐅᕕᕈᓐᓇᕐᓂᐊᕋᑦᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑐᖅᑐᒃᓴᓂ 
ᓱᓇᒃᑯᑖᓂ, ᐅᖃᖅᑎ, ᑖᒃᑯᐊ ᐅᖓᑕᐅᔾᔨᓯᒪᒐᓗᐊᖅᑎᓪᓗᑕ ᓯᕗᓂᒃᓴᑦᑎᓐᓂ ᑕᑯᓐᓇᖅᑕᕗᑦ 
ᐃᓱᒫᓗᑎᒋᒃᑲᓐᓂᕆᐊᖃᖅᑕᕗᑦ ᐃᓱᒪᕝᕕᒃᓴᖃᖁᔨᖏᑦᑐᑦ ᑮᓇᐅᔭᖅᑐᕈᑎᒃᓴᐃᑦ ᐊᑐᕆᐊᓖᑦ ᐊᒻᒪᓗ ᑕᒪᓐᓇ 
ᐱᐅᖏᑦᑐᖅ ᑲᑕᐅᑎᒧᑦ ᓵᔾᔪᑎᒋᓂᐊᖅᖢᑎᒃᑯᓐ. 
 
ᑮᓇᐅᔭᖃᑦᑎᐊᖏᒃᑯᑦᑕ ᒐᕙᒪᒃᑯᑦ ᐊᑐᐃᓐᓇᕈᐃᔪᓐᓇᖃᔭᖏᑦᑐᑦ ᑕᒪᒃᑯᓂᖓ ᐱᔨᑦᑐᕈᑎᓂᒃ 
ᓴᖅᑭᔮᖅᑎᑕᐅᔭᕆᐊᖃᖅᑐᓂᒃ ᑕᐃᒪᐃᑦᑐᓇᖏᑦᑐᒍᑦ ᐅᖓᑕᐅᔾᔨᓯᒪᔪᓐᓇᖏᑦᑎᐊᖅᑐᒍᑦ ᒐᕙᒪᐅᓪᓗᑕ. 
 
ᐊᒻᒪᓗ ᐃᓅᓪᓗᑕ ᐊᑭᓕᒃᓴᖅᑖᒃᑲᓐᓂᕈᒪᙱᒧᑦ ᖃᓄᐃᓕᒋᐊᕈᑎᒋᔭᕆᐊᓕᕗᑦ ᐅᓪᓗᒥ. ᑮᓇᐅᔭᖅᑖᒃᑲᓐᓂᕋᓱᖕᓂᖅ 
ᑕᒪᓐᓇ ᐊᒃᓱᕉᑎᒋᓗᑎᒃᑯᓐ ᑲᒪᒋᔭᕆᐊᖃᖅᑕᕗᑦ ᓄᓇᕗᒥᐅᓄᓪᓗ ᑕᒪᓐᓇ ᑐᑭᓯᔭᐅᔭᕆᐊᖃᖅᖢᓂ. ᒐᕙᒪᒃᑯᓐ 
ᐃᓄᖕᓂ ᑕᖅᑲᒃᑯᓂᖓ ᖃᐅᔨᒪᑎᑦᑏᓐᓇᕆᐊᓖᑦ ᒪᑐᐃᖓᑦᑎᐊᕐᓗᑎᒃ ᓱᓕᓗᑎᒃ ᐊᒻᒪᓗ 
ᖃᐅᔨᒃᑲᖅᑕᐅᑎᑦᑎᑎᐊᖃᑦᑕᐅᑎᒋᓗᑎᒃ. 
 
ᑕᒪᒃᑯᐊ ᐅᖃᐅᓯᕆᔪᒪᓂᐊᖅᑕᒃᑲ ᐊᐅᓚᑦᑎᔾᔪᑎᑦᑎᓐᓂ ᐊᐅᓚᔾᔪᑎᒃᓴᐃᑦ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᔾᔪᑎᑦ 
ᐊᒻᒪᓗ ᐱᐅᔪᒧᑦ ᐋᖅᑭᒃᓯᒪᓂᐊᖅᑐᑦ ᒐᕙᒪᒃᑯᑦ ᐃᓗᐊᓂ. 
 
ᑮᓇᐅᔭᑦ ᐊᑐᖅᑐᒃᓴᒫᖏᓐᓄᑦ ᐅᒃᑑᑎᑦ 
 
ᐱᒋᐊᕈᑎᖃᕐᓂᐊᖅᑐᒍᑦ ᒐᕙᒪᐅᑉ ᐃᓗᐊᓃᑦᑐᑦ ᐋᖅᑭᒋᐊᕐᓗᑎᒃᑯᓐ ᐊᑐᓗᐊᖅᑕᐃᓕᒪᓗᑕᓗ.  
 
ᓴᑉᑕᒻᒪᒥ ᒥᓂᔅᑕᐃᑦ ᓇᓗᓇᐃᖅᓯᓚᐅᖅᓯᒪᔪᑦ $10-ᒥᓕᐊᓐᓂᒃ ᐱᐅᖅᓱᐊᖅᑕᐅᓯᒪᔪᒥᓂ 1-ᐳᓴᓐ ᒐᕙᒪᑦ 
ᐊᐅᓚᑕᖏᓐᓄᑦ ᐊᑐᖅᖢᑎᒃ. ᑕᒪᓐᓇ ᑕᒪᑐᒪᓂ ᐊᕐᕌᒍᒥ ᐊᒥᐊᒃᑯᒥ ᐱᓂᐊᖅᑐᑦ.  
 
ᑕᒪᒃᑯᐊ ᐱᓕᕆᕝᕕᓕᒫᑦ ᑮᓇᐅᔭᖅᑐᕈᑎᒃᓴᓂ ᐊᒻᒪᓗ ᓇᑲᑎᕈᑎᒃᓴᓂ ᐊᑐᓕᖅᑎᑕᐅᖁᔭᐅᔪᑦ 
ᐱᒋᐊᕈᑎᒋᔭᐅᔪᓐᓇᕐᓂᐊᕐᒪᑦ ᑖᓐᓇ ᑐᕌᒐᒃᓴᖃᖅᑎᓪᓗᑕ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᐅᓄᒃᑲᓐᓂᖅᑐᓂᒃ 
ᐱᓕᕆᐊᖃᕆᐊᖃᖅᑐᒍᑦ. 
 
ᑕᐃᒪᐃᑦᑑᓂᖓᓄᑦ ᒐᕙᒪᒃᑯᓐ ᐱᓕᕆᕝᕕᓕᒫᖏᑦ ᐊᐱᕆᓯᒪᔭᕗᑦ ᓇᓗᓇᐃᖅᓯᖁᓪᓗᒋᑦ ᓄᖅᑲᖅᑎᑦᑎᖁᓗᒋᓪᓗ 
ᒫᓐᓇ ᐃᓐᓄᒃᑕᐅᓯᒪᖏᑦᑐᓂᒃ ᐃᖅᑲᓇᐃᔮᓂᒃ ᐊᒃᑐᐃᓂᕐᓗᖕᓂᐊᖏᒻᒪᑕ ᐱᓕᕆᐊᒃ ᐱᔨᑦᑎᕈᑏᓪᓗ 
ᓴᖅᑭᔮᓪᓚᕆᒋᐊᖃᕐᓂᖏᓐᓂᒃ. 
 
ᑮᓇᐅᔭᓕᐊᓄᑦ ᐅᒃᑑᑎᑦ 
 
ᐃᓄᓗᒃᑖᑦ ᐊᒃᓱᕈᐊᕆᐊᖃᕐᒥᔪᑦ ᐅᓪᓗᒥ ᒪᕐᕈᐃᖕᓂᒃ ᓂᓪᓕᐅᑎᖃᕐᓂᐊᖅᑐᖓ ᐊᑭᓕᒃᓴᑦᑎᓐᓄᑦ 
ᐊᑭᒃᖠᒋᐊᕈᑎᒋᔭᐅᓂᐊᖅᑐᑦ ᑖᒃᓰᔭᐃᓂᑦᑎᓐᓄᑦ.  
 
ᓯᕗᓪᓕᖅ, ᓄᓇᕗᒻᒥ ᑮᓇᐅᔾᔭᔅᓵᑦ ᑖᒃᓰᔭᖅᑕᐅᓂᖏᑦ 1-ᐳᓴᒻᒦᓚᐅᖅᑐᓐ, 2-ᐳᓴᓐᑎᒧᓐ ᐋᖅᑭᒃᑕᐅᓂᐊᖅᑐᓐ. ᑖᓐᓇ 
ᑖᒃᓯ ᐋᖅᑭᒃᑕᐅᓯᒪᔪᖅ ᑕᑯᓐᓇᖅᑕᐅᓗᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᒫᓐ ᑮᓇᐅᔾᔭᔅᓵᖏᑦ 
ᐲᔭᖅᕕᐅᓯᒪᖏᑎᓪᓗᒋᑦ ᐊᑭᓕᖅᓱᖅᑕᐅᓗᑎᓪᓗ ᐃᖅᑲᓇᐃᔭᖅᑎᓄᑦ. ᑖᓐᓇ ᑖᒃᓯᔭᐅᓐ ᐋᖅᑭᒃᑕᐅᓚᐅᖅᓯᒪᔪᖅ 
ᑕᒫᓃᖏᓐᓇᖃᑦᑕᖏᑦᑐᑦ ᐱᓗᐊᖅᖢᒋᑦ ᐊᒻᒪᓗ ᑮᓇᐅᔾᔭᔅᓵᓗᓚᐅᖅᑐᑎᒃ ᐊᐅᓚᖃᑦᑕᖅᑐᑎᒃ.  

1-ᐳᓴᓐᑎᒥᒃ ᖁᕝᕙᒋᐊᕈᑎᒃᑯᓐ ᓄᓇᑦᓯᐊᖅ ᐊᓐᖑᑎᓂᐊᖅᑕᕗᓐ ᑖᒃᑯᐊ ᖁᕝᕙᓯᓐᓂᖅᓴᒥᒃ ᑖᒃᓰᔭᐃᑎᑦᑎᖃᑦᑕᕐᒪᑕ 
ᐃᖅᑲᓇᐃᔭᖅᑎᑎᓐᓂᒃ. ᒫᓐᓇ $5.3 ᒥᓕᐊᓐᓂᒃ ᖄᒃᑲᓐᓂᐊᒍᑦ ᐃᓯᖅᕕᐅᓂᐊᖅᑐᒍᓐ.  
 
ᐊᒻᒪ ᑖᒃᓰᔭᐅᑏᓐ ᐊᒃᑐᐃᕐᓂᕐᓗᓂᐊᕐᓂᖓ ᐱᑦᔪᑎᒋᓪᓗᒍ ᐃᓅᓐᓇᓱᐊᕐᓂᕐᒧᓐ 750-ᒥᒃ 900-ᒧᓐ ᐋᖅᑭᒃᑕᐅᔪᖅ. 
ᑖᓐᓇ ᐊᓯᔾᔨᕐᓂᖅ ᐱᐅᓂᐊᖅᑐᖅ ᑖᕐᓰᔭᐃᔨᐅᔪᓄᑦ ᓄᓇᕗᒻᒦᖏᓐᓇᖅᑐᓄᑦ ᐅᑎᖅᑎᑕᐅᖃᑦᑕᖅᑐᓐ 506-
ᖏᓐᓃᓂᐊᖅᓱᒋᔭᐅᔪᑦ.  
 
ᐅᖃᖅᑏ, ᑐᒡᓗᐊ ᐊᓯᔾᔨᓂᐊᕐᓂᖅ, ᓯᒡᒐᓕᐊᖅᑐᖅᑎᓄᑦ ᑐᕌᖓᔪᖅ. ᓯᒡᒐᓕᐊᖅᑐᖅᑏᓐ 
ᐅᖁᒪᐃᔅᓴᐅᑎᒋᔭᐅᓪᓚᕆᖃᑦᑕᖅᑐᓐ ᐋᓐᓂᐊᖃᕐᓇᖏᑦᑐᓕᕆᕐᒧᓐ, ᐅᓄᖅᑐᖅᔪᐊᕐᒪᕆᐊᓗᐃᓐ ᓄᓇᕗᒻᒥᐅᓐ 
ᓯᒡᒐᓕᐊᕐᒪᑕ ᐊᒻᒪᓗ ᑮᓇᐅᔭᖅᑐᕈᑎᖏᓐ ᓄᓇᕗᒻᒥᐅᓐ ᐊᕐᕌᒍᑕᒫᓐ ᖁᕝᕙᐸᓪᓕᐊᖏᓐᓇᐅᔭᖅᑐᑎᒃ. ᐊᑯᓂᓗᐊᕌᓗᒃ 
ᑕᕝᕚᑲ ᐱᐅᖏᑦᑐᖅ ᓄᓇᖅᑲᑎᑦᑎᓐᓄᑦ ᐅᓄᕐᓂᖅᐹᖑᓪᓗᑕᓗ ᓯᒡᒐᓕᐊᖅᑐᖅᑐᑎᒍᑦ ᐊᒻᒪᓗ ᓯᒡᒐᓕᐊᒧᓐ 
ᐋᓐᓂᐊᓕᖅᑕᖅᑐᑎᒍᑦ. 
 
ᖃᐅᔨᒪᔪᒍᑦ ᑖᒃᓰᔭᖅᑕᐅᖅᐸᑕ ᑕᕝᕚᑮᓐ ᐅᓄᖅᑐᓐ ᓄᖅᑲᓂᐊᖅᑐᓐ ᐊᒻᒪᓗ ᒪᒃᑯᑦᑐᓐ ᐱᒋᐊᕈᒪᔫᒐᓗᐊᓐ 
ᐱᒋᐊᖏᓪᓗᑎᒃ. ᑕᐃᒪᐃᑦᑐᖅᑕᖃᐅᓂᐊᕐᑐᒃᓴᐅᕗᖅ ᑕᒫᓂ ᓄᓇᕘᑦ ᐃᓗᐊᓂ. ᑕᐃᒪᐃᑦᑐᒥᒃ ᑕᑯᔪᒪᔪᐃᓐᓇᐅᒐᑦᑕ.  
 
ᒫᓐᓇᐅᔪᖅ ᓯᒡᒐᓕᐊᓐ ᐃᓗᐃᑦᑐᓐ ᐊᑭᑭᓐᓂᖅᓴᐃᓐ ᓄᓇᑦᑎᐊᖅ ᑕᑯᓐᓇᕈᑦᑎᒃᑯ. $31.20-ᓴᑐᖅᑐᖅ ᐃᓗᐃᑦᑐᖅ 
ᑖᕙᓂ ᓄᓇᑦᑎᐊᕐᒥ $42.00-ᓚᑐᖅᑐᓂ. ᑕᒪᓐᓇ ᐊᓯᔾᔨᕐᓂᐊᕐᓕᖅᑐᖅ. 
 
ᐊᑐᓯᒋᐊᕐᓗᒍ ᑎᓯᕙ 15 ᖁᓛᓅᖅᐸᓐ ᑖᒃᓰᔭᐅᑏᓐ ᓯᒡᒐᓕᐊᓄᑦ 15.06-ᓯᐊᓐᔅ ᓯᒡᒐᓕᐊᒧᓐ ᐊᑕᐅᓯᕐᒧᓐ 
ᐋᖅᑭᒃᓯᒪᔪᖅ 21-ᓴᒧᓐ ᐋᖅᑭᒃᑕᐅᓂᐊᕐᓕᖅᑐᖅ. ᑕᐃᒪᐃᑦᑑᒻᒪᓐ 1.35-ᒥᒃ ᐊᑭᑦᑐᕆᐊᕐᓂᐊᖅᑐᖅ ᐊᑕᐅᓯᖅ 
ᐃᓗᐃᑦᑐᓪᓗ ᑕᑯᒍᑦᑎᒃᑯᑦ 10.80-ᓴᒥᒃ ᐊᑭᑦᑐᕆᐊᕐᓂᐊᖅᑐᓂ.  
 
ᐊᒻᒪᓗ ᑖᒃᓰᔭᐃᔾᔪᑎᐅᖃᑦᑕᖅᑐᖅ ᓯᒡᒐᓕᐊᓄᑦ ᐊᒻᒪᓗ ᐃᒧᔭᕆᐊᓕᓐᓄᑦ 9.52-ᒦᑦᑐᖅ 15.56-ᓴᓐᒨᕐᓂᐊᖅᑐᓐ. 
ᑕᐃᒪᐃᑦᑑᒻᒪᓐ 8.06-ᓯᓴᒦᖅᑐᖅ 14.06-ᒧᓐ ᐋᖅᑭᓂᐊᖅᑐᓂ. ᑕᐃᓐᓇ ᑮᓇᐅᔭᓕᐊᕗᓐ 2.5 ᒥᓕᐊᖏᓐᓃᓚᐅᖅᑐᓐ 
3 ᒥᓕᐊᓐᖑᕐᓂᐊᕐᓕᖅᑐᓐ.  
 
ᐅᖃᖅᑏ, ᑖᒃᓰᔭᐃᓐ ᐅᓄᖅᓯᒋᐊᕐᓗᒋᓐ ᑕᒪᓐᓇ ᐱᐅᒋᔭᐅᓚᐅᖅᓯᒪᖏᑦᑐᖅ ᒐᕙᒪᒃᑯᓐᓄᑦ ᑕᐃᒪᐃᑑᒐᓗᐊᖅᑎᓪᓗᒍ. 
ᒐᕙᒪᒃᑯᓐ ᐱᐅᒋᔭᐅᖏᑦᑑᒐᓗᐊᓂᒃ ᐃᓱᒪᓕᐅᕈᑎᖃᖃᑦᑕᕆᐊᖃᕐᓂᐊᕐᓕᖅᑐᓐ ᑕᒪᒃᑯᐊ ᐋᖅᑭᒃᑕᐅᔭᕆᐊᖃᑦᑐᓐ 
ᓄᓇᑦᑎᓐᓄᑦ ᐱᐅᓂᖅᓴᐅᓂᐊᕐᒪᓐ ᓄᓇᕗᒻᒥᐅᓕᒫᓄᓪᓗ. 
 
ᐊᒻᒪᓗ ᐅᖃᕆᐊᖃᕐᒥᔪᒍᑦ ᑕᒪᒃᑯᐊ ᐋᖅᑭᔅᓯᒪᔭᕗᑦ ᒫᓐᓇ ᐅᑭᐅᖅᑕᖅᑐᒥᑦ ᑮᓇᐅᔭᑦ ᖃᐃᑕᐅᖃᑦᑕᖅᑐᑦ ᒪᓕᑦᑐᑎᒍ 
ᐊᕐᕌᒍᑕᒫᑦ ᐊᑭᑦᑐᕆᐊᖅᑕᐅᖃᑦᑕᕐᒪᑕ 3.5-ᐳᓴᒥᑦ. ᓇᓗᕗᑦ ᑲᓇᑕᐅᑉ ᒐᕙᒪᒃᑯᖏᑦ ᖃᓄᖅ ᑕᒪᒃᑯᐊ 
ᖃᓄᐃᓕᖓᓂᐊᕐᒪᖔᑦ ᑕᐃᒪᐃᒻᒪᑦ ᐊᑐᓗᐊᖅᑕᐃᓕᒪᔭᕆᐊᖃᐃᓐᓇᕐᓂᐊᖅᑐᒍᑦ ᑕᒪᑐᒥᖓ ᐊᕐᕌᒍᑦᑎᓐᓂᑦ. 
 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᕙᑦᑕᕗᑦ 
 
ᐊᐃᐳᕈ 2006-ᖑᑎᓪᓗᒍ ᑲᑐᔾᔨᖃᑎᒌᑦ ᐅᓂᒃᑳᒥᓐᓂᒃ ᓴᖅᑮᓚᐅᖅᑐᑦ ᑭᖑᓂᑦᑎᐊᖓᒍᓪᓗ ᐱᔪᓐᓇᕐᓂᓕᒻᒪᕇᑦ 
ᐅᓂᒃᑳᖏᑦ ᓴᖅᑭᑕᐅᓚᐅᖅᑐᑦ ᑮᓇᐅᔭᑦ ᓇᓕᖅᑯᐊᕆᐊᖅᑎᑕᐅᓂᖏᓐᓄᑦ ᐋᖅᑭᑦᑕᐅᓯᒪᓂᖏᓐᓄᓪᓗ ᐱᔾᔪᑏᑦ 
ᔫᓂᒥᑦ.  
 



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2193

ᓄᓇᕗᑦ ᐃᓪᓗᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓅᓯᕐᒧᓪᓗ ᑐᕌᖓᔪᓂᑦ 
ᑮᓇᐅᔭᖅᑖᕐᔪᐊᓚᐅᖅᑐᑦ. ᑖᒃᑯᐊ ᖃᐅᔨᒪᔨᓪᓚᕇᑦ ᓄᑖᓂᒃ ᐆᑦᑐᕋᓱᓐᓂᐊᖅᑐᑦ ᐅᑭᐅᖅᑕᖅᑐᒥᑦ 
ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ ᑮᓇᐅᔭᖅᑐᕈᑏᑦ ᐊᒻᒪᓗ ᑮᓇᐅᔭᓕᐅᕈᓐᓇᖅᑕᕗᑦ ᑖᒃᑯᐊ ᐊᑯᑐᓂᖏᑦ 
ᐋᖅᑭᒋᐊᕐᓗᑎᒍ. 
 
ᑕᒪᒃᑯᐊ ᐅᓂᒃᑳᑦᑕᕋᒃᑭᑦ ᐱᐅᔪᕐᓛᓘᓂᐊᖅᑐᑦ ᐅᑭᐅᖅᑕᖅᑐᒧᑦ ᑮᓇᐅᔭᐃᑦ ᑐᓂᖅᑯᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 
ᐊᒻᒪᓗ ᒐᕙᒪᑖᓵᕗᑦ ᐋᑐᕚᒥ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᔭᐅᓪᓚᕆᓐᓂᐊᖅᑐᔅᓴᐅᓪᓗᑎᒃ.  
 
ᐊᐅᔭᐅᓚᐅᖅᑐᒥᑦ ᑲᓇᑕᒥ ᐊᖓᔪᖅᑳ ᐃᖃᓗᓐᓄᐊᕋᒥ ᐅᖃᓚᐅᖅᓯᒪᔪᖅ ᐅᑭᐅᖅᑕᖅᑑᑉ 
ᐱᕚᓪᓕᐅᑎᓪᓚᕆᐊᓗᒋᔪᓐᓇᖅᑕᖏᓐᓂᑦ ᐱᕐᔪᐊᖑᓂᖓᓗ ᑲᓇᑕᒥᐅᑕᐅᖃᑕᐅᓂᖅᕗᑦ. ᑖᓐᓇ 
ᓴᓐᖏᓂᖅᓴᐅᓕᕈᑕᐅᔪᓐᓇᕐᒪᑦ ᐊᒃᓱᖏᓐᓂᖅᓴᐅᓗᑎᓪᓗ ᐊᒻᒪᓗ ᐃᒻᒥᒃᑰᕐᓂᖅᓴᐅᓕᕐᓗᑎᒃ ᐊᑐᐊᒐᐅᕙᓚᐅᖅᑐᑦ 
ᑕᑯᓐᓇᕐᓗᒋᑦ. ᐊᖏᖅᓯᒪᑦᑎᐊᖅᑐᖅ ᒥᓂᔅᑕ ᑕᒪᑐᒥᖓ ᐱᓐᖑᖅᑎᑦᑎᔪᒪᓪᓗᓂ. 
 
ᒐᕙᒪᒃᑯᑦ ᓄᓇᕗᒻᒥᐅᓪᓗ ᑕᒪᑐᒥᖓ ᐃᓕᓴᕆᔭᐅᓂᕐᒥᓂᒃ ᑐᓐᖓᓱᑦᑎᑦᑎᔪᑦ ᐃᑲᔪᖅᓱᖅᑕᐅᓂᕐᒥᓄᓗ ᐊᒻᒪᓗ 
ᐃᑲᔪᕐᓂᖃᖅᑐᒻᒪᕆᐊᓘᓪᓗᑎᒃ ᑲᓇᑕᒥ ᑕᐃᒫᒃ ᐃᒻᒥᒃᑯᑦ ᒪᑭᒪᔪᓐᓇᕐᓂᕐᒥᒃ ᑐᓐᖓᕕᖃᕐᓂᐊᖅᑎᓪᓗᑕ. 
 
ᐃᖅᑲᓇᐃᔭᖅᑎᒃᑲ ᑲᑎᒪᖃᑎᖃᖃᑕᐅᖃᑦᑕᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂ ᖃᓄᖅ ᑕᒪᒃᑯᐊ ᓴᖅᑭᖅᑐᓐᓇᖅᑕᕗᑦ 
ᐱᕚᓪᓕᐅᑎᔅᓴᐃᑦ ᑮᓇᐅᔭᓕᐅᕈᑎᒃᓴᐃᑦ ᓴᖅᑮᒍᓐᓇᕐᓂᐊᕐᒪᖔᑦ ᐊᒻᒪᓗ ᓄᑖᖑᓂᖅᐹᖑᑎᓪᓗᑕ ᑲᓇᑕᒥ ᓄᓇᕗᑦ 
ᓱᓖᓛᒃ ᓄᑕᕋᓛᑯᓘᔮᖅᑐᖅ ᐊᒻᒪᓗ ᓇᒻᒥᓂᖅ ᐱᔪᓐᓇᕐᓂᖃᓪᓚᕆᓐᖏᑦᑐᒥ. ᒫᓐᓇᕈᓗ ᑕᑯᓐᓇᕐᓗᒍ ᓄᓇᕗᑦ 
ᑐᑭᒧᐊᕈᑎᒃᓴᓂᒃ ᐋᖅᑭᔅᓯᔭᕆᐊᖃᕐᓂᐊᖅᑐᑦ ᑮᓇᐅᔭᖅᑖᕐᓗᑎᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ.  
 
ᐋᑐᕚ ᐃᖅᑲᐃᔾᔪᑎᒋᒃᑲᓐᓂᓚᐅᕐᒥᔭᕗᑦ ᑕᐃᒪᓐᖓᓂᑦ ᐱᒋᐊᕋᑦᑕ ᐃᓱᖃᔮᓚᐅᓐᖏᓐᓇᑦᑕ ᒪᑯᐊᓗ ᑭᓐᖒᒪᔭᑦ 
ᐱᑕᖃᕆᐊᖃᓪᓚᕆᑦᑐᑦ ᐱᑕᖃᓚᐅᓐᖏᑦᑐᑎᒃ, ᓲᕐᓗ ᐃᓪᓗᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, 
ᐃᓕᓐᓂᐊᕐᓂᓕᕆᓂᖅ ᐱᖁᑎᕐᔪᐊᓕᕆᓂᕐᓗ ᐊᒻᒪᓗ ᓄᓇᑦᑎᓐᓄᑦ ᓅᑕᐅᖃᑦᑕᖅᑐᑦ ᐅᓄᖅᓯᒋᐊᖅᑕᐅᔭᕆᐊᓖᑦ 
ᐊᓐᖑᑎᔾᔪᒥᓂᐊᕋᑦᑕ ᐊᒻᒪᓗ ᑮᓇᐅᔭᓂᒃ ᐃᓕᐅᖅᑲᐃᓪᓗᑕ ᓄᓇᕗᒻᒥ ᑮᓇᐅᔭᓕᐅᕈᑎᔅᓴᓕᐊᕆᔪᓐᓇᖅᑕᖏᓐᓂᑦ.  
 
ᑕᒪᓐᓇ ᐋᖅᑭᒃᓂᐊᕋᓱᒋᔭᕗᓐ ᑲᓇᑕᐅᑉ ᒐᕙᒪᒃᑯᖏᑦ ᖃᓄᐃᓕᐅᕈᑎᖃᓕᖅᐸᑕ ᑮᓇᐅᔭᑦ 
ᐋᖅᑭᒃᓯᒪᑦᑎᐊᖏᓗᐊᕐᓂᖏᓐ ᐃᓕᓴᕆᔭᐅᓯᒪᔫᔮᓕᕐᒪᓐ. 
 
ᑲᓇᑕᐅᑉ ᐊᕕᑦᑐᖅᓯᒪᔪᓐ ᐅᑭᐅᖅᑕᑐᓪᓗ ᒐᕙᒪᒃᑯᖏᓐ ᑮᓇᐅᔭᖃᑦᑎᐊᕐᕆᐊᓖᓐ ᓴᓇᕐᕈᑎᖃᐅᑦᑎᐊᕐᓗᑎᓪᓗ 
ᐱᔨᑦᑎᕈᑏᓐ ᑕᒪᒃᑯᐊ ᐋᖅᑭᒃᓯᒪᑦᑎᐊᕐᓂᐊᕐᒪᑕ ᐊᒻᒪᓗ ᑖᒃᓰᔭᐅᑏᓐ ᐅᓄᓗᐊᖏᓪᓗᑎ. 
ᓇᓗᓇᐃᖅᓯᑦᑎᐊᕐᓚᐅᖅᑐᒍᓐ ᓄᓇᕗᑦ ᐊᒃᓱᕉᑎᖃᑦᑐᓐ ᐃᓚᐃᓐᓈᖅᑕᐅᔪᒪᖏᑦᖢᑎᓪᓗ ᐊᒻᒪᓗ 
ᓇᓗᖅᑯᑎᓐᖏᑦᑐᖓ ᑕᒪᓐᓇ ᐋᖅᑭᓵᓕᓛᕐᓂᖓᓂᒃ. 

ᓂᕆᐅᑉᐳᖓ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᓂᐊᕐᓂᖏᑦ ᑮᓇᐅᔭᓕᕆᓂᕐᒧᓐ ᒥᓂᔅᑕᐃᓐ ᑲᑎᒪᓕᕐᒥᑉᐸᑕ. ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᐳᕋᐃᒻ ᒥᓂᔅᑕᕗᑦ ᐃᑲᔪᖅᑎᒋᔪᒪᓂᐊᖅᑕᕗᓐ.  
 
ᑕᐃᒪᐃᓕᖅᑳᑎᓪᓗᖓ ᐅᖃᖅᑏ, ᐊᓯᔾᔨᕐᓃᑦ ᒫᓐᓇ ᑮᓇᐅᔭᐃᓐ ᐋᖅᑭᒃᓯᒪᓂᖏᓐᓄᑦ ᐱᑦᔮᑐᒃᓴᐅᒻᒥᓗ 2006-07 
ᐊᕐᕌᒍᖓᓂ ᐊᒻᒪᓗ ᐊᓯᔾᔨᓂᖅᑕᖃᑉᐸᓐ ᑕᑯᓕᑕᐃᓐᓇᓛᖅᑕᕗᓐ 2007-08 ᐊᕐᕌᒍᐊᓂ. ᑕᒪᒃᑯᐊ ᐱᑦᔪᑎᒋᓪᓗᒋᓐ 
ᑮᓇᐅᔭᓂᒃ ᐊᑐᓗᐊᖅᑕᐃᓕᒪᔭᕆᐊᖃᑦᑐᒍᓐ. 
 
ᐊᑭᑐᔪᖅᑐᕈᑎᒃᓴᐃᑦ 
 
ᐅᖃᖅᑏ, ᒫᓐᓇ ᐅᖃᐅᓯᖃᕐᓂᐊᕐᓕᖅᑐᖓ ᐊᑭᑐᔪᖅᑐᕈᑎᒃᓴᐃᓐ ᐱᖁᔭᕐᔪᐊᕐᖓᓂᒃ 2007-08.  
 
2007-08 ᐊᑭᑐᔪᖅᑐᕈᑎᒃᓴᐃᓐ ᐊᒻᒪᓗ 2008-12-ᒧᓐ ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᐃᓐ ᐊᓯᔾᔨᖅᑕᐅᔭᕗᓐ 
ᐱᓇᓱᐊᖅᑕᕗᓐ ᑎᑎᕋᖅᓯᒪᓂᖏᓐᓂ ᐊᑐᓕᖁᔭᐃᓐ ᒪᓕᒃᑐᑎᒃᑯ. ᐅᑯᐊᖑᕗᓐ ᐊᓯᔾᔨᕐᓂᐅᓂᐊᖅᑐᓐ 
ᐱᑦᔪᐊᕐᖑᓂᖅᐹᓐ: 
 
1. ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐱᓕᕆᐊᕆᖑᓂᐊᖅᑐᓐ ᓯᕗᓪᓕᐅᔾᔭᐅᓂᐊᕐᓂᖏᓐᓄᑦ ᐋᖅᑭᒃᑕᐅᓯᒪᓕᖅᑐᓐ. 

ᒐᕙᒪᒃᑯᑦ ᐱᓕᕆᕝᕕᓕᒫᓐ ᑮᓇᐅᔭᓂᒃ ᐱᑖᕈᓐᓇᓂᐊᕐᒪᑕ ᐊᑭᑐᔪᖅᑐᕈᑎᒃᓴᓄᑦ; 
2. ᐊᕐᕌᒍᑕᒫᓐ ᑐᕌᒐᒃᓴᓕᐅᖅᓯᒪᓕᖅᑐᒍᓐ ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᓄᒃ $300,000 ᑕᐅᓴᓐ ᑐᖔᓂ 

ᐊᑭᓕᓐᓂᑦ. ᑕᐃᒪᐃᓕᖓᔪᑦ ᒐᕙᒪᒃᑯᑦ ᐱᓕᕆᕝᕕᖏᑕ ᐊᑐᕈᑎᒋᖃᑦᑕᖅᑕᖓ ᐊᑭᑐᔪᖅᑐᕈᑎᕋᓛᓄᑦ ᓲᕐᓗ 
ᓄᓇᓯᐅᑎᓄᑦ. ᑮᓇᐅᔭᖅ ᐊᑐᖅᑕᐅᖏᑦᑐᖅ ᑖᒃᑯᓇᓐᖓᓐ ᐊᑭᑐᔪᖅᑐᕈᑎᒃᓴᓂ ᒥᑭᔪᓂᒃ ᐃᓱᓕᒃᕕᖃᕐᓂᐊᖅᑐᓐ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ. ᑕᐃᒪᐃᓐᖓᓄᑦ ᑲᔪᓯᑎᑕᐅᔭᕆᐊᖃᕐᓂᐊᖅᑐᓐ ᒐᕙᒪᒃᑯᓪᓗ ᐱᓕᕆᕝᕕᖏᓐ 
ᓇᓖᕌᖅᕕᒃᓴᖃᕐᓂᖅᓴᐅᓗᑎᒃ ᑐᐊᕕᓐᓇᖅᑐᓄᑦ ᐊᑐᕋᔭᖅᑐᓂᒃ; 

3. ᑕᓪᓕᒪᓄᑦ ᐊᕐᕌᒍᓄ ᐸᕐᓇᐅᑏᓐ ᐃᓕᓐᓂᐊᕐᕈᑎᒃᓴᓄᑦ ᑐᕌᖅᑎᑕᐅᓂᐊᕐᒥᔪᓐ ᓄᓇᓕᓐᓂ, ᓄᓇᖅᑲᑎᒌᓐᓂᒃ 
ᓄᓇᓕᓐᓃᓛᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᕋᑦᑕ ᐃᓪᓗᓂᒃ ᐊᖏᔪᓂᒃ ᓴᓇᓕᕌᖓᒥᒃ ᐊᒻᒪᓗ ᑖᓐᓇ 
ᐊᑐᓕᖁᔭᓕᐅᕈᑎᒋᔭᐅᓚᐅᖅᑐᓂ ᓄᓇᕘᒥ ᓇᒻᒥᓂᖃᑦᑎᓄᑦ ᐃᑲᔫᑏᓐ ᐊᑐᐊᒐᖏᑦᑎᒍᑦ; ᐊᒻᒪ, 

4. ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᑦᑕᐅᔪᑦ ᒐᕙᒪᓕᕆᔨᒃᑯᑦ ᐱᑐᐃᓐᓇᐅᓐᖏᑦᑐᓕᕆᔨᒃᑯᓐᓄᑦ ᐃᒪᐃᓕᖓᔪᑦ: 
a. ᐱᓕᕆᐊᑦ ᖃᓄᐃᓕᖓᓂᖓ ᐊᑐᕈᒫᕐᓂᐊᖅᑐᖁᑎᖏᑦ; 
b. ᐱᔭᕇᖅᑕᐅᓯᒪᓂᖏᑦ ᑕᒻᒪᖅᑕᖅᓯᒪᓐᖏᓐᓂᖏᓪᓗ ᑮᓇᐅᔭᖅᑐᕋᔭᕐᓂᖏᑦ ᐃᓪᓗᔅᓴᓄᑦ, ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᒻᒪᓗ ᐃᓪᓗᐃᑦ ᐊᐅᓚᔾᔪᑎᖏᑕ ᑮᓇᐅᔭᖅᑐᕈᑎᖏᑦ; ᐊᒻᒪᓗ, 
c.  ᐊᑭᑐᔪᖅᑐᕈᑎᒃᓴᐃᑦ ᐊᑦᑐᐃᓂᐊᕐᓂᖏᑦ ᓄᓇᓕᓐᓂᑦ ᓴᓇᕐᕈᑎᒋᔭᐅᔪᓂᑦ. 

 
ᑖᒃᑯᐊ ᐅᐃᒍᖏᑦ 4 2007-08 ᐊᑭᑐᔪᖅᑐᕈᑎᒃᓴᐃᑦ ᐃᓗᓕᖃᖃᓯᐅᔾᔨᓯᒪᔪᑦ ᑮᓇᐅᔭᓂᒃ ᑕᖅᑳᓐᖓᑦ 
ᑮᓇᐅᔭᖃᖅᑎᑕᐅᔪᓂᒃ ᐃᓗᐃᒃᑲᓂᒃ ᑕᑯᓐᓇᖃᑦᑕᕈᓐᓇᕐᓂᐊᕋᑦᑎᒍ ᐊᑭᑐᔪᖅᑐᕈᑎᔅᓴᐃᑦ ᐱᒋᐊᖅᑎᑕᐅᔪᑦ ᓄᓇᕗᑦ 
ᒐᕙᒃᑯᖏᓐᓄᑦ. 

ᐅᖃᖅᑏ, ᑖᒃᑯᐊ ᓇᓗᓇᐃᖅᓯᔪᒪᒐᒪ $200-ᒥᓕᐊᓐ ᓄᓇᕗᒻᒥ ᐃᓪᓗᓕᕆᔨᒃᑯᓐᓄᑦ ᐸᐸᑕᐅᓯᒪᔪᑦ 
ᐱᖃᓯᐅᔾᔭᐅᓯᒪᓐᖏᒻᒪᑕ 2007-08 ᐊᑭᑐᔪᖅᑐᕈᑎᔅᓴᓂᑦ. ᐊᒻᒪᓗᑦᑕᐅᖅ ᐱᖃᓯᐅᔾᔭᐅᓯᒪᓐᖏᑦᑐᓂ 2008-12-ᒧᑦ 
ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓂᒃ ᐱᔾᔪᑎᒋᓪᓗᒍ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᕋᑖᖑᓚᐅᖅᑐᖅ ᑭᓯᐊᓂ 
ᐊᖏᖅᓯᓚᐅᕐᒪᑕ ᑖᒃᑯᓂᖓ ᐅᐸᓗᖓᐅᑎᒃᓴᕆᓂᐊᖅᑕᖏᓐᓂᑦ ᑮᓇᐅᔭᐃᑦ ᑐᓂᐅᖅᑲᖅᑕᐅᓂᕆᓂᐊᖅᑕᖏᑦ 
ᐃᓪᓗᓕᕆᔨᒃᑯᑦ ᐃᓪᓗᒃᓴᖏᓐᓄᑦ 2007-08-ᒥᑦ ᑕᐃᑲᓐᖓᑦ ᐸᐸᑕᐅᔪᓂᒃ ᐱᔭᐅᓂᐊᖅᑐᑦ ᐃᓕᒋᐊᕈᑎᑎᒎᕐᓗᑎᒃ.  
 
ᖁᕕᐊᓱᑦᑐᖓ ᐅᖃᐅᓯᖃᕆᐊᔅᓴ ᑲᑎᒪᔨᐅᖃᑕᐅᔪᓄᑦ ᕿᑭᖅᑕᓂᑦ ᐋᓐᓂᐊᕕᒃ ᑖᓐᓇ ᐃᓚᖓ ᐱᔭᕇᖅᑕᐅᓂᐊᕐᒪᑦ 
ᕕᕝᕗᐋᕆ 2007-ᖑᓕᖅᐸᑦ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐱᔭᕇᖅᓯᓚᐅᖅᑐᑦ ᕿᒥᕐᕈᓂᕐᒥᓂᒃ 
ᐊᑐᖅᑐᐊᖅᑕᐅᓂᖓᓄᑦ ᐊᖏᖃᑎᒌᒍᑎᔅᓴᒥᒃ ᑕᐃᒃᑯᓄᖓ 3379442 ᑲᓇᑕ ᑎᒥᖁᑎᖏᓐᓄᑦ ᓴᖅᑭᑕᐅᓯᒪᔪᖅ 
ᐊᑐᖅᑐᐊᖅᑕᐅᖁᓪᓗᒍ ᑕᐃᓐᓇ ᐋᓐᓂᐊᕕᒃᓴᖅ. ᑲᑎᒪᔨᐅᔪᖅ ᑎᓕᓯᓯᒪᔪᖅ ᓄᓇᓖᑦ ᒐᕙᒪᒃᑯᓪᓗ 
ᐱᔨᑦᓯᕋᖅᑎᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᓯᕗᒧᐊᖁᔭᐅᓪᓗᑎᒃ ᑕᐃᒃᑯᐊ 
ᓂᐅᕕᖅᑕᐅᓪᓗᓂ ᐋᓐᓂᐊᕕᒃᓴᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑲᐅᓂᖅᐹᖑᓪᓗᓂ ᐊᑐᖅᑕᐅᔪᕐᓇᕐᓂᐊᕐᒪᑦ 
ᑮᓇᐅᔭᖏᑦ ᕿᑐᕐᖏᐅᖅᑎᑕᐅᓇᓱᓪᓗᑎᒃ.  
 
ᒫᓐᓇᐅᔪᖅ ᐸᕐᓇᐃᓯᒪᔪᒍᑦ $91.8-ᒥᓕᐊᓂᒃ 2007-08 ᐊᑐᕈᒪᓪᓗᑕ $404.8-ᒥᓕᐊᓂᓪᓗ ᐊᕐᕌᒍᑦ ᑕᓪᓕᒪᑦ 
ᐃᓗᐊᓂ. ᑖᒃᑯᐊ ᐱᖃᓯᐅᑎᓯᒪᔪᑦ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐊᑭᑐᔪᓄᑦ ᐱᓕᕆᔾᔪᑕᐅᓂᐊᖅᑐᓄᑦ 
ᑮᓇᐅᔭᖅᑐᕈᑎᖃᕐᓗᑎᓪᓗ ᑐᐊᕕᕐᓇᖅᑐᒃᑯᑦ ᒐᕙᒪᒃᑯᓪᓗ ᓯᓚᑖᒎᖅᑐᓂᒃ ᑕᐃᒃᑯᓄᖓ ᑮᓇᐅᔭᖃᖅᑎᑕᐅᖃᑦᑕᕐᓗᑎᒃ 
ᑕᐃᒃᑯᓄᖓ ᒥᑭᔫᑎᓄᑦ ᐊᑭᑐᔪᓄᑦ ᐊᒻᒪ ᓄᑦᑕᐅᑎᓄᑦ ᐃᖏᕐᕋᔾᔪᑎᓄᑦ. 
 
ᐱᔭᕇᕈᑎᖓ 
 
ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥ ᑕᐃᒃᑯᐊ ᐱᖃᓯᐅᔾᔨᖃᑦᑕᕐᓂᐊᕐᒪᑕ ᓯᕗᓪᓕᐅᔾᔭᐅᓯᒪᔪᓂᒃ ᐱᓇᓱᐊᖅᑕᕗᑦ 
ᑎᑎᕋᖅᓯᒪᔪᖁᑎᖓᓂ. ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓗᑕ ᐊᑐᑦᑎᐊᕋᓱᓪᓗᑎᒍᓗ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ 
ᐅᕙᑦᑎᓐᓄᑦ. ᑖᓐᓇ ᑕᐃᒪᓐᓇ ᑭᓯᐊᓂ ᑲᒪᑦᑎᐊᕈᓐᓇᕋᑦᑕ. 
 
ᑖᒃᑯᐊ ᐋᖅᑭᒋᐊᕈᑏᑦ ᓇᓗᓇᐃᖅᑲᐅᔭᕋᓗᐊᒃᑲ ᐅᓪᓗᒥ ᐱᔭᕐᓂᖏᑦᑐᐊᓘᒐᓗᐊᖅᑎᓪᓗᒋᑦ ᑭᓯᐊᓂ 
ᐊᑐᕆᐊᖃᕋᑦᑎᒍ. ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐃᓪᓗ ᐊᐅᓪᓘᔾᔩᖃᑎᒋᔪᒪᕙᒃᑲ ᑖᓐᓇ ᑕᕝᕙ 
ᐊᒃᓱᕈᕐᓇᖅᑐᒥᒃ ᓯᕗᓂᒃᓴᖃᕐᓂᐊᓕᕋᑦᑕ ᐃᓛᓐᓂᒃᑯᑦ ᓯᕗᓂᒃᓴᕗᑦ ᐱᐅᖏᑦᑑᖁᔨᖃᑦᑕᖅᑑᒐᓗᐊᖅ ᑭᓯᐊᓂ 
ᐃᖅᑲᐅᒪᔭᕆᐊᖃᕋᑦᑕ ᓱᓕ ᐱᖁᖅᐸᓪᓕᐊᒐᑦᑕ ᐱᕈᖅᓴᓂᑦᑎᓐᓄᑦ ᐋᓐᓂᐊᑲᑕᖃᑦᑕᕐᓂᐊᕋᑦᑕ ᓯᕗᑐᔪᒧᑦ 
ᐱᐅᓯᓛᖅᑐᒐᓗᐊᖅ. 
 
ᓄᓇᕗᒥ ᑖᒃᑯᐊ ᓄᓇᒥᐅᑕᓂᒃ ᐊᒻᒪ ᐱᖁᒃᑲᓐᓂᖁᓐᓇᖅᑐᓂᒃ ᐱᕈᒃᑲᓐᓂᕈᓐᓇᖏᑦᑐᓂᓪᓗ 
ᑮᓐᓇᐅᔾᔭᒃᓵᕈᑎᖃᕈᓐᓇᕐᒪᑕ ᐱᕈᖅᐸᓪᓕᐊᔪᑦ ᑕᒪᒃᑯᐊ ᐃᖅᑲᓇᐃᔭᒃᓴᖅᑖᕐᓗᑎᒃ ᐊᖑᒻᒪᑎᓕᕐᓂᐊᕐᒪᑕ 
ᒪᒃᑯᒃᑐᖁᑎᓄᑦ ᐊᒻᒪ ᐃᓄᒋᐊᖅᓯᕙᓪᓕᐊᓂᕆᔭᑦᑎᓐᓄᑦ. 
 
ᑖᒃᑯᐊ ᓄᓇᕗᒥ ᐃᑲᔪᕐᓂᖃᕋᔭᖅᑐᑦ ᐃᓄᒋᐊᒃᓯᕙᓪᓕᐊᓂᖏᑦ ᑲᓇᑕᒥ ᑕᐃᒪᐃᓐᓇᐃᑦᑐᓂᒃ ᐱᒍᑦᑕ ᐱᓕᒻᒪᒃᓴᕐᓗᒋᑦ 
ᐃᓕᓐᓂᐊᖅᑎᖃᑦᑕᕐᓗᒋᓪᓗ ᑕᐃᒪᓐᓇ ᑭᒃᑯᑐᐃᓐᓇᐃᑦ ᓄᓇᕗᓪᓗ ᓯᕗᒧᐊᒃᐹᓪᓕᕈᓐᓇᕋᔭᕐᒪᑕ.  
 
ᑕᐃᒪᐃᑦᑐᒥᒃ ᑕᐅᑐᖑᐊᖅᑕᑦᑎᓐᓂᒃ ᓯᕗᒧᐊᒃᑎᑦᑎᓪᓗᑕ ᐱᔭᕐᓂᔾᔮᖏᑦᑐᖅ ᐅᓐᓄᐊᖏᓐᓈᕈᓐᓇᔾᔮᕋᓂᓗ ᑭᓯᐊᓂᓕ 
ᐃᖅᑲᒪᐅᔭᕆᐊᖃᕐᓂᐊᖅᑐᒍᑦ ᐊᒃᓱᕈᓴᒡᓗᑕ ᑕᑯᔪᓐᓇᖅᑎᑦᑎᓲᖑᒐᑦᑕ ᑕᐅᑐᖑᐊᖅᑕᑦᑎᓐᓂᒃ. 
 
ᑕᐃᒪᓐᓇ ᓯᕗᒧᐊᒃᑎᑦᑎᓯᒪᓕᕋᑦᑕ ᓄᓇᕗᒥ, ᑖᓐᓇ ᑕᕝᕙ ᑕᐃᒪᓐᓇ ᐱᓚᑦᑕᖃᑦᑕᖅᐳᒍᑦ ᑭᓱᑦ 
ᓯᕗᒧᐊᒍᓐᓇᕐᒪᖔᑦᑎᒍᑦ ᐊᒃᓱᕈᕐᓗᑕ ᐃᖅᑲᓇᐃᔭᖃᑎᒌᒐᖓᑦᑕ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑐᒡᓕᐊ ᑲᑎᒪᔾᔪᑎᑦᑎᓐᓂ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 114 - 2(3): ᒥᓂᔅᑕ ᐸᕋᐅᓐ ᒪᓕᒐᓕᐅᕐᕕᒻᒦᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑯᑦ. ᐅᖃᖅᑏ, ᐅᖃᐅᔾᔨᔪᒪᔪᖓ ᒪᓕᒐᓕᐅᕐᕕᖕᒥ 
ᓚᕖᓐᓂᐊ ᐸᕋᐅᓐ ᑕᕝᕙᓃᔾᔮᖏᒻᒪᑦ ᓄᕕᐱᕆ 21-ᒥ 22-ᒥᓗ 2006-ᒥ ᑲᑎᒪᔭᖅᑐᖃᑕᐅᑲᑕᖕᓂᐊᕐᒪᑦ ᑐᕌᓐᑐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᖏᒻᒪᑦ. ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂ. 
ᒪᓕᒐᓕᐊᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 277 - 2(3): ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒦᓐᖏᑦᑐᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ ᐃᓚᖏᑦ 
ᑕᒫᓃᑦᑐᓐᓇᖏᒻᒪᑕ ᐅᖃᖃᐅᒐᕕᓂᓛᒃ ᐅᐊᑦᑎᐊᖅ ᑕᒑᖅ ᑕᒫᓃᖃᑕᐅᔪᓐᓇᖏᒻᒪᑦ ᐅᖃᖅᑎ, ᑕᐃᕙᑦ ᐊᓚᕋᓚᒃ 
ᑕᒫᓃᑦᑐᓐᓇᔾᔮᖏᒻᒥᖕᒪᑦ ᐲᑕ ᑲᑦᑐᒡᓗ ᖃᐅᒃᐸᑦ ᑭᓯᐊᓂ ᑎᑭᓐᓂᐊᕐᒪᑦ ᐅᓐᓄᓴᒃᑯᑦ ᖃᐃᓛᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓇᐅᔮᓄᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 278 - 2(3): ᖁᕕᐊᓱᕝᕕᒻᒥ ᑰᒑᕐᔪᒻᒥᐅᑕᐃᑦ ᐃᓚᒌᑦ ᑲᑎᖅᑕᑐᖅᑐᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᒃᑯᐊ ᕿᑲᕐᓇᖅ ᐊᒡᒋᓕᖅᑎᓪᓗᒍ ᐅᓪᓗᒥ ᓂᑯᕕᑉᐳᖓ 
ᒪᓕᒐᓕᐅᕐᕕᖕᒥ ᐅᓂᒃᑳᕈᒪᓪᓗᖓ ᑰᒑᕐᔪᖕᒥᐅᑕᖅ ᑕᐃᖕᓇ ᑐᓱᓐᓇᕐᓂᐊᕐᒪᑦ ᓄᓕᐊᒥᓂᒃ ᖁᕕᐊᓱᒡᓗᓂ ᑕᑯᒍᓂ 
ᕿᑐᕐᖓᖏᓪᓗ 6 ᑕᑯᒍᓂᒋᑦ ᖁᕕᐊᓱᒡᕕᐅᓕᖅᐸᑦ.  
 
ᐅᖃᖅᑏ, ᑕᐃᓐᓇ ᕼᐋᒻᓚᖓᓂ ᑰᒑᕐᔪᒻᒥ ᒥᔅᑕ. ᐃᐅᓪᕗᑦ ᔮᓐᓴᓐ, 25 ᑕᐅᓴᓐ ᑖᓚᓂᒃ ᐱᕈᖅᓴᐃᔪᓐᓇᓚᐅᕐᒪᓐ 
ᐅᖅᓱᑭᑦᑐᒃᑯᓐ ᐃᓚᒌᓐ ᑖᒃᑯᐊ ᐃᐊᑦᒪᑕᒨᕈᓐᓇᓂᐊᕐᒪᑕ ᕼᐋᓚᑕᐃᕆᐊᕐᓗᑎᒃ ᐃᓚᒌᑦ ᑲᑎᖅᑕᑐᕐᓗᑎᒃ.  
 
ᐊᑖᑕᖓ ᕼᐃᐅᕆ, ᑖᓐᓇ ᐊᕐᕌᒍ ᐅᖓᑖᓂ ᖃᕋᓴᖓᓂ ᖄᖅᑐᖃᓚᐅᕐᒪᓐ ᐊᑯᓂᑲᓪᓛᓗᒃ ᐱᔪᓐᓃᖅᓯᓚᐅᕐᒪᓐ 
ᑕᐅᓇᓂ ᐱᓕᒻᒪᓴᖅᑐᓂ.  
 
ᑕᐃᒃᑯᐊ ᐃᑲᔪᖅᑐᐃᔪᓐ ᑰᒑᕐᔪᒻᒥᐅᓐ ᑮᓇᐅᔭᓂᒃ ᑐᓂᓯᖃᑦᑕᓚᐅᖅᑐᓐ ᓇᐅᔮᕐᒥᐅᓪᓗ, ᐊᓯᖏᓪᓗ ᕕᓯᓂᔅᖑᔪᓐ ᒫᓐᓇ 
ᐊᔪᕈᓐᓃᑎᑦᑎᓂᐊᕐᓕᖅᑐᓐ ᒥᔅᑕ. ᐅᖅᓱᑭᑦᑐᖅ ᐃᓚᒥᓂᒃ ᑕᑯᔪᓐᓇᖅᓯᓂᐊᕐᓕᕐᒪᓐ. 6-ᓂᑦ ᕿᑐᖓᖏᑦ ᑕᑯᓗᓂᒋᑦ 
ᐊᑯᓂᐊᓗ ᕿᒪᕉᑎᓯᒪᓚᐅᖅᑐᑎᒃ. ᖁᕕᐊᓱᒃᕕᒃ ᐊᒃᓱᐊᓗᒃ ᐱᕐᔪᐊᕐᖑᒻᒪᓐ ᐃᓚᒌᓄᓐ. ᖁᕕᐊᓱᒃᑎᐊᕐᓚᐅᖅᑐᖓ 
ᓇᒻᒥᓂᖅ ᑮᓇᐅᔭᓂᒃ ᑐᓂᓯᖃᑕᐅᔪᓐᓇᕐᒪ ᑖᒃᓱᒧᖓ ᐱᑐᐃᓐᓇᐅᖏᑦᑐᒧᓐ ᐃᑲᔪᕈᑎᐅᔪᒧᓐ.  
 
ᐅᖃᖅᑏ, ᕼᐃᐅᕆ ᐱᔪᓐᓃᐸᓪᓕᐊᕋᐅᔭᖅᑐᖅ ᓱᒃᑲᐃᑦᑐᒥᒃ ᑭᓯᐊᓂ ᐳᐃᒍᐃᓐᓂᕐᒪᓐ ᑭᓯᐊᓂ ᐃᖅᑲᐅᒪᓂᕐᒥᓂᒃ 
ᐅᑎᖅᐸᓪᓕᐊᔪᖅ, ᐅᖃᓪᓚᒋᐅᔅᓴᐸᓪᓕᐊᓪᓗᓂ ᐊᒻᒪ ᐱᓱᒋᐅᔅᓴᐸᓪᓕᐊᓪᓗᓂ. 

ᐅᖃᖅᑏ, ᐊᑏ ᕼᐃᐅᕆ ᐱᔪᓐᓃᑦᑎᐊᖁᓪᓗᒍ ᖁᔭᓐᓇᒦᖅᑕᐅᖁᓪᓗᒋᑦᒃ ᑰᒑᕐᔪᕐᒥᐅᑦ ᓇᐅᔮᒥᐅᓪᓗ 
ᒥᓐᓂᖏᑦᑎᐊᖅᑐᑎᒃ ᑮᓇᐅᔭᓂᒃ ᑐᓂᓯᐅᖅᑲᐃᖃᑦᑕᓚᐅᕐᒪᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ, ᐋᖅᑭᒋᐊᕌᔾᔪᓪᓗ ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑎᐅᒐᓗᐊᒧᓐ ᑖᓐᓇ ᑕᒪᒃᑮᓐᓄᑦ 
ᓇᐅᔮᓄᓪᓗ ᑰᒑᕐᔪᒧᓪᓗ. ᖁᔭᓐᓇᒦᒃ, ᒥᔅᑕ ᒪᒃᓴᓛᒃ. 
 
ᒪᓕᒐᓕᐅᖅᑎ ᓴᓪᓕᓄᑦ ᐊᒻᒪᑦᑕᐅᖅ ᐃᓛᒃ ᑖᓐᓇ ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 279 - 2(3): ᓴᓪᓕᕐᒥ ᐊᕐᓇᐃᑦ ᐊᕿᑦᑎᖏᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᒋᔪᒪᓪᓗᒋᑦ ᑕᐃᒃᑯᐊ ᓴᓪᓕᕐᒥᐅᑕᐃᓐ 
ᓂᕕᐊᖅᓵᑯᓗᐃᓐ ᐊᔅᓴᖅᑎᕋᓛᓐ15-ᓂᑦ ᐅᑭᐅᓂᒃ ᐊᓪᓕᒧᓪᓗ. (ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᐅᐱᒋᔪᒪᓪᓗᒋᑦ ᑕᐃᒃᑯᐊ ᐊᕐᓇᐃᓐ ᐊᕿᑎᐅᖃᑦᑕᖅᑐᓐ.  
 
ᑕᐃᒃᑯᐊ Sport Nunavut-ᑯᓐᓂᑦ ᓂᕈᐊᖅᑕᐅᓚᐅᕐᒪᑕᒎᖅ ᐱᓐᖑᐊᑎᑦᑎᐊᕙᐅᓂᖅᐹᖑᓪᓗᑎᒃ. 
ᓇᓗᓇᐃᖅᓯᓚᐅᕐᒪᑕ ᐃᒻᒥᓐᓂᒃ ᓲᕐᓗ ᐱᓐᖑᐊᖃᑎᒌᑦᑎᐊᖃᑦᑕᓚᐅᕐᒪᑕ ᓂᕈᐊᖅᑕᐅᕕᒋᔭᓐᓂ. ᐊᒃᓱᐊᓗᒃ 
ᐅᐱᒍᓱᒃᑐᓐ ᓯᕗᒧᐊᔅᓯᒪᑦᑎᐊᕐᒪᑕ: ᓯᕗᓪᓕᖅᐹᒥ ᓵᓚᔅᓴᑕᖅᑯᓐ ᐊᒡᒍᑐᖅᓯᒪᓂᖏᓐᓂ ᐱᓐᖑᐊᑎᓪᓗᒋᑦ ᐊᒻᒪᓗ 
ᓄᓇᕗᒻᒥᐅᑦ ᐊᑭᓴᖅᑐᖃᑦᑕᐅᑎᑎᓪᓗᒋᑦ ᐱᓐᖑᐊᖃᑕᐅᓚᐅᖅᑐᓐ ᐊᓛᓯᑲᒥᓗ ᐱᓐᖑᐊᖃᑕᐅᒐᒥᒃ 
ᓵᓚᔅᓴᓚᐅᖅᓯᒪᒻᒥᒻᒪᑕ ᐱᖓᔪᒋᔭᐅᓪᓗᑎᒃ.  
 
ᒫᓐᓇᐅᓂᖓᓂ ᖁᔭᓐᓇᒦᕈᒪᔭᒃᑲ ᐋᓯᓕ ᐃᑦᑐᖅ, ᓖᓇ ᐊᒥᖕᓈᖅ, ᑲᐃᓕ ᖃᓗᔾᔭᖅ, ᓴᓂ ᓇᑯᓚᖅ, ᐳᕆᑦᓂ ᐳᑦᓚᑦ, 
ᐊᒻᒪᓗ ᐸᓂᒐ ᐅᓕᕕᐊ ᓇᑦᓯᖅ. ᐊᒻᒪ ᑭᖑᓪᓕᖅᐹᖅ ᑕᐃᒃᑯᐊ ᒥᐊᓂᖅᓯᔨᖓ ᒥᐊᕆᓕᓐ ᐳᕈᔅ.  
 
ᑕᐃᒃᑯᐊ ᑎᓕᐅᕈᒪᔭᒃᑲ ᐃᖅᑲᓇᐃᔭᑦᑎᐊᖁᓪᓗᒋᑦ ᐱᓕᕆᑦᑎᐊᖁᓪᓗᒋᓪᓗ ᐊᒻᒪ ᐊᔾᔪᒥᒋᔭᐅᑦᑎᐊᖃᑦᑕᓂᐊᕐᒪᑕ 
ᐱᓐᖑᐊᖅᑎᓄᑦ ᓄᑲᖅᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 280 - 2(3): ᓄᓇᕗᒻᒥᐅᑦ ᒪᒃᑯᒃᑐᑦ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᓐᖑᐊᕐᓂᖏᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖃᖅᑎᑦᑎᔩ, ᖁᔭᓐᓇᒦᕈᒪᑐᐃᓐᓇᖅᑐᒋᑦ ᑕᒃᑯᐊ ᐅᖃᖅᑎᑦᑎᔨᐅᑉ ᑎᑎᕋᕐᕕᖓ 
ᐃᓚ ᑎᑎᕋᕐᕕᖓᓂ ᑕᒃᑯᐊ ᒪᒃᑯᑦᑐᑦ ᑕᕝᕗᖓ ᒪᓕᒐᓕᐅᖅᑎᐅᔭᖅᑐᓐᖑᐊᓯᒪᓚᐅᕐᒪᑕ Youth Parliament. ᑖᓐᓇ 
ᐃᑲᔫᑎᖃᕕᔾᔪᐊᓚᐅᕐᒪᑎ ᑕᒃᑯᓄᖓ ᑭᒡᒐᑐᖅᑕᓐᓄᑦ. ᒫᓐᓇ ᐊᓱᐃᓪᓛᒃ ᐸᕐᓇᑦᑎᐊᒻᒪᕆᓕᕐᒪᑕ ᐊᒻᒪᓗ ᑕᓐᓇ ᒥᓂᔅᑕ 
ᓯᒪᐃᓚᒃ ᐅᖃᖅᑲᐅᔭᖓ ᑕᒃᑯᐊ ᒪᒃᑯᑦᑐᑦ ᓱᕐᓗ ᐱᕙᓪᓕᐊᑦᑎᐊᕆᐊᖃᕐᒪᑕ ᓯᕗᓂᕆᓂᐊᖅᑕᑎᓐᓂ ᑕᓐᓇ 
ᐃᑲᔪᑎᖃᒻᒪᕆᓐᓂᐊᕐᒪ ᒪᒃᑯᑦᑐᖁᑎᒋᔭᑦᑎᓐᓄᑦ ᖁᔭᓐᓇᒦᕈᒪᓪᓗᒋᓪᓗ.  
 
ᐊᒻᒪᓗ ᐅᖃᖅᑎᑦᑎᔩ, ᑕᒃᑯᐊ ᒪᓕᒐᓕᐅᖅᑎᑦ ᐱᔾᔪᑎᒋᓪᓗᒍ ᐅᖃᕐᓂᓐᓂ ᑕᐃᓐᓇ ᐊᕐᕚᕐᓗ ᑐᓄᓂᕐᒧᑦ 
ᓂᕈᐊᖅᑕᐅᓵᖅᑐᑦ ᑐᓐᖓᓱᖁᑦᑎᐊᖅᑐᒍ ᐱᓕᕆᖃᑎᒋᑦᑎᐊᓂᐊᖅᑕᕗᓪᓗ ᐊᒻᒪᓗ ᐅᐱᒋᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅᑕ ᐋᕆᐊᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 281 - 2(3): ᐅᐱᒍᓱᓐᓂᖅ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇᑦᑕᐅ ᔭᐃᒥᔅ ᐊᕐᕚᕐᓗᒃ ᐅᐱᒋᕙᕋ ᐊᒻᒪᓗ ᖁᕕᐊᓱᑉᐳᖓ 
ᔭᐃᒥᓯᑑᔾᔮᒍᓐᓃᕋᒪ ᑕᕝᕙᓂ.  
 
ᐅᖃᖅᑎᑦᑎᔩ, ᑕᐃᒪ ᐅᐱᒍᓱᒍᒪᒻᒥᒐᒪ ᓄᓇᑦᑎᓐᓂ grade 12-ᒥ ᐃᓕᓐᓂᐊᓂᕐᒥᑦ ᖁᕕᐊᓲᑎᒋ, ᐱᔭᕇᖅᑐᓂᑦ 
ᖁᕕᐊᓲᑎᒋᓚᐅᖅᑕᑎᓐᓂ. ᑕᒃᑯᐊ ᐱᖓᓱᐃᓐᓇᐅᓚᐅᖅᑐᒐᓗᐊᑦ ᑭᓯᐊᓂ ᒪᓕᑦᑕᐅᑎᐊᕐᓂᐊᒥᒻᒪᑕ ᑕᒃᑯᓇᖓ 
ᒪᒃᑯᑦᑑᖃᑎᖏᓐᓂ.  
 
ᑕᒃᑯᐊ ᐅᐱᒋᕙᒃᑲ ᔪᓴᑭ ᐃᓪᓚᐅᖅ, ᓴᓂ ᑏ ᓈᑕᓇᐃ, ᐊᒻᒪᓗᑦᑕᐅᖅ ᐹᓂ ᐸᓪᓗᖅ. ᑕᐃᒫ, ᑕᒪᒃᑯᐊ 
ᐃᓕᓐᓂᐊᖅᑎᐅᔪᑦ ᑕᔅᓱᒥᖓ grade 12-ᒥᑦ ᐱᔭᕇᕋᓱᖃᑦᑕᕐᑐᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐅᓪᓗᒥ ᓯᕗᓪᓕᖅᐹᖅᑐᓂᐊᖅᑐᖅ ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 282 - 2(3): ᓂᕈᐊᖅᑕᐅᓂᖅ ᒪᓕᒐᓕᐅᕐᕕᒻᒧᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᑎᖅᑐᓂ ᐊᓕᐊᓇᐃᑦᑐᖅ.  
 
ᐅᓪᓗᒥ ᓇᖏᕐᓯᔾᔪᑎᒋᔭᕋ, ᑕᕝᕙᓃᓕᓵᖅᑐᖓᓗ ᓇᓗᖅᑯᑎᔪᖓ, ᐅᐱᒍᓱᑦᑐᖓᓗ ᒥᑦᑎᒪᑕᓕᒻᒥᐅᓂᒃ ᑕᕝᕙᓂ 
ᓇᖏᖅᓯᔪᓐᓇᖅᓯᒐᒪ ᑭᒡᒐᖅᑐᕐᓂᐊᖅᐸᒃᑲ ᑕᐃᒃᑯᐊ ᒥᑦᑎᒪᑕᓕᖕᒥᐅᑦ.  
 
ᐅᓪᓛᖅ ᐃᓵᖓᑎᑕᐅᖃᐅᒐᒪ, ᐃᓚᒋᔭᐅᓕᕐᓂᓐᓄᑦ ᒪᓕᒐᓕᐅᖅᑎᓄᑦ ᐊᒻᒪᓗ ᓱᓕᔪᒪᓂᕐᒧᑦ ᒪᓕᒐᓕᐅᕐᕕᐅᑉ 
ᐃᓗᐊᓂ. ᑖᒃᑯᓂᖓ ᑭᒡᒐᖅᑐᖅᑎᓪᓗᖓ ᑐᓄᓂᕐᒥᐅᓂᒃ. ᐊᒻᒪᓗ ᖃᐅᔨᒪᔪᖓ ᑕᒪᓐᓇ ᐱᒻᒪᕆᐅᖕᒪᑦ ᐱᓕᕆᐊᒃᓴᕋ, 
ᓂᕈᐊᖅᑕᐅᓯᒪᕝᕕᒋᔭᕋ.  
 
ᑕᖅᑭᐅᓚᐅᖅᑐᒥᒃ ᒪᓕᒐᒃᓴᖑᖅᑎᑕᐅᔪᒪᓕᕋᒪ ᓂᕈᐊᒐᒃᓴᖑᖅᑎᑕᐅᔪᒪᓕᕋᒪ, ᓂᕈᐊᖅᑐᖃᖅᑎᓪᓗᒋᑦ ᑖᓐᓇ 
ᐱᖃᓐᓇᕆᔭᓄᑦ ᒪᓕᒐᓕᐅᖅᑎᐅᖃᑎᒋᓚᐅᖅᑕᕗᓪᓗ ᐅᐱᓐᓇᖅᑐᖅ ᔫᐱ ᓄᑕᕋᖅ, ᐃᓂᖓᓄᑦ ᐱᔭᒃᓴᐅᑎᑕᐅᓕᕋᒪ 
ᓇᓗᖅᑯᑎᓚᐅᖅᑐᖓ ᑭᓯᐊᓂ ᐃᑲᔪᖅᑕᐅᒐᒪ ᒥᑦᑎᒪᑕᓕᖕᒥᐅᓄᑦ ᑕᒪᓐᓇ ᐅᐱᒋᓪᓗᒍᓗ ᐊᒻᒪᓗ ᐱᑦᑎᐊᕋᓱᒍᒪᔭᕋ. 
 
ᐊᒻᒪ (ᑐᓵᔨᑎᒍᑦ) ᑕᐃᒪ ᐅᖄᕐᔪᒍᒪᔪᖓ ᐃᖅᑲᐅᒪᓪᓗᒍ ᑕᐃᖕᓇ ᐱᖃᓐᓇᕆᔭᖅᐳᑦ ᐅᐱᒋᒻᒪᕆᓚᐅᖅᑕᕋ 
ᑲᑎᒪᔨᐅᖃᑎᒋᓪᓗᒍ ᒪᓕᒐᓕᐅᖅᑎᒃᑯᓐᓂ ᓯᕗᓂᖅᑎᓪᓚᕆᐅᓚᐅᕐᒪᑦ ᓄᓇᑦᑎᓐᓂ, ᓯᓚᑐᓂᖓ ᖃᐅᔨᒪᓂᖓᓗ 
ᑭᖑᓂᖃᕐᓂᐊᖅᐳᖅ ᒥᑦᑎᒪᑕᓕᖕᒥᐅᓄᑦ ᐊᒻᒪᓗᑦᑕᐅᖅ ᑕᒪᓐᓇ ᓂᕆᐅᒋᔭᐅᒐᒪ ᐱᑦᑎᐊᖁᔭᐅᓪᓗᖓ ᑕᐃᒪᓐᓇ 
ᐱᑦᑎᐊᕋᓱᖕᓂᐊᖅᐳᖓ ᑭᒡᒐᖅᑐᕐᓗᒍ.  
 
ᐅᖃᖅᑎ, ᑕᐃᒪ ᓂᕆᐅᒃᐳᖓ ᐃᒻᒪᖄ ᐱᔪᓐᓇᖅᑎᒃᑯᕕᖓ, ᐅᖃᐅᓯᖄᕐᔪᒃᑲᓐᓂᕈᒪᔪᖓ ᐅᕙᓐᓂᖔᖅᑐᓂᒃ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒫᓐᓇ ᓯᕿᕐᖑᔭᐃᑦ ᓄᖑᒻᒪᑦ. ᒥᔅᑕ ᐊᕐᕚᕐᓗᒃ ᐊᐱᕆᔪᒪᕖᑦ. 
 
ᐊᕐᕚᕐᓗᒃ: ᐅᖃᖅᑏ, ᑖᓐᓇ ᐱᐊᓂᒍᒪᒐᓗᐊᕋᒃᑯ ᐱᐊᓂᖏᐊᕐᔪᒃᑲᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓯᓐᓄᑦ ᐊᖏᑦᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ, 
ᐊᒡᒑᖅᑐᖃᕐᒪᖔᑦ. ᐋᒡᒑᖅᑐᖃᖏᒻᒪᑦ, ᑲᔪᓯᔪᓐᓇᖅᑐᑎᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ.  
 
(ᑐᓴᑎᔨᒍᑦ) ᑕᐃᒪ ᐅᖃᓪᓚᑲᓐᓂᖅᑎᒍᓐᓇᓂᐊᖅᑭᖓᖃᐃ ᐅᕙᓐᓃᖔᑦᓯᐊᖅᑐᓂᒃ.  
 
ᖃᐅᔨᒪᒐᑦᓯ ᒥᑦᑎᒪᑕᓕᒃ ᐊᖏᕐᕋᕆᒐᒃᑯ ᐃᓐᓇᑐᖃᕗᓪᓗ ᑕᐃᑲᓂᒥᐅᑕᐅᓪᓗᑎᒃ. ᑕᐃᑯᖓᑎᓪᓗᖓ 
ᐊᕐᕌᒎᓚᐅᖅᑐᓂ ᐃᒪᓐᓇ ᑖᒃᑯᐊ ᐃᓚᒋᔭᒃᑲ ᐊᐱᖅᓱᖃᑦᑕᓚᐅᕐᕋᒃᑭᓐ ᐃᓐᓇᐃᓪᓗ ᖃᐅᔨᒪᔭᑐᖃᒃᑲᓗ 
ᖃᓄᐃᓕᐅᕐᕆᐊᖃᕐᓂᐊᕐᒪᖔᒪ. ᑖᒃᑯᐊ ᐅᖃᐅᓯᕆᔭᖏᓐ ᐊᒃᓱᒻᒪᕆᒃ ᐊᑐᖃᑦᑕᓚᐅᕐᒪᑕ ᐅᕙᓐᓄᑦ ᐊᒃᓱᕉᑎᒋᓯᒪᔭᒃᑲ 
ᐱᑦᔪᑎᒋᓪᓗᒋᓐ ᑕᐃᒃᓱᒪᓂ ᐃᓕᓐᓂᐊᕐᕆᐊᖅᐸᓚᐅᖅᓯᒪᓂᑦᑎᓐᓂ ᐃᓱᐃᓪᓕᐅᕈᑎᒋᕙᓚᐅᖅᑕᒃᑲ ᐱᑦᔪᑎᒋᓪᓗᒋᓐ. 
 
ᐅᖃᖅᑏ, ᑕᐃᒪ ᐃᒪᓐᓇ ᐃᒻᒥᓂᒃ ᓵᒃᓯᒋᐊᖃᑉᐳᒍᑦ ᖃᓄᐃᓕᐅᕐᕈᑦᑕ ᐊᒻᒪᓗᒃᑕᐅᖅ ᐃᑲᔪᕋᓱᐊᕆᐊᖃᑉᐳᒍᓐ 
ᓄᓇᑦᑎᓐᓄᑦ ᐅᑎᖅᑎᑦᑎᓗᑕ ᐃᑲᔪᕈᑎᒃᓴᓂᒃ. ᐊᕐᕌᒎᓯᒪᓕᖅᑐᓂᒃ ᒥᑦᑎᒪᑕᓕᒻᒥᐅᑦ ᑕᐃᒪᓐᓇ ᐊᒃᓱᕈᖅᑎᑦᑎᓯᒪᒻᒪᑕ 
ᐅᕙᓐᓂᒃ ᑖᓐᓇ ᐊᖏᕈᑎᒋᓚᐅᖅᑐᒍᓗ. ᐱᓕᕆᖃᑎᒋᓪᓗᒋᑦ ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᓐ, ᕼᐋᒻᓚᒃᑯᑦ 
ᑲᑎᒪᔨᖏᓪᓗ ᐊᒻᒪᓗ ᑐᓄᓂᕐᒥ ᑯᐊᐸᒃᑯᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᓕᕆᖃᑎᒋᔪᒪᕙᑦᑎᒋᑦ, ᐃᖅᑲᓇᐃᔭᖃᑎᖃᕈᒪᔪᖓ ᐃᓕᒃᓯᓐᓂᒃ. ᐊᕐᕌᒎᒃ ᑖᒃᑯᐊ 
ᓈᓇᓱᓐᓂᖏᓐᓂ. ᐊᒥᓱᐊᓗᓐᓂᒃ ᐋᖅᑭᒃᓱᐅᔪᓐᓇᖅᑰᕋᑦᑕ ᐃᖅᑲᓇᐃᔭᖃᑎᒌᑦᑎᐊᕐᕈᑦᑕ ᑕᒪᒃᑯᓂᖓ ᑭᒡᒐᑐᖅᑎᓪᓗᑕ 
ᓄᓇᕗᒻᒥᐅᓂᒃ.  
 
ᐊᒻᒪᓗ ᑖᒃᑯᐊ ᑭᒡᒐᑐᖅᑎᐊᕋᓱᒍᒪᔭᒃᑲ ᒥᑦᑎᒪᑕᓕᒃᒥᐅᑦ ᐊᒻᒪᓗ ᐱᓇᓱᒃᑕᐅᖁᔭᖏᓐ ᐱᓇᓱᒍᒪᒻᒥᔭᒃᑲ.  
 
ᑕᐃᒪ ᑖᒃᑯᐊ ᐃᑲᔪᖅᑐᕋᓱᐊᕐᒪᑕ ᓇᓚᒃᑎᐊᖃᑦᑕᓚᐅᖅᑐᖓ ᐅᖃᐅᓯᕆᔭᖏᓐᓂᒃ. ᑕᒪᒃᑯᐊ ᐃᖅᑲᓇᐃᖅᓯᒪᖏᑦᑐᐃᑦ 
ᐱᔭᒃᓴᐃᑦ ᓄᓇᓕᐅᑉ ᐃᓗᐊᓂ ᐊᑭᑐᔪᖅᓯᐅᑏᑦ ᐱᔪᒪᔭᐅᔪᒪᒻᒪᑕ. ᑖᒃᑯᐊ ᐊᓈᓇᐅᔪᑦ ᐊᑖᑕᐅᔪᓪᓗ, ᐃᓐᓇᐃᓪᓗ 
ᕿᑐᓐᖓᒥᓐᓂᒃ ᐃᕐᖑᑕᒥᓂᓪᓗ ᓯᕗᒧᑦᓯᑦᑎᐊᖁᔨᔪᓐ, ᓯᕗᒧᑦᑎᐊᖁᔨᔪᓐ ᐊᒻᒪᓗ ᒪᒃᑯᑦᑐᓐ ᐅᕙᓐᓄᑦ 
ᐅᖃᓪᓚᖃᑦᑕᓚᐅᖅᑐᓐ ᓯᕗᓂᒃᓴᑎᒃᑕᐅᖅ ᐸᕐᓇᑕᐅᑦᑎᐊᖅᓯᒪᖁᓪᓗᒍ.  
 
ᑖᒃᑯᓇᓐᖓᑦ ᓂᐱᓄᑦ ᑐᓴᖅᓯᒪᔭᓐᓄᑦ ᓈᓚᒃᑐᓄᓪᓗ ᐱᓇᓱᐊᕐᓂᐊᕐᓂᓐᓄᑦ ᑕᕝᕙᓃᔾᔪᑎᖃᕈᓐᓇᖅᓯᒐᒪ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 283 - 2(3): ᖃᐅᔨᒋᐊᕐᓂᖅ ᑎᐊᕕᒃ ᐅᔭᕋᕐᓂᐊᕐᕕᒻᒥᒃ ᐊᒻᒪ 

ᐱᒻᒪᕆᐅᓂᖓᓂᒃ ᓄᓇᕘᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒪ ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ 
ᒫᓐᓇᓵᖑᓚᐅᖅᑐᒥ ᑕᑯᔭᖅᑐᓚᐅᕋᑦᑕ ᑎᐊᕕᒃ ᐅᔭᕋᕐᓂᐊᕐᕕᖕᒥᒃ, ᒥᓂᔅᑕ ᐲᑯ, ᒥᓂᔅᑕ ᐊᑭᓱᒃ ᐊᒻᒪᓗ 
ᐃᓚᐅᓚᐅᕋᑦᑕ ᓯᑎᕙ 19-ᖑᑎᓪᓗᒍ. ᖁᔭᓐᓇᒦᓚᐅᖅᐸᒃᑲ ᕿᑎᕐᒥᐅᓅᕈᓐᓇᓚᐅᕐᒪᑕ.  
 
ᐅᖃᖅᑏ, ᑕᑯᔭᖅᑐᓚᐅᕋᑦᑎᒍ ᑕᐃᕕᒃ ᐅᔭᕋᕐᓂᐊᕐᕕᖓ ᑖᓐᓇ ᐱᓕᕆᐊᕆᔭᐅᔪᖅ ᕿᑎᕐᒥᐅᑦ 
ᐃᓚᒋᔭᐅᖃᑕᐅᓪᓗᑎᒃ. ᐃᓄᓐᓄᓪᓗ ᓇᒻᒥᓂᕆᔭᐅᖃᑕᐅᓪᓗᓂ ᐅᑭᐅᖅᑕᖅᑐᒥ 51-ᐳᓴᒥᑦ ᐃᓄᐃᑦ ᓇᒻᒥᓂᖃᕐᒪᑕ 
ᕿᑎᕐᒥᐅᑦ ᑯᐊᐳᕋᐃᓴᒃᑯᖏᑦ ᐃᖃᓗᑦᑑᑦᑎᐊᕐᒥ. 
 
ᐅᖃᖅᑏ, ᑖᓐᓇ ᓯᓚᕐᔪᐊᕐᒥ ᐃᒪᓐᓇ ᐊᖏᔪᒻᒪᕆᐅᒻᒪᑦ ᐅᔭᕋᕐᓂᐊᕐᕕᒃ, ᑖᒃᑯᐊ ᐊᒥᓱᑦ ᓄᓇᖃᖅᑳᖅᓯᒪᔪᑦ 
ᐅᑭᐅᖅᑕᖅᑐᒥᐅᑕᐅᔪᓪᓗ ᑲᒻᐸᓂᐅᔪᑦ ᐃᓚᐅᓯᒪᓪᓗᑎᒃ ᓴᓇᔭᐅᓂᖓᓄᑦ ᐊᒻᒪᓗ ᑖᒃᑯᐊ ᐊᖏᕈᑕᐅᓯᒪᔪᑦ 
ᓄᓇᓕᓐᓄᑦ ᖃᓂᒋᔭᐅᔪᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐱᒻᒪᕆᐅᒻᒪᑕ. 
 
ᕿᑎᕐᒥᐅᑦ Cementation-ᓐᑯᑦ ᐅᔭᕋᕐᓂᐊᖅᑐᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᖃᑎᖃᖅᓯᒪᒻᒪᑕ ᑕᐃᕕᒃ 
ᒪᐃᓐᒥ, ᑕᒪᓐᓇ ᑲᔪᓯᑦᑎᐊᖅᓯᒪᓪᓗᓂᓗ... 
 
ᑕᒪᓐᓇ ᑕᐃᒪᓐᓂᑦ ᕿᓂᕐᓂᖅ ᐅᑭᐅᖅᑕᖅᑐᒥ 300-ᓂᒃ ᑕᐃᒪᓐᓇ ᐊᕐᕌᒍᓄᑦ ᖃᑦᑎᑲᓪᓚᓐᓄᑦ ᖁᓕᓄᑦ ᑕᐃᒪᓐᓇ 
ᐱᓕᕆᔨᖃᕆᐊᖃᕐᓂᐊᕐᒪᑕ ᑕᐃᒪᓐᖓᓕᒫᖅ ᑕᒪᒃᑯᐊ ᓄᓇᕗᒻᒥᐅᑦ ᒪᒃᑯᑦᑑᑎᐅᔪᑦ ᐃᓱᒪᒋᔭᐅᑦᑎᐊᕆᐊᖃᖅᐳᑦ 
ᐃᖅᑲᓇᐃᔭᕐᓂᕐᒧᑦ.  
 
ᐅᖃᖅᑏ, ᐊᕐᕌᒍᒥᑦ ᑕᒫᓂ ᐊᕐᕌᒍᒥ ᐊᑐᖅᑐᒥᑦ ᓯᓚ ᐆᓇᓗᐊᕐᓂᖓᓄᑦ ᑕᒪᓐᓇ ᐊᑲᐅᓐᖏᓕᐅᕈᑎᖃᕐᒪᑦ ᓘᐸᓐ 
ᐅᑭᐅᒃᑯᑦ ᐊᖅᑯᑕᐅᖃᑦᑕᖅᑐᖅ ᕿᑎᕐᒥᐅᓂᑦ ᑖᒃᑯᐊ ᑕᕼᐃᐅᕋᒨᓐᖓᐅᒐᓱᐊᖅᑐᑎᒃ ᑕᒪᒃᑯᐊᓗ 
ᐃᑉᐱᓐᓂᐊᓗᑦᑖᖅᑐᑎᒃ, ᑖᒃᑯᐊ ᑕᕼᐃᐅᕋᒃᑯᓪᓗ ᐅᔭᕋᓐᓂᐊᕐᕕᒃᑯᖏᑦ ᑖᒃᑯᐊ ᑕᐃᕕᒃᒧᑦ ᑕᑯᔭᖅᑐᖅᓯᒪᓪᓗᑕ $59-
ᒥᓕᐊᓐ ᐅᖓᑖᓄᑦ ᓲᕐᓗ ᐊᑐᖃᑦᑕᕐᒪᑕ ᐅᖅᓱᐊᓗᒻᒪᑦ ᐊᓯᖏᓐᓄᓪᓗ ᐱᖁᑎᒃᓴᓂᒃ ᓲᕐᓗ 
ᐊᐅᓪᓚᖅᑎᑦᑎᖃᑦᑕᖅᑐᑎᒃ ᑕᐃᑯᖓ.  
 
ᐅᖃᖅᑏ, ᑕᐃᕕᒃ ᑕᐃᒪᓐ ᐅᔭᕋᓐᓂᐊᕐᕕᖓ ᐅᖃᓚᐅᕐᒪᑕ ᑕᐃᒪᓐᓇ, ᐃᒪᓐᓇ ᓲᕐᓗ ᕿᖓᐅᒻᒥ 
ᑐᓚᑦᑕᕐᕕᓕᐅᕈᒪᓪᓗᑎᒃ ᐊᖅᑯᓯᐅᕈᒪᓪᓗᑎᓪᓗ ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᒍᒪᓪᓗᑎᓪᓗ ᐊᓯᖏᓐᓂᓪᓗ 
ᐃᑲᔪᖅᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ, ᐅᑭᐅᖅᑕᖅᑐᒥᐅᓪᓗ ᑲᓇᑕᒥᐅᓪᓗᑦᑖᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᓂᔅᑕ ᐊᑭᓱᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 284 - 2(3): ᒪᓕᒐᓕᐅᖅᑏᑦ ᑭᒻᒥᕈᒻᒧᑦ ᐳᓚᕋᔭᖅᑐᕐᓂᖏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐊᕐᕌᒍᑦᑎᓐᓂ ᑕᑲᒃᑯᐊ ᑭᒻᒥᕈᑦ, ᑭᒡᒐᑐᖅᑕᒪ ᓄᓇᓖᑦ 
ᐊᐃᑉᐸᖓ ᐳᓛᕆᐊᖅᑖᐱᐅᕙᓚᐅᕐᒪᑦ ᑲᑎᒪᔨᕋᓛᓄᑦ. ᓯᕗᓪᓕᖅᐹᒥ ᑕᒫᓂ ᑖᒃᑯᐊ ᓯᕗᓕᖅᑎᒋᔭᕗᑦ ᓄᓇᕗᒥ 
ᐊᒻᒪᓗ ᓄᓇᑦᓯᐊᒥ ᓯᕗᓕᖅᑎᒋᔭᕗᑦ, ᓯᕗᓕᖅᑎᒋᔭᖓᑦ ᑕᐃᒃᑯᐊ, ᑕᑲᓄᖓ ᑭᒻᒥᕈᓕᐊᕈᓐᓇᓚᐅᕐᒪᑕ 
ᑲᑎᖃᑎᖃᖅᓱᑎᒃ ᑭᒻᒥᕈᕐᒥᐅᑦ ᑲᑎᒪᔨᖏᓐᓂᒃ ᐊᒻᒪ ᐃᓄᓐᓂᒃ. ᖁᔭᓐᓇᒦᑦᓯᐊᐸᒃᑲ ᐊᒻᒪ ᑕᐃᒃᑯᐊ ᔫᒃᑳᓐᒥ 
ᓯᕗᓕᖅᑎᖓᑦᑕ ᐃᖅᑲᓇᐃᔭᖅᑎᖏᑦ ᑕᑲᓄᖓᖃᑕᐅᒍᓐᓇᓚᐅᕐᒪᑕ.  
 
ᑕᒪᓐᓇ ᐃᓕᑕᖅᓯᓂᐅᔪᖅ ᓄᓇᓕᕋᓛᖑᔪᓂᒃ ᑕᒫᓂ ᓄᓇᕗᒥ ᐊᒻᒪᓗ ᑕᑯᑎᑦᓯᓂᐅᔪᖅ 
ᖃᓄᐃᓕᖓᕙᓪᓕᐊᓯᒪᖕᒪᖔᑕ ᐱᒻᒪᕆᐅᖕᒪᑦ, ᑖᓐᓇ ᒥᔅᑕ ᐳᕇᒥᐅ ᐊᒻᒪᓗ ᑕᐃᒃᑯᐊ ᐳᕇᒥᐅᒋᔭᖏᑦ ᓄᓇᑦᓯᐊᕐᒥ 
ᐃᖅᑲᓇᐃᔭᖅᑎᒋᔭᖏᓪᓗ ᐳᕇᒥᐊᕆᔭᖏᑦᑕ ᔪᑲᓐᒥᐅᑕᐃᑦ ᖁᔭᓐᓇᒦᓪᓚᕆᒃᐸᒃᑲ ᑕᑲᓄᖓ ᑭᒻᒥᕈᒻᒧᑦ 
ᑎᑭᒍᓐᓇᓚᐅᕐᒪᑕ ᓯᓚᑦᓯᐊᖑᕕᔾᔪᐊᑎᓪᓗᒍ ᑕᐃᑲᓂ ᑭᒻᒥᕈᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 285 - 2(3): ᐊᖏᕐᕋᒃᓴᖅ ᐃᓄᓐᓄᑦ ᐃᖃᓗᓐᓂ - ᓯᕗᓪᓕᖅᐹᒥ ᐊᕐᕌᒍᑕᒫᑦ 

ᖃᐃᖁᔨᑎᑦᑎᓂᖅ Golf-ᒥᑦ ᐱᓐᖑᐊᖅᔪᐊᖅᑎᓪᓗᒋᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᖁᓪᓗᑎᓪᓗ ᐅᑎᖅᓯᒪᓕᕐᒥᒐᑦᑕ ᐃᖃᓗᖕᓄᑦ ᐊᐱᑕᐃᓐᓇᖅᖢᑕᓗ. 
 
ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᑲᑎᒪᔨᐅᔪᑦ ᐅᖃᐅᑎᒍᒪᓪᓗᒋᑦ ᑲᔪᓯᑦᓯᐊᓚᐅᕐᓂᑦᑎᓐᓂᒃ ᑮᓇᐅᔭᓂᒃ 
ᑲᑎᖅᓱᐃᓚᐅᕐᓂᑦᑎᓐᓂ ᐊᐅᔭᐅᓚᐅᖅᑐᒥ, ᐅᑭᐊᒃᓵᖑᓚᐅᖅᑐᒥ. ᐅᖃᖅᑎ, ᓯᕗᓪᓕᖅᐹᒥ ᐃᒪᓐᓇ golfing-
ᑎᑕᐅᓚᐅᕐᒪᑕ ᐋᑐᕚᒥ ᐆᑑᐱᕆᐅᑎᓪᓗᒍ ᑕᒪᒃᑯᐊ ᐊᖏᕐᕋᖃᖏᑦᑐᑦ ᐃᑲᔪᖅᑕᐅᒍᑎᒃᓴᖏᓐᓄᑦ ᐃᑲᔪᖅᓱᐃᓪᓗᑎᒃ 
ᐃᖃᓗᖕᓂ.  
 
ᐅᖃᖅᑎ, 150 ᐃᓚᐅᓚᐅᖅᐳᑦ ᐊᒻᒪᓗ ᑲᑎᑦᓯᓪᓗᑕ ᑮᓇᐅᔭᓂᒃ ᖁᔭᓐᓇᒦᖅᐸᒃᑲᓗ 40,000-ᑲᓴᖕᓂᒃ 
ᑲᑎᑦᓯᓚᐅᕐᒪᑕ ᑮᓇᐅᔭᓂᒃ. ᖁᔭᓐᓇᒦᕈᒪᓪᓗᒍ ᑕᐃᒃᑯᐊ ᑮᓇᐅᔭᑎᒍᑦ ᐃᑲᔪᓚᐅᖅᑐᑦ, ᐃᑲᔪᖅᑐᕕᓂᐅᖏᑉᐸᑕ 
ᐊᔪᕐᓇᑲᓴᒐᔭᕐᒪᑦ ᐱᓗᐊᖅᑐᒥᒃ ᖁᔭᓐᓇᒦᕈᒪᓪᓗᑕ ᑖᒃᑯᓂᐊ First Air-ᑯᓐᓂ ᐃᑲᔪᖏᑦᑐᕕᓂᐅᒃᐸᑕ 
ᑕᐃᒪᓐᓇᐃᒍᓐᓇᕋᔭᓚᐅᖏᑉᐳᒍᑦ. 
 
ᐅᖃᖅᑎ, ᑲᑎᒪᔨᓕᒫᑦ ᖃᐅᔨᒪᖕᒪᑕ ᓄᓇᕗᒥ ᐃᒡᓗᑭᒃᓴᕐᒪᑕ 3,000-ᑲᓴᐃᑦ ᑖᒃᑯᐊ ᐃᒡᓗᓕᐅᖅᑕᐅᒋᐊᖃᕐᒪᑕ 
ᑕᒪᒃᑯᐊ ᐃᓂᒃᓴᖃᖏᓐᓂ ᓄᓇᕗᒥ ᐱᔾᔪᑎᒋᓪᓗᒍ. ᑕᐃᒪᓐᓇᑎᑐᑦ ᐱᙳᐊᕈᑎᒋᓚᐅᖅᑕᑦᑎᑐᑦ ᑕᒪᓐᓇ 
ᐋᖅᑭᒃᑕᐅᒋᐊᕈᑎᒃᓴᖓ ᓴᖅᑭᔮᖅᑑᔮᖏᒻᒪᑦ, ᓱᕐᓗ ᑕᐃᒪᓐᓇᑎᑐᑦ golf-ᔪᑎᒋᓚᐅᖅᑕᑦᑎᑐᑦ. 
 
ᐊᒻᒪᓗᑦᑕᐅᖅ ᐃᓕᑕᕆᒍᒪᔭᕋ ᐊᒃᓱᕈᓚᐅᕐᓂᖏᑦ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂ 
ᑭᓯᐊᓂ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᖃᖃᐅᖕᒪᑦ ᑮᓇᐅᔭᑭᒃᓴᕐᓂᑦᑎᓐᓄᑦ.  
 
ᐅᖃᖅᑎ, ᐅᐱᒋᔪᒪᔭᕋᑦᑕᐅᖅ ᑖᓐᓇ ᐊᖏᕐᕋᖃᖏᑦᑐᓄᑦ ᒥᓂᔅᑕᐅᔪᖅ ᐃᒪᓐᓇ ᓵᓚᒃᓴᐅᑎᖃᓚᐅᕐᒪᑦ 
ᐊᐃᑦᑖᖑᒐᓗᐊᖅᐳᖅ ᓵᓚᒃᓴᕈᓐᓇᓚᐅᖏᓐᓇᒪ ᑭᓯᐊᓂ ᑖᓐᓇ ᓵᓚᒃᓴᐅᑎᖃᓚᐅᕐᒪᑦ ᐊᔪᓛᖑᓂᕐᒥᓅᕙᓪᓚᐃᔪᖅ 
ᑕᐃᒪᓐᓇ  

ᓄᓇᐅᑉ ᐊᑖᓂ ᐃᒡᓗᓕᐅᓲᖑᖏᓐᓇᑦᑕ, ᓱᕐᓗ ᑖᓐᓇ ᐊᑐᖅᑕᐅᒐᔭᓚᐅᖅᑑᒐᓗᐊᖅ ᐃᒡᓗᒃᓴᖅᑖᖅᑎᑦᓯᓂᕐᒧᑦ. 
 
ᑕᐃᒪ ᒫᓐᓇ ᐊᐱᕆᒍᒪᔪᖓ ᐱᔭᕇᕈᒪᓪᓗᒋᑦ. 
 
>>ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᒻᒪᖔᖅ. ᐋᒡᒑᑐᖃᖏᒻᒪᓐ ᑲᔪᓯᒋᐊᕈᓐᓇᖅᑐᑎᓐ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ ᐊᒻᒪᓗ ᒥᓂᔅᑕ ᐊᖏᕐᕋᖃᖏᑦᑐᓄᑦ.  
 
ᐅᖃᖅᑏ, ᐅᐱᒋᕙᕋ, ᐃᓛᒃ ᐅᐱᒋᑦᑎᐊᕐᐸᒃᑲ ᑖᒃᑯᐊ ᐊᑭᓕᖅᑐᒐᐅᖏᑦᑐᑎᒃ ᐃᑲᔪᓚᐅᖅᑐᓐ, ᐊᒻᒪᓗ 
ᐊᖏᕐᕋᖃᖏᑦᑐᓕᕆᔨᒃᑯᓪᓗ ᐃᖃᓗᓐᓂ.  
 
ᑖᓐᓇ ᐱᓐᖑᐊᕈᑐᒋᓚᐅᖅᑕᕗᓐ ᐃᒪᓐᓇ ᑲᑐᔾᔨᖃᑎᒌᑦᓯᐊᕈᑎᒋᓚᐅᕐᕋᑦᑎᒍ ᑲᑐᔾᔨᖃᑎᒌᑦᓯᐊᕐᓗᑕ ᑭᓯᐊᓂ 
ᒐᕙᒪᒃᑰᓪᓗᑕ ᐊᒻᒪᓗ ᓇᒻᒥᓂᖃᑦᑐᓐ ᑕᒪᓐᓇ ᐱᕙᓪᓕᐊᓂᖃᕐᓂᐊᕐᒪᓐ ᐃᓪᓗᑖᖅᑎᑦᑎᕙᓪᓕᐊᕐᓂᖅ ᓄᓇᕘᒥ. 
 
ᑕᐃᒪ ᓱᓕᒃᑲᓐᓂᖅ ᖁᔭᓐᓇᒦᒃᑲᓐᓂᕈᒪᕙᒃᑲ ᑖᒃᑯᐊ ᑲᑎᒪᔨᐅᖃᑕᐅᔪᓐ ᐊᖏᕐᕋᖃᖏᑦᑐᓄᑦ ᑲᑎᒪᔨᒋᔭᐅᔪᓐ 
ᐃᖃᓗᓐᓂ. ᐋᖅᑭᓱᐃᑦᓯᐊᓚᐅᕐᒪᑕ golf-ᒍᑎᒋᓚᐅᖅᑕᑎᓐᓂᒃ. 
 
ᐊᒻᒪᓗᒃᑕᐅᖅ ᑕᐃᒪ ᐊᐱᕆᔪᒪᔭᕋ…ᒪᒥᐊᓇᖅ, ᑲᑐᔾᔨᖃᑎᒌᑦᓯᐊᓚᐅᕋᑦᑕ, ᑕᐃᒃᑯᐊ ᐱᓐᖑᐊᖃᑎᒋᓚᐅᖅᑕᒃᑲ 
ᖁᔭᓐᓇᒦᕈᒪᔭᒃᑲ ᑎᒻ ᓃᓕ, ᐋᑐᕚᒥ ᑖᕐᓯ ᒧᐊᕆᓐ ᐊᒻᒪᓗ ᐃᖃᓗᓐᓂᒥᐅᑕᒥᓂᖅ, ᔨᐊᕝ ᕿᓚᕝᕙᖅ. ᑕᐃᒃᑯᐊ 
ᐱᓐᖑᐊᖃᑎᒋᓚᐅᕐᕋᒃᑭᓐ ᐃᓛᒃ ᑕᐱᕆᓚᐅᕐᕋᒃᑭᓐ. ᖁᔭᓐᓇᒦᕈᒪᓪᓚᕆᑦᑐᒋᓪᓗ ᐃᓚᐅᓚᐅᕐᒪᑕ.  
 
ᑕᐃᒪᓐ ᒫᓐᓇᐅᓂᖓᓂ ᑲᑎᒪᔨᐅᔪᑦ ᐱᖃᑎᒋᓪᓗᒋᓐ ᐃᓛᒃ ᖁᔭᓐᓇᒦᕈᔭᒃᑲ ᑖᒃᑯᐊ ᐃᑲᔪᓚᐅᖅᑐᓐ 
ᐊᖏᕐᕋᖃᖏᑦᑐᓕᕆᔨᒃᑯᓪᓗ ᑕᕝᕙᓂ ᐃᖃᓗᓐᓂ ᐊᒻᒪᓗᒃᑕᐅᖅ ᐊᕐᕌᒍ ᑕᐃᒪ ᓂᕆᐅᒋᓂᐊᕐᕈᕆᕙᕗᓐ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ ᐱᖓᔪᐊᓐ. ᒪᓕᒐᓕᐅᖅᑏᓐ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᓐ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 286 - 2(3): ᐅᖅᓱᖅᑑᒥ ᐱᔪᓐᓇᕐᓂᖅᑖᕐᓂᕐᒧᑦ ᐃᓄᑐᖃᐃᑦ ᑲᑎᒪᓚᐅᕐᓂᖏᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᒐᒪ ᐅᖅᓱᖅᑑᒥ 
ᑲᑎᒪᔾᔪᑎᒋᔭᐅᖃᑦᑕᓚᐅᖅᑐᒥᒃ ᐊᒃᑑᕙ 11, 12, 13. ᑕᐃᒃᑯᐊ ᓯᕗᓪᓕᖅᐹᒥ ᐃᓄᑐᖃᐃᓐ ᑲᑎᒪᓚᐅᖅᓯᒪᔪᓐ 
ᖁᔭᓐᓇᒦᕈᒪᓪᓗᒍ ᔪᐊᔾ ᐳᐊᑕ. ᐊᒃᓱᕈᖅᖢᓂ ᑲᑎᒪᑎᑦᑎᓇᓱᓚᐅᕐᒪᑦ ᐃᓄᑐᖃᕐᓄᑦ ᐃᓱᒫᓗᑎᒋᔭᐅᔪᓂᒃ 
ᐃᓅᓯᖃᑦᑎᐊᕐᓂᖅᓴᐅᔪᒪᔪᓄᓪᓗ. 

ᖁᔭᓐᓇᒦᕈᒪᑦᑎᐊᖅᑕᕋ ᑕᐃᒃᑯᐊ ᒐᕙᒪᒃᑯᓐᓂᖔᖅᑐᑦ ᑕᐃᑯᖓ ᐅᖃᓪᓚᒋᐊᖅᑐᕈᓐᓇᓚᐅᖅᑐᑦ 
ᐃᒡᓗᓕᕆᔨᕐᔪᐊᒃᑯᓐᓂᖔᖅᑐᑦ ᐃᓕᖅᑯᓯᓕᕆᔨᒃᑯᓐᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᖔᖅᑐᓪᓗ ᐊᒻᒪᓗ ᑕᐃᒃᑯᐊ 
ᑐᓵᔭᖅᑐᖢᑎᒃ ᑲᑎᒪᔭᖅᑐᓚᐅᕐᒪᑕ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ.  
 
ᖁᔭᓐᓇᒦᕈᒪᖕᒥᔭᕋ ᔭᓗᓇᐃᒥᖔᖅᑐᖅ ᐃᓕᓴᐃᔭᖅᑐᓚᐅᖅᑐᖅ ᐅᖅᓱᕐᑑᕐᒧᐊᕈᓐᓇᓚᐅᕐᒪᑦ ᓄᓇᑦᓯᐊᑉ ᐃᓐᓇᐃᑦ 
ᑲᑎᒪᔨᖏᓐᓂᖔᖅᑐᖅ ᐅᖅᓱᕐᑑᕐᒧᐊᕈᓐᓇᓚᐅᕐᒪᑦ ᑕᐃᖕᓇ ᕿᑎᕐᒥᐅᓂᒃ ᐃᑲᔪᖅᓱᐃᓚᐅᕐᒪᑦ. 
 
ᖁᔭᓐᓇᒦᕈᒪᔭᕗᑦ ᐅᖅᓱᕐᑑᕐᒥᐅᑕᐃᑦ ᕿᑎᕐᒥᐅᑕᐃᑦ ᐊᒻᒪᓗ ᑲᑎᒪᑎᑦᑎᔪᓐᓇᓚᐅᕐᒪᑕ ᐊᔾᔨᐅᖏᑦᑐᒃᑯᑦ 
ᐋᖅᑭᒃᓯᒪᔪᓂ ᑖᓐᓇ ᔪᐊᔾ ᐳᐊᑕ ᐊᒻᒪᓗ ᑲᑎᒪᔨᒋᔭᐅᔪᑦ ᖁᔭᓐᓇᒦᕈᒪᖕᒥᔭᒃᑲ ᑕᐃᒃᑯᐊ ᑲᑎᒪᔾᔪᑎᕕᓃᑦ 
ᒪᓕᒐᓕᐅᕐᕕᖕᒧᑦ ᓴᖅᑭᓐᓂᐊᖅᐸᒃᑲ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᖃᒪᓂᖅᑐᐊᒧᑦ 
ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑐᙵᓱᒃᑎᑕᐅᖁᓪᓗᒍ ᓄᓕᐊᑦᓯᐊᕋ ᔨᓐ ᒫᓐᓂ ᑐᓄᑦᓯᐊᓐᓂ 
ᐃᒃᓯᕙᔪᖅ ᒫᓐᓇ ᐃᖃᓗᖕᓃᖃᑕᐅᔪᓐᓇᕐᒪᑦ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᖁᕐᓗᖅᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᔭᕋ ᑕᐃᒃᑯᐊ ᓄᓇᑦᑎᓐᓂᖔᖅᑐᑯᓘᒃ ᑖᒃᑯᐊ 
ᓂᕈᐊᖅᑕᐅᓚᐅᕐᒪᑎᒃ ᓄᓇᕗᒻᒥ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕐᓂᐊᖅᑎᓪᓗᒋᑦ. ᒪᐅᓐᖓᖅᑎᓇᓱᖃᑦᑕᖅᓯᒪᒐᓗᐊᕋᒃᑭᑦ. 
 
ᕼᐃᓖᓇ ᕘᓪᑦ ᐃᑲᓂ ᑕᓕᖅᐱᓐᓂ ᐃᒃᓯᕚᖅᑐᖅ ᐊᒻᒪ ᑐᕋᐃᓯ ᐃᕝᔭᕈᑕᐃᓚᒃ ᑖᓐᓇ ᐸᓂᑯᓗᒐ ᑖᒃᑯᐊ ᕿᑎᕐᒥᐅᑦ 
ᐊᓐᓄᕌᖏᓐᓂᑦ ᐊᑐᖅᑐᑦ, ᖁᕐᓗᖅᑐᕐᒥᐅᑕᐃᑦ ᐊᓐᓄᕌᖏᓐᓂᑦ ᐊᑐᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓂᑦ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᓱᑦᑐᖓ ᑐᓐᖓᓱᑦᑎᑦᑎᔪᓐᓇᕋᒪ 
ᐱᖃᑎᐊᓗᓐᓂᑦ, ᐱᖃᑎᐊᓗᑯᑖᒑᓗᓐᓂᑦ ᐱᖃᑎᐊᓗᒋᔭᑐᖄᓗᒋᓚᐅᖅᑕᕋ ᐃᓐᓇᕐᓄᑦ ᐃᓕᓐᓂᐊᕐᕕᒃ ᐃᑉᐱᐊᕐᔪᒻᒥ 
ᐊᒻᒪᓗ ᑭᒻᒥᕈᕐᒥᑦ, ᐃᖃᓗᓐᓃᑦᑐᖃᓕᖅᑐᓂ ᒨᕇᓐ ᑑᕼᐅᑎ, ᑖᓐᓇ ᐊᑯᓂᐊᓗᒃ ᑕᒫᓃᓕᖅᑐᖅ.  

ᐊᑭᓕᖅᓱᖅᑕᐅᓐᖏᑦᑐᓂᓗ ᐃᖅᑲᓇᐃᔭᕈᓘᔭᖃᑦᑕᖅᑐᓂ ᓇᒥᑐᐃᓐᓇᖅ. ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕐᓂᐊᓕᕐᒪᑦ 
ᑐᓐᖓᓱᖁᔭᕋ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᑐᓐᖓᓱᒋᔅᓯ. ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 329 - 2(3): ᐃᓕᓐᓂᐊᕈᑏᑦ ᑕᒻᒪᖅᓯᒪᔪᕕᓂᖏᓐᓂᑦ ᓯᕗᓪᓕᖅᐹᖓᓂ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᑉ ᐃᓗᐊᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᑖᓐᓇ ᒥᓂᔅᑕ ᐊᐃᕆᔪᒪᔭᕋ, ᑐᓵᖅᑲᐅᒐᒪᐃᓛᒃ ᐅᓪᓛᖅ ᐱᕙᓪᓕᐊᔪᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᕉᖅ ᖃᓄᐃᓕᖓᓕᕋᓗᐊᕐᒪᖔᑦ. ᑕᐃᒪ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔪᒪᔭᕋ ᒥᓂᔅᑕᐅᓪᓗᓂ 
ᐃᓕᓐᓂᐊᖅᑐᓕᕆᔨᐅᓪᓗᓂ ᑕᐃᒃᑯᐊ ᑕᒻᒪᖅᓯᒪᔪᕕᓃᖅᑲᐃ ᐃᓕᑉᐹᓪᓕᕐᕕᒋᕙᖏᑦ ᑭᖑᓪᓕᕐᒥᑦ 
ᓴᓇᓇᓱᓚᐅᖅᓯᒪᒐᓗᐊᕋᑦᑕ ᐱᖁᔭᒃᓴᕐᒥᑦ ᑲᔪᓯᑎᑕᐅᓚᐅᖅᓯᒪᓐᖏᑦᑐᓂᓗ ᓅᖑᑦᑎᑦᑎᓚᐅᖅᓯᒪᒐᑦᑕ 
ᐃᓕᓐᓂᐊᖅᑐᓕᕆᔨᒻᒪᕆᓐᓂᒃ ᓴᓐᖏᓂᖅᑖᒃᑲᓐᓂᕐᓂᐊᕐᒪᑕ ᑕᐃᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. 
 
ᐊᐱᖅᑯᑎᒐ, ᐃᓕᕝᕕᒋᓚᐅᖅᐸᕗᖅᑲᐃ ᑕᐃᒃᑯᐊ ᑕᒻᒪᕐᓂᕆᓚᐅᖅᓯᒪᔭᕗᑦ ᓯᕗᓪᓕᕐᒥᑦ 
ᐱᖁᔭᒃᓴᓕᐅᖅᓯᒪᒐᓱᒃᑲᓗᐊᖅᑎᓪᓗᑕ ᐃᓕᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᓕᕆᐊᓕᒃ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᔪᖅ. ᒫᓐᓇᕈᓘᓚᐅᖅᑐᖅ ᐊᑕᐅᓯᐊᕐᓇᑕ 
ᑲᑎᒪᖃᑎᒋᖃᑦᑕᖅᓯᒪᔭᕗᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ ᐃᓘᓐᓇᖏᑦ ᓄᓇᕗᒥ ᑲᑎᒪᔨᓕᒫᑦ 
ᑲᑎᒪᖃᑎᒋᓯᒪᓪᓗᒋᑦ. 
 
ᒫᓐᓇᕈᓘᓚᐅᖅᑐᖅ ᒪᕐᕉᖃᐃ ᐱᓇᓱᐊᕈᓰᒃ ᐊᓂᒍᖅᓯᒪᓕᖅᑐᓂ ᑲᑐᔾᔨᖃᑎᒌᓕᐅᖅᓯᒪᓕᕐᒪᑕᐃᒃᑯᐊ ᑲᑐᔾᔨᖃᑎᒌᖏᑦ 
ᑲᑎᒪᖃᑎᒋᓚᐅᖅᓯᒪᔭᒃᑲ ᑲᑎᒪᔾᔪᑎᖃᖅᖢᑕ ᖃᓄᐃᑦᑐᑦ ᓴᖏᓃᑦ ᑎᒍᔭᐅᓂᐊᕐᒪᖔᑦ ᑎᑎᕋᕐᕕᓕᕆᓂᕐᒧᑦ 
ᑮᓇᐅᔭᓕᕆᓂᕐᒧᓪᓗ ᑐᕌᖓᔪᑦ, ᐊᒻᒪᓗ ᒫᓐᓇ ᑕᐃᒃᑯᐊ ᐱᖁᔭᕐᔪᐊᑦ ᐋᖅᑭᒃᑕᐅᓯᒪᓂᖏᑦ ᕿᒥᕐᕈᓇᒃᖢᑎᒃᑯᓐ 
ᓇᐅᒃᑯᓪᓗ ᐊᓯᔾᔨᕐᑕᐅᔪᓐᓇᕐᓂᐊᕐᒪᖔᑦ ᑕᐃᒪᐃᓕᐅᓚᐅᖅᑐᑦ. 
 
ᐄ, ᐃᓕᑉᐹᓪᓕᕐᕕᒋᔭᒻᒪᕆᐊᓗᒃᐳᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᐃᒍᒋᐊᑐᐃᓐᓇᕐᓗᒍ. ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 
ᑲᒪᑎᔨᖏᑦ ᑖᓐᓇᖃᐃ ᒥᓂᔅᑕ ᖃᐅᔨᒪᕗᖅ ᑖᒃᑯᐊ 100%-ᑎᒥᒃ ᑮᓇᐅᔭᖅᑖᖅᑎᑕᐅᖃᑦᑕᕋᓗᐊᕐᒪᖔᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒃᑯᐊ ᑮᓇᐅᔭᑦ ᐅᓄᕐᓂᖅᐹᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᖔᖅᑐᑦ ᐅᕙᑦᑎᓐᓂᖔᖃᑦᑕᖅᑐᑦ ᒐᕙᒪᒃᑯᓐᓂ ᑭᓯᐊᓂᓕ ᑕᖅᑳᖓᑦ 
ᑮᓇᐅᔭᓂᒃ ᐱᓇᓱᖃᑦᑕᕈᓐᓇᖅᑐᑦ ᑮᓇᐅᔭᓂᒡᓗ ᐱᕈᖅᓴᐃᔪᓐᓇᖅᖢᑎᒃ ᐃᓕᓐᓂᐊᕐᕕᖏᑦᑎᒍᑦ. 
 
ᐊᒻᒪᓗ ᑮᓇᐅᔭᖃᕐᒥᔪᑦ ᓱᕐᓗᖃᐃ ᒪᑯᓄᖓ ᐊᑐᕋᔭᖅᑐᓂᒃ ᐃᓕᓴᐃᔨᓄᑦ ᑐᕌᖓᔪᓂᒃ ᐊᒻᒪᓗ ᐅᖃᖅᑎ, ᓄᓇᓕᖕᓂ 
ᐱᕈᖅᓴᐃᔪᓐᓇᕐᒥᔪᑦ ᑭᒡᒐᖅᑐᖅᖢᓂᔾᔪᒃ ᐃᓕᓐᓂᐊᕐᕖᑦ, ᐃᓚᐅᔪᓐᓇᑐᐊᕌᖓᒥᒃ ᑲᑎᒪᔩᑦ ᐃᓚᐅᔪᓐᓇᖃᖅᑕᖅᑐᑦ.  
 
90-ᐳᓴᓐᑎᖏᖃᐃ ᓄᓇᕗᑦ ᒐᕙᒪᒃᑯᖏᓐᓂᖔᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᖃᖃᐅᖕᒪᑦ 90-ᐳᓴᓐᑎᖏᓐᓂᒎᖅ ᑮᓇᐅᔭᖅᑖᖃᑦᑕᕐᒪᑕ 
ᒐᕙᒪᒃᑯᓐᓂᑦ ᐊᒻᒪᓗ ᐃᓕᑉᐹᓪᓕᐅᑎᒋᓚᐅᖅᒍᖢᓂᔾᔪᒃ ᑕᐃᖕᓇ ᑲᔪᓯᓚᐅᖏᑦᑐᖅ ᑕᐃᖕᓇ ᐱᖁᔭᕐᔪᐊᖅ 
ᓴᖏᓂᖅᑖᖅᑎᑦᑎᒃᑲᓐᓂᕈᒪᓚᐅᖅᓯᒪᒐᓗᐊᕋᑦᑕ ᑲᑎᒪᔨᖏᓂᒃ ᐱᔭᒃᓴᖅᑖᖅᑎᑎᒃᑲᓐᓂᕐᓗᑕᓗ, ᐅᖃᖃᐅᖕᒪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖕᒥᒃ ᓴᖅᑮᖕᒪᑕ, ᑕᐃᒪᐃᑦᑐᒥᒃ ᐱᔪᒪᓯᒪᓕᕋᑦᑕ ᐊᕐᕌᒍᒐᓴᐅᓕᖅᑐᓄᑦ ᑕᐃᒪ 
ᓴᖅᑭᑕᐃᓐᓇᖅᐳᑦ ᑕᐃᒪ ᑲᑐᔾᔨᖃᑎᖐᖓᑦ ᑕᐃᒪᐃᑦᑑᒻᒪᓐ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᑕᐃᒪᐃᑦᑑᑉᐸᓐ 90-ᐳᓴᓐᑎᑐᐃᓐᓇᕐᓂᒃ ᑮᓇᐅᔭᖅᑖᖃᑦᑕᖅᐸᑕ ᒐᕙᒪᒃᑯᓐᓂᒃ, 
ᐃᓕᓐᓂᐊᖅᑐᓕᕆᔨᓂᓪᓗ ᓴᓐᖏᓂᖅᑖᑎᑦᑎᓂᐊᕐᕈᑎᒃ ᐱᔭᒃᓴᑖᖅᑎᑦᑎᓂᐊᕐᕈᑎᒃ ᑲᑎᒪᔨᓂᒃ. ᑕᐃᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᓐ ᑲᑎᒪᔨᖏᑕ ᑲᑐᔾᔨᖃᑎᒌᖏᓐ ᓴᖅᑭᑕᐅᒻᒪᑕ $500 ᐃᓕᓯᔪᒪᓚᐅᖅᑐᓐ ᑲᑐᔾᔨᖃᑎᒌᑦ 
ᐊᐅᓚᑕᐅᓂᖓᓄᑦ ᐊᑐᕋᔭᖅᑐᓂᒃ. ᐃᓕᓐᓂᐊᖅᑐᓕᕆᔨᒃᑯᓐ ᑎᓕᓯᓚᐅᖅᓯᒪᔪᓐ ᑕᐃᒪᐃᓕᐅᖁᔨᖏᑦᖢᑎᒃ.  
 
ᓲᕐᓗ ᓴᓐᖏᓂᖅᑖᑎᑦᑎᓂᐊᕐᓂᕋᖅᓯᒪᓯᓐᓈᕋᓗᐊᕐᕋᒥᒃ ᐊᖅᓵᖅᑕᐅᑲᓂᖅᖢᑎᓪᓗ ᑕᐃᒪᓐᓇᖔᕐᓕ ᐃᓪᓗᖔᖓᒍᑦ 
ᑕᑯᓐᓈᕋᒪ. ᐱᕚᓪᓕᐅᑎᔅᓴᖏᓐᓂᒃ ᐃᓕᓯᕕᐅᔪᒪᒐᓗᐊᕐᒪᓐ ᑮᓇᐅᔭᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐋᒡᒑᖅᑕᐅᓪᓗᑎᒃ.  
 
ᐃᒻᒪᖃ ᑖᓐᓇ ᒥᓂᔅᑕᕆᔭᐅᔪᖅ ᑐᑭᓯᑎᑦᑎᔪᓐᓇᖅᐳᖅ ᖃᓄᐃᒻᒪᓐ ᑕᐃᒪᐃᓕᖓᒻᒪᖔᖅ ᑐᑭᓯᕚᓪᓕᕐᓂᐊᕐᕋᑦᑕ 
ᒪᓕᒐᓕᐅᖅᑎᐅᔪᒍᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒪᓕᒐᓕᐅᖅᑎ ᐃᓕᓐᓂᐊᕐᑎᑦᑎᑎᐊᕚᓗᒻᒪᓐ, 
ᐃᓕᓐᓂᐊᖅᑎᐊᕈᓘᔭᖅᑐᓂᓗ, ᑭᓯᐊᓂ ᑐᑭᓯᓇᖅᓯᑎᑦᑎᒋᐊᒃᑲᓐᓂᕆᐊᖃᑦᑐᒍᑦ ᓂᐱᓕᐅᖅᑕᐅᓯᒪᒻᒪᓐ. ᐅᓇ 17-ᓂᑦ 
ᐱᐅᔪᐊᓗᓐᓂᒃ ᐅᖃᑦᑕᕋᒥ ᐃᓚᐃᓐᓇᑯᓗᖏᓐᓂᓪᓗ ᐱᐅᔅᓴᖅᑐᓂ ᑕᐃᒪᐃᑦᑑᒻᒪ.  
 
ᐃᓚᓯᕈᓘᔭᖃᑦᑕᕐᒪᓐᓄᓇ ᑐᑭᓯᓇᖅᓯᑎᒋᐊᒃᑲᓂᕐᓗᒍ ᐃᒪᐃᓕᖔᕐᓚᖓᐃ ᐅᖃᖅᑲᐅᒻᒪᓐ, ᖃᓄᕐᓘᓐᓃᑦ 
ᐅᖃᐅᓯᖃᓕᕐᒪᖔᖅ ᓇᓗᔪᖓ. ᐅᖃᖅᑏ, ᑕᐃᒃᑯᐊ ᑲᑐᔾᔨᖃᑎᒌᑦ ᐅᖃᐅᓯᕆᖅᑲᐅᔭᕗᓐ ᐱᑦᔪᑎᒋᓪᓗᒋᑦ. 
 
ᑲᑎᒪᖃᑎᒋᔭᐃᓐᓇᕆᓚᐅᕋᒃᑭᓂᒃᑯᐊ ᑲᑎᒪᔩᑦ ᑕᓪᓕᒪᓂᒃ ᑭᒡᒐᖅᑐᐃᔨᖃᕈᑎᒃ ᐃᖅᑲᓇᐃᔭᖃᑎᒋᔪᓐᓇᑕᒃᑲ. 
ᑲᑎᑎᑕᐃᓐᓈᓗᒋᖏᓗᒋᐅᔪᓐᓇᕐᓂᐊᕋᑦᑕ. 
 
ᑭᓯᐊᓂᓕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᖅᓯᒪᔪᖓ ᓴᓐᖏᓂᖅᑖᑲᓐᓂᕈᒪᒻᒪᑕᒎᖅ ᐃᖅᑲᓇᐃᔭᖅᑎᓂᒃ 
ᐃᖅᑲᓇᐃᔭᖅᑎᑖᖅᑎᑦᑎᖃᑦᑕᕈᓐᓇᓂᐊᕐᒪᑕ. ᑕᐃᒃᑯᐊ ᓴᓐᖏᓂᖅᑖᕆᔭᐅᔪᒪᔪᓕᒫᓐ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᓗᐊᓃᑦᑐᐃᓐᓇᐅᓕᕇᖅᑐᓐ ᐱᖁᔭᕐᔪᐊᖅᓴᐅᑉ.  
 
ᑕᐃᒪᐃᓕᐅᕋᓱᒃᑐᒍᓐ ᓄᑖᓐ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᔪᐊᖅ ᐊᖅᑯᑎᒋᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᕈᒪᓪᓗᒍ ᑭᐅᔪᐊᓐᓅᒻᒪᑦ ᐊᒻᒪᓗ ᑕᐃᒃᑯᐊ ᐱᐅᔪᐋᓗᐃᑦ 
ᐅᖃᐅᓯᕆᓵᖅᑕᖏᑦ.  
 
ᑖᔅᓱᒥᖓᔅᓴᐃᓐᓇᖅ ᐊᐱᕆᔪᓐᓇᕋᓗᐊᖅᑐᖓ ᑭᐅᓵᓐᖏᒻᒪᐅᑦ ᑖᔅᓱᒪ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ ᐊᑐᓃᒃᑯᐊ ᑲᑎᒪᔨᖏᑦ $500-ᓂᑦ ᓴᕝᕙᐃᔪᒪᓚᐅᕐᒪᑕ ᑲᑐᔾᔨᖃᑎᒌᓐᓄᑦ 
ᑎᑎᕋᕐᕕᒻᒥ ᐊᑐᖅᑕᐅᔪᔅᓴᓂᑦ ᑲᑐᔾᔨᖃᑎᒌᒍᓐᓇᓂᐊᕋᒥ.  
 
ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐅᖃᖅᑲᐅᒻᒪᑦ 100% ᑭᓇᐅᔭᖃᕐᑎᑦᑎᖃᑦᑕᖏᑦᑐ 90%ᑎᓐᓄᑦ 
ᐋᖅᑭᔅᓯᒪᑐᐃᓐᓇᕐᖓᑕ ᐅᑯᐊ ᑎᑎᖅᑲᑦ ᐅᐊᑦᑎᐊᕈᒃᑲᓐᓂ ᓴᖅᑭᓂᐊᖅᑕᒃᑲ ᒪᓕᒐᓕᐅᕐᕕᒻᒧᑦ ᑎᓕᓯᓯᒪᔪᑦ $500-
ᓂᑦ ᐃᓕᓯᔪᓐᓇᖏᑦᑐᓯ ᐃᑲᔫᑎᔅᓴᑲᓐᓂᕐᓂᑦ. 
 
ᑭᖑᓪᓕᖅᐹᖅ ᐊᐱᖅᑯᑎᒋᖅᑲᐅᒐᒃᑯ ᐅᒪᓗ ᐊᐱᖅᑯᑖ ᓱᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᓲᖑᔪᐋᓗᓪᓗᑎᑦ  

ᑎᑎᕋᖅᑕᓂᖅᐸᑦ ᑭᓇᐅᔭᓂᑦ $500 ᐃᓕᓯᖁᔨᓐᖏᓱᑎᑦ ᐊᐅᓚᑦᑎᔾᔪᑎᐅᓂᐊᖅᑐᑦ ᑲᑐᔾᔨᖃᑎᒌᑦ ᑎᑎᕋᕐᕕᖓᓐᓄᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᐱᖅᑯᒻᒧᑦ ᒥᔅᑕ ᐲᑯ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑲᑐᔾᔨᖃᑎᒌᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑭᓕᖅᓱᖅᑕᐅᓪᓗᑎᑦ ᑲᑎᒪᓚᐅᖅᑐᑦ ᑮᓇᐅᔭᒃᑯᕕᖃᓐᖏᑦᑐᑎᑦ ᑭᓱᖃᓐᖏᑦᑐᑦ ᒪᓕᒐᕋᓛᖃᓐᖏᑦᑐᑎᓪᓗ 
ᐊᖏᕈᑎᖃᓐᖏᑦᑐᑎᓪᓗ. 
 
…ᒐᕙᒪᒃᑯᑦ, 25-ᖑᒻᒪᑕᐃᒃᑯᐊ ᐃᓕᓐᓂᐊᖅᑐᓕᕆᔨᓂᕐᒧᑦ ᑲᑎᒪᔨ, $500 ᐃᓕᓯᓂᐊᕈᑎᑦ ᑭᓱᒧᑦ 
ᑮᓇᐅᔭᓕᕆᔨᖃᓐᖏᑦᑐᒧᑦ ᒪᓕᒐᕋᓛᖃᓐᖏᑦᑐᒧᑦ ᑭᓱᖃᓐᖏᑦᑐᒧᑦ ᑐᓂᓯᒍᓐᓇᖏᒻᒪᑕ. ᐃᒪᐃᓕᐅᖅᑐᒍᑦ ᑕᒪᒃᑯᐊ 
ᐱᕙᓪᓕᐊᓚᐅᓐᖏᓐᓂᖏᓐᓂ ᑲᑐᔾᔨᖃᑎᒌᑦ society-ᖑᕈᒪᒍᑎᑦ ᑕᐃᒪ ᑮᓇᐅᔭᑦ ᑕᕝᕗᖓ 
ᓅᑦᑎᖅᑕᐅᓕᕈᓐᓇᕋᔭᖅᑐᑦ.  
 
ᑕᐃᒪᐃᑦᑑᑉᐸᑦ ᑮᓇᐅᔭᖃᕐᑎᑦᑎᔪᑦ ᑲᑎᒪᔨᕋᓛᓂᑦ ᐱᔭᕆᐊᑭᓪᓕᑎᑦᑎᔨᓂᑦ ᓂᕈᐊᖅᑐᖅᑕᐅᓯᒪᔪᓂᑦ ᑖᒃᑯᓄᖓ 
ᑲᑎᒪᔨᓄᑦ ᖃᓄᖅ ᑖᓐᓇ ᐱᕈᖅᐸᓪᓕᐊᓂᐊᕐᒪᖔᖅ ᓱᓕ ᑐᑭᓯᐊᓂᓐᖏᑦᑐᒍᑦ. ᑭᐅᕗᖓᖃᐃ ᑖᔅᓱᒪ ᐊᐱᖅᑯᑖᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 330 - 2(3): ᑮᓇᐅᔭᓂᑦ ᐊᑐᓐᖏᓐᓂᖅᓴᐅᒃᑲᓐᓂᕐᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑭᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᒥᓂᔅᑕ ᑐᓴᖅᑎᑦᑎᑎᓪᓗᒍ ᐅᐊᑦᑎᐊᖅ ᐅᖃᓪᓚᒃᑎᒡᓗᒍ 1-ᐳᓴᓐᒥᒎᖅ ᑮᓇᐅᔭᒥᒃ 
ᐊᑐᖏᓐᓂᖅᓴᐅᓂᐊᕐᒪᑕ ᓯᑎᐱᕆᒥ. ᐃᓱᒪᒐᒪ ᑖᓐᓇᖃᐃ ᐊᕐᕌᒍᒋᔭᑦᑎᓐᓂ 2007-08-ᒧᖃᐃ ᑕᐃᒪᓐᓇᖃᐃ 
ᐱᑦᔪᑎᒋᓪᓗ ᐳᓴᓐᑎᖏᑦ ᐊᖏᓕᒋᐊᖅᓯᒪᕙᐃᑦ ᐊᕐᕌᒍᒥ ᓄᓇᕗᑦ ᒐᕙᒪᒃᑯᖏᑕ ᐊᑐᖅᑕᐃᓕᓂᕆᓂᐊᖅᑕᖏᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒻᓇ ᖃᓄᖅ ᒫᓐᓇ ᑭᐅᓂᕐ ᓇᓗᕙᕋ. ᑕᒪᒃᑯᐊ ᑮᓇᐅᔭᓂᑦ 
ᐊᑐᖏᖅᐹᓪᓕᕈᑎᒃᓴᑦ ᐊᑦᔨᒌᓐᖏᑐᑦ ᒫᓐᓇ ᐃᓱᒪᒋᔭᐅᓕᖅᑖᐸᓪᓕᐊᓯᒪᖕᒪᑕ ᑮᓇᐅᔭᓕᕆᔨᒃᑯᓐᓄᓪᓗ ᐊᓯᖏᓐᓂᓪᓗ 
ᐱᓕᕆᕕᓂᒃ ᐱᓕᕆᖃᑎᖃᖅᖢᑎᒃ ᑖᑦᓱᒪᐅᑉ ᒐᕙᒪᐅ ᐃᓗᐊᓂ. 

ᖃᓄᑐᐃᓐᓇᖅ ᑕᒪᒃᑯᐊ ᐃᓱᒪᒋᔭᐅᕙᓪᓕᐊᑐᐃᓐᓇᕐᒪᑕ ᐊᕐᕌᒎᓂᐊᖅᑐᖅ ᐅᖓᑖᒍᓘᓐᓃᑦ ᖃᓄᐃᓕᐅᕈᒫᕐᒪᖔᑕ 
ᒫᓐᓇ ᑭᐅᓂᕐ ᓇᓗᕗᖓ ᐃᓱᒪᖅᓴᖅᓯᐅᕈᑎᒋᔭᐅᒻᒪᑕ ᓱᓕ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᑦᑕᐅᖅ ᖁᔭᓐᓇᒦᖅᑕᕋ. ᐃᖅᑲᐅᒪᔪᒃᓴᐅᔪᖅ ᑕᐃᒃᑯᓂᖓ ᓄᓇᕗᑦ 
ᒐᕙᒪᒃᑯᖏᑦ ᖁᕕᐊᓱᒃᑎᓪᓚᑦᑎᐊᓐᖏᓐᓇᑦᑎᒍᑦ. 
 
ᐅᖃᖅᑏ, 30-ᐳᓴᓐᓗᐊᖏᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖏᑦ ᐊᑭᓕᖅᓱᐃᔾᔪᑎᓄᑦ ᐃᑲᔫᓯᐊᓄᓪᓗ 2006-07 
300-ᖏᓐᓃᓚᐅᕐᒪᑕ ᒥᓂᔅᑕᐅᑉ ᐅᖃᐅᓯᕆᑦᓯᒪᓗᓕᒡᓗ ᐅᓃᒃᑳᓕᐊᕆᖅᑲᐅᔭᖓᓐᓂ 
ᐃᖅᑲᓇᐃᔭᖅᑎᑖᓐᖏᑲᐃᓐᓇᖃᑦᑕᕐᓂᐊᕐᒪᑕᒎᖅ. ᒥᓂᔅᑕᖃᐃ ᐅᖃᕈᓐᓇᖅᐸᖃᐃ ᐊᓯᖏᓐᓄᑦ ᐋᖅᑭᒋᐊᕈᑎᓂᒃ 
ᐱᑕᖃᕐᒪᖔᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᓪᓘᓐᓃᑦ ᐃᖅᑲᓇᐃᔭᖅᑎᑖᔾᔮᓐᖏᓐᓂᕐᒧᓪᓘᓐᓃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᒃᑯᐊ ᐊᓯᖏᑦ ᐅᖃᐅᓯᕆᔭᖏᑦ ᐊᐱᖅᑯᓯᕆᔭᖐᓛᒃ 
ᒫᓐᓇᒧᑦ ᑎᑭᒃᖢᒍ ᐃᓱᒪᖅᓴᖅᓯᐅᕈᑎᒋᓚᐅᓐᖏᑕᕗᑦ ᓱᓕ. ᓯᕗᓂᕐᒥ ᖃᓄᐃᓐᓂᐊᕐᒪᖔᑦ ᒫᓐᓇ ᖃᐅᔨᒪᓐᖏᓚᖓ, 
ᑭᓯᐊᓂ ᒫᓐᓇᒧᑦ ᑎᑭᒃᖢᒍ ᐃᒃᑯᐊ ᐅᖃᐅᓯᕆᔭᖏᑦ ᐅᓱᒪᖅᓴᖅᓯᐅᕈᑎᒋᓚᐅᓐᖏᑕᕗᑦ ᓱᓕ, ᐃᓱᒪᒋᓚᐅᓐᖏᑕᕗᑦ 
ᓱᓕ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᓐ.  
 
ᒥᓂᔅᑕ ᐅᖃᖅᑲᐅᖕᒪᑦ ᑕᐃᒃᑯᐊ ᑮᓇᐅᔾᔭᒃᓵᕆᔭᐅᒡᒎᖅ ᑖᒃᓯᖏᑦ ᐊᑭᑦᑐᕆᐊᕐᓂᐊᕐᒪᑕ 2-ᐳᓴᓐᒥᒃ. $5.3-
ᒥᓕᐊᓐᓂᒡᒎᖅ ᑮᓇᐅᔾᔭᖅᑐᕈᑎᒋᔭᐅᒃᑲᓐᓂᕐᓂᐊᖅᑐᑦ ᓄᓇᕗᒧᑦ ᐊᒻᒪᓗᑦᑕᐅᖅ ᑖᒃᑯᐊ ᐃᓕᔭᐅᓂᐊᖅᖢᑎᒃ. $506 
ᑕᐃᒃᑯᐊ ᓄᓇᕗᒻᒥᐅᑦ ᑖᒃᓯᖏᓐᓄᑦ ᐊᑭᓖᓐᖏᔾᔪᑎᒋᔪᓐᓇᖅᑕᖏᑦ. 
 
ᖃᓄᖅ ᐃᑲᔪᖅᑎᒋᓂᐊᖅᐸ ᓄᓇᕗᒻᒥᐅᓂᒃ ᑖᓐᓇ, ᖄᒃᑲᓐᓂᐊᒍᓪᓗ ᑮᓇᐅᔾᔭᑦᑐᑎᒃ ᒐᕙᒪᒃᑯᑦ, ᐊᒻᒪᓗ ᑕᖅᑲᒃᑯᐊ 
ᑖᒃᓯᖏᓐᓄᑦ ᐊᑭᓖᓐᖏᔾᔪᑎᔅᓴᒃᑲᓐᓂᖏᓐᓄᑦ ᐱᑕᖃᖅᑐᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ $900-ᒥᒃ ᖁᕝᕙᕆᐊᖅᓯᒪᒐᑦᑎᒍ 
ᑖᓐᓇ ᐊᕐᕌᓂᐅᓚᐅᖅᓯᒪᔪᖅ ᑕᐃᒪᓐᓇ $506-ᖑᖃᑦᑕᓚᐅᕋᓗᐊᕐᒪᑕ ᑕᐃᒃᑯᐊ ᑖᒃᓰᔭᓐᖏᔾᔪᑎᒋᔭᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ, ᑐᓴᒐᒃᓴᓂᒃ ᐱᓯᒪᒐᓗᐊᖅᑐᖓ ᑖᒃᑯᓂᖓ. 
ᑖᒃᓰᔭᖅᑕᐅᓯᒪᓕᕇᖅᑎᓪᓗᒋᑦ ᐃᑲᔪᕈᑎᒃᓴᓂᒃ ᓄᓇᕗᒻᒧᑦ ᕿᓂᖅᑲᐅᒐᓗᐊᖅᑐᖓ, ᓄᓇᕗᒻᒧᑦ ᑖᒃᓯᒧᑦ 
ᐊᑭᓕᓐᖏᑕᐅᔾᔪᑎᒥᓂᕐᓂᑦ, ᐃᒻᒪᖃ ᑭᐅᓂᐊᖅᑕᖓ. 
 
ᐅᖃᖅᓯᒪᒻᒥᒻᒪᑦ ᑖᒃᑯᐊ ᐊᑭᓕᒃᓴᐃᑦ, ᐃᓛᒃ ᑮᓇᐅᔭᓄᑦ ᐊᑐᓐᖏᔾᔫᒥᔪᔅᓴᐃᑦ ᐱᑕᖃᓐᖏᒻᒪᑦ ᓯᕗᓂᒃᓴᑦᑎᓐᓄᑦ ᓲᕐᓗ 
ᐊᑦᑐᖏᔾᔪᒥᔾᔪᑎᒃᓴᐅᓂᐊᖅᑐᓂᒃ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ ᐋᖅᑭᒋᐊᕈᑏᑦ 
ᑮᓇᐅᔭᓄᑦ ᐊᑐᕐᓂᐊᕐᒪᖔᑦᑎᒍ ᐊᒻᒪᓗ ᖃᖓ ᐲᖅᑕᐅᓛᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ ᐅᕙᑦᓯᐊᖅ ᐳᐃᒍᓚᐅᕐᓂᕋᒃᑯ. ᐃᓱᒪᔪᒍᑦ ᑕᒫᓂ 
$5.3-ᒥᓕᐊᓂᒃ ᑮᓇᐅᔭᓂᒃ ᑲᑎᖅᓱᑲᓐᓂᕐᓂᐊᕋᓱᒋᓪᓗᑕ ᑖᓐᓇ ᐊᖏᓪᓕᒋᐊᖅᑕᐅᑐᐊᖅᐸᑦ ᓄᓇᕗᒻᒥᐅᓄᑦ, 
ᓄᓇᕗᒻᒧᑦ ᐱᓕᕆᔪᓄᑦ ᑖᒃᓰᔭᐅᖅᑕᖅᑐᖅ. ᑖᓐᓇ ᑭᖑᓪᓕᖅ ᐊᐱᖅᑯᓯᕆᔭᖓ ᒫᓐᓇ ᑭᐅᓂᖅ ᐊᔪᖅᐳᖓ ᑖᓐᓇ 
ᖃᓄᖅᑑᕈᑎᒋᔭᐅᕙᓪᓕᐊᑐᐃᓐᓇᕐᒪᑦ ᓱᓕ ᐃᓱᒪᖅᓴᖅᓯᐅᕈᑎᒋᔭᐅᑐᐃᓐᓇᕐᒪᑦ ᓱᓕ ᑖᒃᑯᓇᓐᖓᑦ ᒥᓂᔅᑕᐅᑉ 
ᑐᖏᓕᐊᖏᑕ ᑲᑎᒪᔨᒋᔭᖏᓐᓂᑦ, ᐃᖅᑲᓇᐃᔭᖅᑎᒋᔭᖏᓐᓄᓪᓗ ᑖᔅᓱᒪ ᒐᕙᒪᐅ ᐃᓗᐊᓂᓗᑦᑖᖅ. 
 
ᑕᒪᒃᑯᐊ ᐱᓕᕆᐊᖑᑐᐃᓐᓇᕐᒪᑕ ᓱᓕ ᐊᕐᕌᒍᓄᑦ ᖃᐃᔪᓄᑦ ᖃᓄᖅ ᐊᒥᒐᖅᓯᓪᓗᐊᖅᑎᒋᓂᐊᖅᐱᑕ ᑕᒪᒃᑯᐊ 
ᖃᐅᔨᓴᖅᑕᐅᑐᐃᓐᓇᕐᒪᑕ ᓱᓕ. ᑭᓯᐊᓂ ᐃᓱᒪᓇᖅᑐᖅ, ᐄ, ᐅᖃᓚᐅᕋᒪ ᐊᒥᒐᖅᓯᕙᓪᓕᐊᑐᐃᓐᓇᓚᐅᕐᓂᐊᖅᑐᒍᑦ 
ᒫᓐᓇᐅᔪᖅ ᑮᓇᐅᔭᓂᒃ ᐊᕐᕌᒍᓂᑦ ᖃᐃᔪᓂᑦ. ᖃᓄᖅ ᐊᑯᓂᐅᑎᒋᓂᐊᕐᒪᖔᖅ ᖃᑦᑎᓄᑦ ᐅᑭᐅᓄᑦ 
ᑕᐃᒪᓐᓇᐃᓐᓂᐊᕐᒪᖔᖅ ᒫᓐᓇ ᑭᐅᓂᖅ ᐊᔪᖅᓯᓐᓇᖅᐳᖓ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 331 - 2(3): ᐃᒃᐱᓐᓇᖅᑐᓂᒃ ᑮᓇᐅᔭᓕᐅᕐᕕᖃᓐᖏᑦᑐᓂᒃ ᖃᖓᑦᑕᐅᑎᓄᑦ ᐃᑲᔪᕐᓂᖅ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᐃᒪ ᐅᖃᓪᓚᖅᑲᐅᒐᒪ ᑕᒡᕙᓂ, ᑖᓐᓇ ᐊᑖᑕᐅᔪᖅ ᐅᑭᐅᓄᑦ ᒪᕐᕉᖕᓄᑦ ᑕᐅᓇᓂ ᐃᐊᑦᒪᓐᑕᓐᒦᓯᒪᖕᒪᑦ 
ᓄᑕᕋᒥᓂᒡᓗ ᑕᑯᓚᐅᖅᓯᒪᒐᓂ ᑕᐅᓇᓃᖢᓂ. ᑮᓇᐅᔭᖅ ᐊᔪᕐᓇᖃᑦᑕᕐᓂᖓᓄᑦ.  
 
ᐃᓄᓕᕆᔨᒃᑯᑦ ᐊᐅᓪᓚᖅᑎᑦᑎᔪᓐᓇᓲᖑᖕᒪᑕ ᒪᑯᓂᖓ ᐃᓕᖅᑯᓯᕐᓗᒃᑐᒃᑯᕕᖕᓂ ᓄᑕᕋᓕᖕᓂᒃ 
ᒥᐊᓂᕆᔭᐅᖏᓐᓇᕆᐊᖃᓲᖑᔪᓂ ᓄᓇᐅᑉ ᐊᓯᐊᓄᑦ. 
 
ᑕᒪᒃᑯᐊᖃᐃ ᐊᐱᖅᑯᑎᒋᔪᒪᔭᕋ ᐅᓇ, ᑕᐃᒪ ᑕᐃᒪᐃᑦᑐᓄᑦ ᑕᐃᒪᓐᓇ ᐊᑯᓂᐅᑎᒋᓗᐊᖅᑐᒥᒃ ᑕᑯᔭᐅ… ᓄᑕᕋᕐᒥᓂ 
ᐋᓐᓂᐊᓂᕐᒧᑦ ᐱᔾᔪᑎᖃᕐᓗᓂ ᑕᑯᖏᓗᐊᖅᖢᓂ ᖃᓄᖅ ᐃᒃᐱᖕᓇᖅᑐᒻᒪᕆᐊᓘᖕᒪᑦ, ᑕᐃᒪᓐᓇᐃᑦᑐᓂᖃᐃ 
ᐃᓄᓕᕆᔨᒃᑯᑦ ᐃᑲᔪᕈᓐᓇᖏᓚᑦ ᐊᔪᓗᐊᖅᑐᓂᒃ ᐱᓕᕆᐊᖃᖏᑦᑐᓂᒃ ᐱᓗᐊᖅᑐᒥᒃ ᑮᓇᐅᔭᓕᐅᕐᕕᖃᖏᑦᑐᓂᒃ 
ᐃᑲᔪᕐᓂᖅ ᐊᖓᔪᖃᒥᖕᓂ ᐋᓐᓂᐊᕐᕕᖕᒦᑦᑐᓂᒃ ᑕᑯᔭᖅᑐᕐᑎᑦᑎᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᑦ 
ᓯᓚᑖᓃᑦᑐᓄᑦ ᐋᓐᓂᐊᕕᖕᒦᑦᑐᓄᑦ ᐃᑲᔪᕈᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐊᑐᖅᑕᐅᖃᑦᑕᕐᒪᑕ ᐃᓚᒥᖕᓂᓪᓗ  
ᑕᑯᔭᖅᑐᕐᓗᑎᒃ. ᑖᓐᓇ ᐊᑐᐊᒐᕆᔭᕗᑦ. ᐃᓚᒌᓕᒫᕋᓗᖕᓅᖏᑦᑑᒐᓗᐊᖅ ᐅᒃᑑᑎᒋᓗᒍ ᐃᒡᓗᓕᒑᕐᔪᖕᒥ ᐋᒃᑲ, 
ᑕᐃᒪᐃᓐᓇᐃᑦᑐᖃᕐᑑᒐᓗᐊᖅ ᑭᓯᐊᓂ ᐊᕐᕌᒍᖅ ᐊᑕᐅᓯᐊᖅ ᑕᑯᔭᖅᑐᖅᑕᐅᔪᓐᓇᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᒃᑯᐊᖏᓛᒃ ᖃᓄᑭᐊᖅ, ᑐᑭᓯᔪᖓᖃᐃ ᑕᐃᒪᐃᑦᑐᒥᒃ ᐃᑲᔪᕐᓂᖅ 
ᐊᔪᖏᒻᒥᔪᖅ ᐱᖃᑎᖓᓂᒡᓘᓐᓃᑦ ᐃᓛᒃ ᐱᖃᑎᖓᓂᒃ ᓄᓕᐊᖓᓂᒃ ᐅᐃᖓᓂᒃ ᑕᐅᓇᓃᑦᑐᖃᕐᓂᖅᐸᑦ 
ᑕᑯᓇᓵᕈᑎᓗᐊᓕᖅᐸᑕ ᑐᑭᓯᕗᖔ ᐊᑕᐅᓰᓐᓇᖅ ᑖᓐᓇ ᑕᑯᔭᖅᑐᕈᓐᓇᖃᑦᑕᕋᔭᖅᑐᖅ ᐃᓚᒥᓂᒃ 
ᐋᓐᓂᐊᕐᕕᖕᒦᑦᑐᑐᖃᐅᓕᖅᐸᑦ ᑕᐃᒪᓐᓇ ᐊᑯᓂᐅᑎᒋᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐱᓕᕆᔾᔪᑎᒋᖃᑦᑕᖅᑕᕗᓐ ᑕᐃᒃᑯᐊ 
ᐊᖓᔪᖅᑳᕆᔭᐅᔪᓐ ᕿᑐᓐᖓᕐᒥᓐᓂᒃ ᐅᐸᒍᓐᓇᖅᑎᑕᐅᔪᓐ ᐊᕐᕌᒍ ᐊᑕᐅᓯᐊᕐᓗᒍ. ᐅᑭᐅᖏᑦ ᒪᓕᒃᖢᒋᑦ ᐊᕐᕌᒍ 
ᒪᕐᕈᐊᖅᑎᕈᓐᓇᕐᒥᔪᓐ ᐃᓚᖏᓐ ᐅᑭᐅᑭᓗᐊᖅᑐᓐ. ᐊᒻᒪᓗ ᐃᓐᓇᐅᔪᖅ ᑕᐃᒃᑯᐊ ᐸᖅᑭᔭᐅᕕᒻᒦᒃᑯᓂ ᓄᓇᕘᑦ 
ᓯᓚᑖᓂ ᐃᓄᐊᓂᓘᓐᓃᑦ. ᐃᓚᒌᑦ ᑖᒃᑯᐊ ᐊᐅᓚᖅᑎᑕᐅᓪᓗᑎᒃ ᑕᑯᔭᖅᑐᖅᑎᑕᐅᒍᓐᓇᖅᑐᑦ ᐊᖓᔪᖅᑳᕆᔭᖏᓐ 
ᐊᕐᕌᒍ ᐊᑕᐅᓯᐊᖅᑕᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᒃᓴᓛᒃ. 
 
ᒪᒃᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ, ᑕᐃᒪᓐᓇᐃᓛᒃ ᑭᓯᐊᓂ ᐱᑕᖃᖏᓐᓂᖓᓄᓪᓗᑭᐊᖅ ᑕᒪᒃᑯᐊ 
ᐊᔪᓐᓇᕐᕋᓗᐊᖅᑎᓪᓗᒍ ᓄᓇᓕᕋᓛᓛᓐ ᐱᓕᕆᐊᒃᓴᖃᓗᐊᖏᑦᑐᑎᓪᓗ ᑮᓇᐅᔭᓂᒃ ᑲᑎᖅᓱᐃᓇᓱᒃᑐᑎᒃ 
ᐅᐱᓐᓇᓪᓚᕆᖃᑦᑕᕐᒪᑕ.  
 
ᓲᖅ, ᑖᓐᓇ ᑕᐃᒪᓐᓇᐃᑦᑐᓄᑦ ᑕᐃᓐᓇ ᐃᐊᑦᒪᓐᑕᓐᒧᓘᓐᓃᑦ ᐱᖃᑎᒋᔭᖓ ᑕᐃᒪᓐᓇ ᐊᑯᓂᐅᑎᒋᔪᖅ ᓇᓂᑐᐃᓐᓇᖅ 
ᐋᓐᓂᐊᕕᒻᒥ ᐊᑯᓂᐅᑎᒋᔪᖅ ᐊᐅᓚᖅᓯᒪᔪᖃᕋᓗᐊᖅᐸᓐ ᐊᑭᓕᖅᑕᐅᓂᖅ ᐊᔪᖅᑐᖅ ᐃᓄᓕᕆᔨᒃᑯᓐᓂᑦ. 
ᑕᑯᔭᖅᑐᖅᑎᑕᐅᓗᓂ ᓄᓕᐊᕆᒃᐸᒍᓘᓐᓂᑦ, ᐅᐃᒋᑉᐸᒍᓘᓐᓃᑦ, ᖃᑎᓐᖑᑎᒋᑉᐸᒍᓘᓐᓃᒃ, ᓄᑕᕋᖃᐅᕐᓗᓂ. 
ᑕᐃᒪᓐᓇᑦᑐᐃᓂᓕ ᐋᓐᓂᐊᕕᓕᐊᖅᓯᒪᔪᓄᑦ ᑕᑯᔭᖅᑐᑎᑦᑎᓂᖅ ᐊᔪᖅᑐᖅᑲᐃ ᐃᓄᓕᕆᔨᒃᑯᓐᓂᑦ. ᑖᒃᓱᒥᖓ 
ᑐᑭᓯᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓴᓛᒃ. ᐊᐱᖅᑯᑕᐅᔪᖅ ᑐᑭᓯᑦᑎᐊᕈᕕᐅᒃ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓂᒃ ᑕᐃᒃᑯᐊ ᓄᓇᓖᑦ ᐸᖅᑭᔭᐅᕕᒻᓐᓂ 
ᓯᓚᑖᓂ ᓄᓇᕘᑦ, ᓄᓇᕘᓪᓘᓐᓃᑦ ᐃᓗᐊᓂ  



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2211

ᐸᖅᑭᔭᐅᒍᕕᓐ ᐊᑯᓂᑲᓪᓚᕈᓗᒃ ᐃᓄᓕᕆᔨᒃᑯᑦ ᐱᓕᕆᕕᒋᔭᖏᑦ ᐊᑭᓖᖃᑦᑕᕈᓐᓇᖅᑐᓐ ᓄᓕᐊᖓᓄᑦ, 
ᐅᐃᖓᓄᓪᓘᓐᓃᑦ, ᐊᑖᑕᖓᓄᓪᓘᓐᓃᑦ, ᐊᓈᓇᖓᓄᓪᓘᓐᓃᑦ, ᕿᑐᕐᖓᒥᓂᒃ ᑕᑯᔭᖅᑐᕐᓗᑎᒃ.  
 
ᐃᒪᓐᓇ ᑖᒃᓱᒪᓂ ᐅᖃᐅᓯᕆᔭᖓᓂᓕ ᑕᐃᓐᓇ ᐃᓅᓕᓴᖅᑕᐅᒻᒪᓐ, ᐸᖅᑭᕕᒻᒦᖏᑦᖢᓂ, ᐋᓐᓂᐊᕕᒻᒦᓚᑦᑖᕐᒪᓐ. ᑖᓐᓇ 
ᕿᒥᕐᕈᓇᒃᑲᓐᓂᕆᐊᖃᕐᓂᐊᖅᑕᕋ ᖃᓄᐃᓕᖓᓪᓚᑦᑖᕐᒪᖔᖅ. ᖃᓄᖅ ᐃᑲᔪᖅᑕᐅᔪᓐᓇᕐᒪᖔᖅ.  
 
ᑭᓯᐊᓂ ᖃᐅᔨᒪᒐᓗᐊᖅᑐᖓ ᑕᐃᒪ ᐋᓐᓂᐊᕕᒻᒥ ᐅᓂᒃᓯᒪᑎᓪᓗᒋᑦ ᐱᖃᑎᖃᑦᑎᑕᐅᓲᖑᒐᓗᐊᓐ. 
ᐊᖓᔪᖅᑳᕆᔭᖏᓐᓂᒃ, ᐊᐃᑉᐸᕆᔭᖏᓐᓂᓪᓘᓐᓃᑦ. ᐊᑯᓂᒃ ᐸᖅᑭᕕᒻᒦᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐅᕙᓐᓄᑦ ᐅᑎᕈᓐᓇᕈᒫᖅᐸ ᑖᒃᓱᒥᖓ ᖃᐅᔨᒋᐊᓚᐅᖅᑳᕐᓗᓂ 
ᑕᐃᒪᓐᓇᐃᑦᑐᒥᑦ ᐊᔪᕐᓇᖏᒻᒪᖔᑕ ᐊᔪᓐᖏᑦᑐᓐᓇᕋᔭᕐᒪᖔᑕ ᑕᑯᔭᖅᑐᖅᑎᑕᐅᓂᖅ ᑖᒃᑯᓇᓐᖓᑦ ᐃᓄᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᒥᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓛᖅᑕᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒋᔭᕋ. ᐊᓯᖏᓐᓂᓪᓗ ᐱᖃᓯᐅᑎᓗᒍ ᑕᒪᑐᒥᖓ ᑲᒪᖃᑎᒋᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 332 - 2(3): ᕿᑭᖅᒻᑖᓗᖕᒥ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᒃᓴᖏᓐᓄᑦ ᑐᓴᒐᒃᓴᖅ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᔅᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᑕᐃᓐᓇ ᐊᐱᖅᑯᓯᕇᓐᓇᖃᑦᑕᖅᑕᕋ. 
 
ᐃᖏᕐᕋᔪᓕᕆᔨᐅᔪᖅ ᐊᖏᕐᕋᕐᓂᐊᖅᑐᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᑕᐃᓐᓇ ᐸᓐᓂᖅᑑᒥᑦ 
ᐊᓪᓚᕝᕕᖃᖅᑎᑕᐅᓕᕐᓂᖓᓄᑦ ᑕᐃᒪᓐᖓᑦ ᐊᐱᖅᓲᑎᒋᖃᑦᑕᖅᓯᒪᒐᒃᑯ. ᐊᒻᒪᑦᑕᐅᖅ ᑭᖑᓪᓕᖅᐹᒥᑦ 
ᐊᐱᖅᓲᑎᒋᔪᒻᒥᒐᒃᑯ ᔫᓂ 9-ᖑᑎᓪᓗᒍ ᑖᓐᓇ ᐋᖅᑭᑦᑕᐅᒋᐊᕐᓂᐊᕐᓂᕋᔪᒻᒪᒍ ᒥᓂᔅᑕᐅᔫᑉ. ᑭᓯᐊᓂ 
ᐋᖅᑭᒃᓯᒪᓐᖏᑦᑐᖅ ᓱᓕ ᑐᓴᖃᑦᑕᕋᒃᑯ ᐱᓇᓱᐊᕈᓯᖅᑕᒫᑦ ᐊᒻᒪᓗ ᐃᓛᓐᓂᒃ ᖃᐅᑕᒫᑦ 
ᓂᕈᐊᖅᑕᐅᓯᒪᕕᓐᓂᑑᓐᖏᑦᑐᖅ ᑐᓴᖃᑦᑕᕋᒃᑯ ᑖᓐᓇ ᐋᖅᑭᔅᓯᒪᓐᖏᓐᓂᖓᓄᑦ. 
 
ᑕᒪᑐᒧᖓ ᑐᓴᖅᑎᑦᑎᐊᕈᓐᓇᖅᓯᕚᑎᒎᑦ ᒥᓂᔅᑕᐅᔫᑉ ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐊᖏᕐᕋᕈᓐᓇᖅᓯᓂᖏᓐᓂᑦ 
ᐃᖏᕐᕋᔪᓕᕆᔨᖓᑕ ᑲᒪᒋᔭᖓ ᐋᖅᑭᒋᐊᖅᓯᒪᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᒫᓐᓇᐅᔪᖅ 
ᐱᓕᕆᐊᖃᖅᓯᒪᔪᖅ ᕿᒥᕐᕈᓇᓛᕐᒥᔪᒍᓪᓗ ᒫᓐᓇᐅᔪᖅ ᐃᓅᓕᓴᖅᑕᐅᔭᖅᑐᖅᑐᑎᒃ ᐃᓂᔅᓴᓕᐅᕐᕕᖓ ᐸᓐᓂᖅᑑᕐᒥ 
ᐅᐱᕐᖔᖅ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑭᐅᔭᐅᓚᐅᖅᑐᑦ.  
 
ᐱᓕᕆᕕᕗᑦ ᕿᒥᕐᕈᓇᒃᓯᒪᓕᖅᑐᖅ ᑕᐃᒃᑯᐊ ᐃᒃᑯᓂᖓ ᑕᑯᔭᐅᓂᐊᖅᐳᑏᓚᓲᖑᔪᓂᑦ ᐊᒻᒪ ᐃᓂᔅᓴᓕᐅᖅᑎᓄᑦ 
ᖃᖓᑕᓲᒃᑯᑦ ᐋᑐᕚᒨᓐᖓᐅᑉᐸᓪᓘᓐᓃᑦ ᐃᖃᓗᓐᓅᓐᖓᐅᑉᐸᓪᓘᓐᓃᑦ. ᐱᐅᓯᒋᐊᖅᑎᓇᓱᑦᑕᕗᑦ ᑕᐃᒃᑯᐊ 
ᐃᓂᒃᓴᓕᐅᖅᑎᒋᖃᑦᑕᖅᑕᖓᑦ ᖃᖓᑦᑕᐅᑎᒃᓴᖏᓐᓄᑦ ᐱᓗᐊᖅᑐᒥᑦ ᐋᑐᕚᒥᑦ ᒪᐅᖓᓗ. 
 
ᐊᒻᒪᓗᑦᑕᐅᖅ ᖃᐅᔨᒋᐊᓚᐅᕐᒥᒐᑎᒍ ᖃᖓᑕᓲᓄᑦ ᐱᔨᑦᓯᕋᐅᑏᑦ ᖃᐅᔨᓴᖅᑕᐃᓐᓇᑦᑎᐊᕆᓚᐅᕋᑦᑎᒍ 
ᓴᖅᑭᑕᐅᖃᑦᑕᕐᑐᑦ ᐊᑭᕋᔭᐅᓐᖏᑦᑐᑦ ᒪᓕᑦᑐᒋᑦ. ᑕᖅᑲᒃᑯᐊ ᐃᓱᒪᒻᒪᑕ ᐊᑲᐅᓐᖏᓕᐅᕈᑎᖃᓕᕐᒪᑕᒍᖅ ᐸᓐᓂᖅᑑᒥ 
ᐊᓪᓚᕝᕕᒃ ᒪᑐᐃᕐᖓᑦ ᑭᓯᐊᓂ ᑕᐃᒪᓐᓇ ᑕᐃᒪᓐᓇᐃᓱᒋᔅᓯᓐᓇᐃᓚᐅᕐᒪᑕ ᐸᓐᓂᖅᑑᒥ ᐱᔨᑦᓯᓯᑦᑕᐅᓂᖏᓐᓄᑦ. 
 
ᐊᑲᐅᓐᖏᓕᐅᕈᑎᖃᑐᐃᓐᓇᖏᑦᑐᑦ ᐃᓚᖏᑦ ᑐᔪᕐᒥᕕᒻᒧᑦ ᐋᑐᕚᒥᑦ ᐃᓚᖏᓪᓗ ᐊᓪᓚᕕᒻᒧᑦ ᐃᖃᓗᓐᓂ 
ᐊᑲᐅᓐᖏᓕᐅᕈᑎᖃᓚᐅᕐᒥᔪᑦ ᐊᑦᑐᐊᓂᖃᕐᑐᑎᑦ ᖃᖓᑕᓲᓕᕆᔨᒃᑯᓐᓄᑦ. ᑕᐃᒪᓐᓇ ᐅᓄᖅᑐᐋᓘᓚᐅᕐᒪᑕ 
ᐊᑲᐅᓐᖏᓕᐅᕈᑏᑦ ᐃᓱᒫᓘᑎᓪᓗ ᑖᒃᑯᐊ ᐊᒃᑐᐊᓂᖃᕐᑐᑑᓚᐅᓐᖏᒻᒪᑕ ᐸᓐᓂᖅᑑᕐᒥ ᐃᓂᔅᓴᓕᐊᕆᔭᐅᔪᓂᑦ.  
 
ᑕᐃᒃᑯᐊ ᐊᓯᔾᔨᖅᑕᐅᔪᑦ, ᐃᓚ, ᐃᖅᑲᓇᔭᖅᑕᐅᔪᑦ ᕿᒥᕐᕈᓇᖅᑕᐅᑲᓐᓂᕋᓱᓐᓂᐊᖅᐳᑦ ᕿᑭᖅᑖᓘᒻᒨᓐᖓᐅᔪᓪᓗ 
ᐋᑐᕚᒨᖓᐅᔪᓪᓗ ᑕᒪᐅᖓ. 
 
ᐱᐅᓯᒋᐊᖅᑎᑦᑎᕙᓪᓕᐊᓕᖅᑐᑦ ᑖᒃᑯᐊ ᐃᓱᒫᓘᑎᒋᔭᖏᑦ ᒪᓕᒐᓕᐅᖅᑎᐅᑉ ᑐᓂᔪᓐᓇᖅᑕᖏᑦ ᐅᕙᓐᓄᑦ 
ᕿᒥᕐᕈᓇᒍᓐᓇᕐᓂᐊᕋᒃᑭᑦ ᐃᓚᖏᑦ ᑖᒃᑯᐊ ᐊᔪᕐᓂᖏᑦ ᖃᓄᐃᓐᓂᐅᔪᑦ ᐊᔾᔨᒌᖃᑦᑕᖏᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ booking system-ᖑᓂᕋᖅᑕᖓ ᐋᖅᑭᔅᓯᒪᔪᔅᓴᐅᓕᖅᑑᒐᓗᐊᖅ 
ᐋᖅᑭᒋᐊᕐᓂᐊᕐᓂᕋᔪᒻᒪᒍ ᑕᐃᓐᓇᑐᐊᖅ ᑕᐃᓐᓇᓕ ᐊᑲᐅᓐᖏᔾᔪᑎᐅᓐᖏᑦᑐᖏᒻᒪᑦ, ᖃᓄᖅ 
ᐊᑲᐅᓐᖏᔾᔪᑎᑐᐊᖑᓐᖏᒻᒪᑦ.  
 
ᑕᐃᓐᓇ ᐋᖅᑭᒋᐊᒃᑭᑐᑯᓘᓱᒋᒐᓗᐊᕋᒃᑯᓕ ᐃᓄᓐᓂ ᑐᓴᖃᑦᑕᖅᑕᕗᑦ ᑕᒪᓐᓇ ᐋᖅᑭᒋᐊᕆᐊᖃᕋᓗᐊᕐᖓᓂᓛᒃ 
ᐊᖏᕐᕋᕈᓐᓇᖅᓯᓂᕋᑕᐅᔭᕌᖓᒥ ᐸᓐᓂᖅᑑᒧᑦ ᐅᖃᓛᖁᔭᐅᕙᑦᑐᑎᓪᓗ ᐸᓐᓂᖅᑑᒧᑦ ᐅᖃᓚᒐᓗᐊᕋᐃᒻᒪᑕ 
ᖃᐅᔨᒋᐊᒃᑲᓐᓂᖁᔭᐅᕙᑦᑐᑎᑦ ᐊᒻᒪᓗ ᐃᓛᓐᓂ ᑭᐅᔭᐅᓐᖏᑎᐊᒻᒪᕆᑉᐸᑦᑐᑎᑦ ᑕᒪᒃᑯᐊ ᐅᖄᓚᔪᓐᓇᖏᓐᓂᖏᑦ 
ᐃᓐᓇᑐᖃᐅᓂᖅᓴᖏᓪᓗ ᐃᓄᑦᑎᑐᐃᓐᓇᕐᓗ ᐅᖃᐅᓯᓖᑦ ᓇᓗᑦᑎᐊᒻᒪᕆᖃᑦᑕᕐᒪᑕ. ᐊᖏᕐᕋᕈᓐᓇᖅᓯᔪᓪᓗ ᐃᓚᖏᑦ 
ᓇᒻᒥᓂᖅ ᐊᑭᓖᓗᑎᑦ ᐊᖏᕐᕋᖃᑦᑕᕐᓂᕋᖅᑕᐅᕙᒻᒪᑕ ᑕᐃᒫᒃ ᐋᖅᑭᔅᓯᒪᓐᖏᓐᓂᖓᓄᑦ ᑕᒪᓐᓇ ᐃᖏᕐᕋᔪᓕᕆᓂᕐᒧᑦ.  
 
ᑕᐃᒃᑯᐊᓕ ᐅᖃᐅᓯᕆᓐᖏᑕᒃᑲ ᐋᖅᑭᓱᖅᑕᐅᓂᖏᑦ ᖃᖓᑕᓲᓕᕆᔨᒃᑯᑦ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑖᔅᓱᒥᖓ ᐊᖏᕐᕋᕐᓂᐊᓕᖅᑐᓂᑦ ᐋᓐᓂᐊᕕᒻᒦᖔᖅᑐᓂᑦ ᐋᖅᑭᓯᑦᑎᐊᓂᐊᖅᐸᑦ ᒫᓐᓇᑦᑎᐊᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑖᒃᑯᐊ ᐅᖃᐅᓯᕆᔭᖏᓐ 
ᐊᐅᔭᐅᓚᐅᖅᑐᖅ ᑲᒪᒋᔭᐅᓚᐅᖅᓯᒪᔪᓐ. ᑖᒃᑯᐊᓕ ᑭᒃᑯᓐ ᐅᖄᓚᖃᑦᑕᕐᒪᖔᑕ ᐊᓯᔾᔨᓚᐅᖅᑕᕗᓐ ᑕᒪᓐᓇ 
ᐅᖄᓚᒃᕕᐅᖃᑦᑕᖅᑐᖅ.  
 
ᓲᕐᓗ ᐋᓐᓂᐊᕕᒻᒥ ᐊᓂᔪᖃᑐᐊᕌᖓᓐ ᐸᖕᓂᖅᑑᒧᓐ ᐅᖄᓚᑲᐅᑎᒋᖃᑦᑕᕐᒪᑕ ᖃᖓᑦᑕᐅᑎᔅᓴᖏᓐᓂᓪᓗ 
ᑲᒪᒋᔭᖃᑲᐅᑎᒋᓗᑎᒃ. ᑕᒪᓐᓇ ᐊᓯᔾᔨᖅᓯᒪᓕᖅᑕᕗᓐ.  
 
ᐊᒻᒪᓗᒃᑕᐅᖅ ᐊᓯᔾᔨᖅᓯᒪᓕᖅᑕᕗᓐ ᑖᒃᑯᐊ ᐊᑲᐅᖏᓕᐅᕈᑎᖃᓚᐅᕐᒪᑕ ᑖᒃᑯᐊ ᖃᖓᑕᔫᓐ 
ᐋᖅᑭᓱᐃᑦᑎᐊᖃᑦᑕᓚᐅᖅᓯᒪᖏᒻᒪᑕ ᐊᒻᒪᓗ ᐋᖅᑭᐅᒪᑦᓯᐊᖏᒃᑳᖓᓐ ᖃᓄᖅ ᒪᓕᒃᑕᐅᒋᐊᖃᑦᑐᓂᒃ 
ᐅᖃᐅᓯᖃᖅᓯᒪᓪᓗᑕ ᐱᒐᑦᑕ.  
 
ᑖᒃᑯᐊ ᑲᒪᒋᔭᐅᓯᒪᓕᖅᑐᑎᓪᓗ ᓇᒻᒥᓂᖅ ᐊᓪᓚᕕᑦᑎᓐᓄᑦ ᐅᖃᓗᓪᓗᑎᒃ. ᓲᕐᓗ ᐸᖕᓂᖅᑑᒥᐅᓄᑦ ᐅᖄᓚᓗᑎᒃ 
ᐋᖅᑭᒃᓱᐃᒍᓐᓇᖃᑦᑕᓂᐊᕐᒪᑕ ᐊᐅᓚᕕᒃᓴᒥᓐᓂᒃ.  
 
ᑕᒪᒃᑯᐊ ᐊᑦᔨᒌᖏᑦᑐᕈᓘᔮᓗᐃᓐ ᐋᖅᑭᒃᓱᕋᓱᓚᐅᕐᕋᑦᑎᒍ ᐊᐅᔭᖅ ᑖᓐᓇ ᐱᔨᑦᓯᕋᐅᑎᒋᔭᖅᐳᓐ 
ᐊᑲᐅᓈᖅᓯᕙᓪᓕᐊᔪᓐᓇᖁᓪᓗᒍ. ᐊᓯᖏᓐᓂᒃ ᐊᑲᐅᖏᓕᐅᕈᑎᓂᒃ ᑐᓴᖅᑎᑕᐅᒍᓐᓇᕈᒪ.  
 
ᑕᐃᒃᑯᐊᑕᐅᖅ ᑲᑎᒪᖃᑎᒋᓪᓗᒋᓪᓗ $17,000-ᓂᑦ ᕿᑭᖅᑖᓗᒻᒥ, $17,000-ᓂᑦ ᑲᒪᒋᔭᖃᖃᑦᑕᕋᑦᑕ 
ᐋᓐᓂᐊᖅᕕᓕᐊᕐᓂᕐᒧᓐ ᐊᖏᕐᕋᐅᕙᓪᓕᐊᓂᕐᒧᓪᓗ ᖃᖓᑦᑕᐅᑎᓂᒃ. ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ 
ᖃᐅᔨᒪᖏᒃᑳᖓᑕ ᐅᑯᐊ ᖃᐅᔨᒪᔭᐅᔪᖃᖏᒃᑳᖓᓐ ᒪᓕᒃᑕᐅᔭᕆᐊᖃᑦᑐᓂ ᑎᑎᕋᖅᓯᒪᔪᖃᖃᑦᑕᖅᓱᓂ. 
 
ᐊᒥᓱᓐᖑᐸᓪᓕᐊᖁᓪᓗᑎᒍᓪᓗ ᐸᖕᓂᖅᑑᒥ ᑖᒃᑯᐊ ᐃᖅᑲᓇᐃᔭᖅᑎᐅᓂᐊᖅᑐᓐ. ᐃᖅᑲᓇᐃᔭᒐᒃᓴᖏᑦ 
ᐊᒥᓲᓗᐊᖃᑦᑕᕐᒪᑕ ᕿᑭᖅᑖᓗᒻᒥᐅᑦ ᐊᐅᓚᕆᐊᖃᓕᕌᖓᑕ ᐋᓐᓂᐊᕕᒻᒥᒃ ᐋᓐᓂᐊᕕᒻᒧᓪᓗ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᒥᓂᔅᑕ.  
 
ᐄ, ᑕᐃᒃᑯᐊ ᐋᖅᑭᓱᕐᓂᕋᖅᑕᖏᓐ ᒥᓂᔅᑕᐅᔫᑉ ᐋᖅᑭᒃᓯᒪᑉᐸᑕ ᐊᐱᖅᓲᑎᒋᒃᑲᓐᓂᕋᔭᓐᖏᑕᕗᓐ, 
ᓂᓪᓕᐅᑎᒋᒃᑲᓐᓂᕋᔭᖏᑕᕗᓐ ᑕᒪᓐᓇ ᐋᖅᑭᒃᓯᒪᑉᐸᓐ. ᐋᖅᑭᒃᓯᒪᓂᕋᖅᑕᖏᓐ ᑕᒪᒃᑯᓄᖓ ᑭᒡᒐᑐᖅᑕᑎᓐᓄᑦ. 
ᐊᐱᖅᓲᑎᒋᖃᑦᑕᕋᔭᖏᑕᕗᓐ ᓈᒻᒪᑦᑐᒥᒃ ᐋᖅᑭᒃᓯᒪᓕᖅᐸᑕ ᐋᖅᑭᒃᓯᒪᓂᕆᔪᔭᖓᑐᓐ.  
 
ᑕᐃᒪ ᐊᐱᕆᕙᕋ ᒥᓂᔅᑕ ᑖᓐᓇ ᐃᖏᕐᕋᔪᓕᕆᔨ ᑕᕝᕗᖓ ᐅᐸᑦᑕᖅᑕᐅᖃᑦᑕᖅᑐᒧᓐ ᐋᓐᓂᐊᕕᓕᐊᖅᑐᒧᓐ 
ᐃᖃᓗᓐᓄᑦ ᖃᖓ ᓄᑦᑎᖅᑕᐅᓛᖅᐸ, ᐅᑎᖅᑎᑕᐅᓛᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. (ᑐᓵᔨᒃᑯᑦ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐊᒡᓘᒃᑲᖅ. 
 
>>ᓂᐱᓕᐅᖅᓯᒪᔪᖃᓐᖏᑦᑐᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ...ᐅᖃᖅᑏ, ᑕᐃᒪ ᓯᕗᓪᓕᖅᐹᒥ ᑕᒪᒃᑯᐊ 
ᐅᖃᐅᓯᕆᔭᐅᒋᐊᖃᓐᖏᓐᓂᕋᖅᑕᐅᖃᑦᑕᕐᑐᑦ ᐋᓐᓂᐊᕕᒻᒥ ᑖᒃᑯᐊ ᑲᒪᒋᔭᐅᓂᕆᔭᖓ ᑐᓴᖅᑕᐅᒋᐊᖃᓐᖏᑦᑑᒐᓗᐊᑦ 
ᑭᓯᐊᓂ ᑖᒃᑯᐊ ᖃᖓᑦᑕᐅᑎᑖᖅᑎᑕᐅᓂᐊᖅᑐᑦ ᑐᓴᖅᑕᐅᔪᓐᓇᕋᓗᐊᖅᑐᑎᑦ ᐊᑎᖏᑦ. 
 
ᖃᐅᔨᒋᐊᖃᕐᓂᐊᕋᑦᑎᒍ ᐃᖢᐃᓪᓕᐅᕈᑎᖃᔪᓂᖏᑦ ᓱᕐᓗ ᐋᖅᑭᑦᑕᐅᓚᐅᓐᖏᓐᓂᖓᓂ ᐅᕝᕙᓘᓐᓃᑦ 
ᐋᖅᑭᑦᑕᐅᓯᒪᓕᖅᑎᓪᓗᒍ ᐃᖢᐃᓪᓕᐅᕈᑎᑖᖅᑐᖃᕐᓂᖅᐸᑦ ᐋᖅᑭᑦᑕᐅᓚᐅᓐᖏᓪᓗᒍ ᐅᓪᓗᖓ 
ᖃᐅᔨᒋᐊᕆᐊᖃᕐᑕᕗᑦ ᓱᕐᓗ ᐋᖅᑭᑦᑕᐅᒌᖅᓯᒪᓕᖅᑎᓪᓗᒍ ᑖᒃᑯᐊ ᐃᖢᐃᓪᓕᐅᕈᑕᐅᓯᒪᓐᖏᒻᒪᖔᑕ. 
 
ᑕᐃᒪ ᐸᓐᓂᖅᑑᒥ ᐃᖢᐃᓪᓕᐅᕈᑎᒋᔭᐅᓂᕋᖅᑕᐅᖃᑦᑕᖅᑑᒐᓗᐊᖅ ᐃᖃᓗᓐᓂ ᑲᒪᒋᔭᐅᔪᖅ 
ᐊᑲᐅᓐᖏᓕᐅᕈᑎᖏᔭᐅᑐᐃᓐᓇᕆᐊᖃᕐᖓᑦ ᖃᖓᑕᔫᓪᓘᓐᓃᑦ. 
 
ᐅᖃᐅᓯᕆᒃᑲᓐᓂᕈᒪᔭᒃᑲ ᐊᔅᓱᕉᑎᖃᕋᓗᐊᕐᒪᑕ ᐅᕙᒍᑦ ᐃᖅᑲᓇᐃᔭᖅᑎᐅᔪᒍᑦ ᐸᓐᓂᖅᑑᒥ ᐊᒻᒪᓗ ᑕᕝᕙᓂ 
ᐃᖃᓗᓐᓂ ᑕᒪᒃᑯᓄᖓ ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᐊᐅᔭᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 333 - 2(3): ᐋᓐᓂᐊᕕᓄᑦ ᐊᐅᓪᓚᖃᑦᑕᕐᓂᒃᑯᑦ ᐊᑐᓕᖁᔭᑦ ᓴᖅᑭᑕᐅᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑐᓐᖓᓱᒋᑦᑎ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᖁᕙᒃᑲ 
ᑕᕝᕗᖓ. 
 
ᐅᖃᖅᑎᑦᑎᔩ, ᑖᓐᓇ ᑲᑎᒪᔨᐅᖃᑎᒪ, ᒥᔅᑕ ᐋᕆᐊᖅ ᐊᐱᖅᓱᖅᑲᐅᔭᖓ ᐊᐱᖅᓱᒃᑲᓐᓂᕈᒪᒐᒃᑯ ᑕᒪᑐᒪ ᒥᔅᓵᓄᑦ 
ᖃᖓᑦᑕᐅᑎᐅᖃᑦᑕᕐᑑᑉ ᒥᔅᓵᓄᑦ. ᐅᖃᖅᑎᑦᑎᔩ, 6 ᑕᖅᑭᐅᓕᕐᒪᑕ ᐊᓂᒍᖅᑐᑦ ᑖᒃᑯᐊ ᐊᖅᑭᓱᕐᓂᐊᕐᓂᕋᓚᐅᖅᑕᖏᑦ 
ᐱᑎᓪᓗᒋᑦ ᑭᓯᐊᓂᓕ ᐅᓪᓗᒥᒧᔅᓱᓕ ᑐᓴᕐᓯᒪᓐᖏᓐᓇᑦᑕ ᐋᖅᑭᓱᕐᓯᒪᒻᒪᖔᑕ. ᐃᒻᒪᖃ ᑖᓐᓇ ᒥᓂᔅᑕ ᐊᐱᕆᓕᖅᑕᕋ 
ᑖᒃᑯᐊ ᐋᖅᑭᓱᖅᑕᐅᔪᕕᓃᑦ ᐅᕗᖓ ᓴᖅᑭᑐᓐᓇᖅᐸᐃᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᑎᑎᖅᑲᐃᑦ ᓴᖅᑭᑎᒍᓐᓇᑕᒃᑲ 
ᖃᓄᐃᓕᐅᕈᑎᒋᓚᐅᖅᓯᒪᔭᖅᐳᑦ ᑕᒪᓐᓇ ᐋᖅᑭᓱᖅᑕᐅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ 17,000 ᐊᑎᕐᓂᑦ ᑐᓂᔪᓐᓇᕐᑕᕋ ᐊᑎᕐᓂᑦ ᐱᔪᒪᓐᓂᖅᐸᑦ ᑖᓐᓇ 
ᒥᓂᔅᑕ.  
 
ᐅᖃᖅᑎᑦᑎᔩ, ᖃᓄᐃᒻᒪᑦ ᑕᐃᒃᑯᐊ ᑕᒪᓐᓇ ᐋᖅᑭᒋᐊᖅᓯᒪᓕᕐᓂᕋᑎᓪᓗᓂᐅᑉ ᒥᓂᔅᑕᐅᔫᑉ ᓱᓕ ᑖᒃᑯᐊ 
ᕿᒪᑦᑕᐅᖃᑦᑕᕐᒪᑕ ᐅᕝᕙᓗᑭᐊᖅ stand by ᐊᑭᓕᖅᑕᐅᓯᒪᖃᑦᑕᕐᒪᑕ ᑕᒪᒃᑯᐊ ᐋᓐᓂᐊᕕᓕᐊᖅᑐᑦ. ᑭᓱ 
ᐱᔾᔪᑎᒋᓪᓗᒍ ᑕᒪᒃᑯᐊ ᕿᒪᑦᑕᐅᖃᑦᑕᕐᐸᑦ ᐋᓐᓂᐊᕕᓕᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑏ ᐅᖃᒃᑲᓐᓂᕈᒪᓪᓗᖓ 
ᐊᐱᖅᑯᑕᐅᔪᒧᑦ. ᑭᒃᑰᓚᐅᖅᓯᒪᒻᒪᖔᑕ ᕿᒪᑦᑕᐅᔪᑦ ᐃᑭᑎᑕᐅᓐᖏᑦᑐᑦ ᖃᐅᔨᑎᑕᐅᒍᒪ ᑭᓯᐊᓂ ᑕᒪᒃᑯᐊ 
ᖃᐅᔨᒐᔭᖅᑐᖓ. ᖃᐅᔨᒪᓐᖏᓐᓇᒪ ᑭᒃᑯᑦ ᕿᒪᑦᑕᐅᓚᐅᖅᓯᒪᒻᒪᖔᑕ. ᐋᓐᓂᐊᕐᕕᒻᒥᑦ ᓲᕐᓗ ᐊᓂᑎᑕᐅᒍᑎᒃ ᑕᐃᑯᖓ 
ᖃᖓᑕᐅᑎᓕᐅᖅᑎᒧᑦ ᑐᓂᔭᐅᑲᐅᑎᒋᓂᐊᕐᒪᑕ, ᑕᐃᒪ ᖃᖓᑕᔫᖅᑕᖃᖅᐸᑦ ᐋᑐᕚᒦᓐᖔᖅᐸᓪᓕᐊᔪᒥᑦ ᐅᕝᕙᓘᓐᓃᑦ 
ᐅᕙᓐᖓᑦ ᓄᓇᓕᒻᒧᑦ. 
 
ᐃᓚᐃᓐᓇᖏᑦ ᓲᕐᓗ ᓄᓇᓖᑦ ᐊᐅᓱᐃᑦᑐᕐᒥᐅᑦ ᓲᕐᓗ ᐊᑕᐅᓰᖅᑐᑎᒃ ᖃᖓᑕᔫᖃᖃᑦᑕᕐᒪᑕ ᐃᓚᖏᑦ 
ᐅᑕᖅᑭᒋᐊᖃᓲᖑᓪᓗᑎᒃ ᑕᕝᕙᓂᓘᓐᓃᑦ ᐋᑐᕚᒥᓘᓐᓃᑦ. ᒫᓐᓇᐅᓂᖓᓂ ᐃᖏᕐᕋᔾᔪᑎᒃᓴᒐᓚᖏᑦ 
ᐋᖅᑭᓱᖅᑕᐅᒋᐊᖃᓲᖑᒻᒪᑕ.  
 
ᐅᑯᐊ ᐅᖃᐅᓯᕆᖅᑲᐅᔭᖏᑦ, ᑖᒃᑯᐊ ᐊᓯᖏᓐᓂᑦ ᑭᓯᐊᓂ ᐊᑲᐅᓐᖏᓕᐅᕈᑎᖃᓚᐅᖅᑐᑦ ᑎᑎᕋᖅᓯᒪᔪᑦ ᑕᑯᓪᓗᒋᑦ 
ᖃᐅᔨᓴᕈᓐᓇᕐᓂᐊᖅᑕᒃᑲ. ᓲᕐᓗ ᐊᓯᔾᔨᖅᓯᒪᓕᖅᑎᓪᓗᒍ ᑖᓐᓇ ᐅᕝᕙᓘᓐᓃᑦ ᐊᓯᔾᔨᓚᐅᓐᖏᓐᓂᖓᓂ ᑖᒃᑯᐊ 
ᐊᑲᐅᓐᖏᓕᐅᕈᑏᑦ ᓴᖅᑭᖃᑦᑕᕐᒪᖔᑕ ᖃᐅᔨᒪᑦᑎᐊᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᑦᑎᕆᕈᓘᔭᕋᓱᑦᑐᓂ ᑕᒪᒃᑯᓂᖓ ᒐᕙᒪᖃᕐᕕᐅᔪᓂᑦ ᓈᒻᒪᖏᒻᒪᑦ, ᐃᓛᒃ 
ᐃᓚᖓᒍᑦ ᓈᒻᒪᖏᓐᓂᖃᕐᒪᑦ. ᐃᒻᒪᖃ ᐃᕝᕕᑦ ᐅᖃᖅᑎᑦᑎᔩ, ᑭᒡᒐᖅᑐᖅᑕᖓᓂ ᑖᓐᓇ ᓅᑦᑎᓇᓱᓐᓂᐊᕐᓂᕈᑦᑕ 
ᑕᒪᓐᓇ ᓈᒻᒪᓐᖏᓕᕋᔭᕆᓪᓗᓂ ᐃᕝᕕᑦ ᑭᒡᒐᖅᑐᕐᕕᒋᔭᖓᓂ ᓲᖃᐃᒻᒪ ᑕᐃᑲᓂ ᐃᖅᑲᓇᐃᔮᒃᓴᕐᒥᒃ 
ᓴᖅᑭᔮᖅᑐᑕᖃᕐᒪᑦ.  
 
ᑖᒃᑯᐊᖃᐃ ᐃᖅᑲᓇᐃᔮᒃᓴᕆᔭᐅᔪᐃᑦ ᐃᓐᓄᒃᑕᐅᓯᒪᕙᑦ ᑕᒪᑐᒧᖓ ᐃᓗᐊᓐᖏᓕᐅᕈᑎᒋᔭᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑐᑭᓯᑦᑎᐊᕈᕕᑦ ᐊᐱᖅᑯᑎᒋᔭᖓᓂᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐊᑏ, ᐅᖃᒃᑲᓐᓂᕈᓐᓇᖅᐹ ᐊᐱᖅᑯᑎᒋᖅᑲᐅᔭᒥᓂᒃ? 
 
ᐅᖃᖅᑎ: ᒥᔅᑕ ᐹᓇᐸᔅ, ᐊᐱᖅᑯᑎᒋᕋᑖᖅᑕᐃᑦ ᑐᑭᓯᓇᖅᓯᑎᒋᐊᕐᓗᒍ ᐊᐱᖅᑯᑎᒋᒃᑲᓐᓂᕈᒃ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖃᐃ ᐸᓐᓂᖅᑑᒦᑦᑐᑦ ᐃᓚᑰᓐᓂᖅᐸᑕ ᐃᓐᓄᑦᑕᐅᓯᒪᔪᐃᓐᓇᐅᕚᑦ 
ᑖᒃᓱᒧᖓ ᐃᓗᐊᓐᖏᓕᐅᕈᑎᒋᔭᕗᑦ ᐃᖏᕐᕋᔪᓕᕆᓂᒃᑯᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑲᑎᒪᔨᐅᔪᖅ ᐅᓂᒃᑳᑦᑎᐊᕐᒪᑦ. 
ᑕᐃᒃᑯᐊ ᐸᖕᓂᖅᑑᒥ ᐃᓂᒋᔭᐅᔪᓐ ᐃᓐᓄᒃᑎᑕᐅᓯᒪᑦᑎᐊᖅᑐᓐ ᑎᓴᒪᓐ.  
 
ᐊᒻᒪᓗ ᐋᖅᑭᒃᓱᐃᒐᓱᐊᓚᐅᕋᑦᑕ ᑖᒃᑯᐊ ᓲᕐᓗ ᐃᑲᕐᕋᖏᑦ ᐅᐃᒍᕆᐊᕐᓗᒋᓐ ᑐᓴᐅᒪᖃᑦᑕᐅᑎᖃᑎᖃᑦᓯᐊᓕᕐᓗᑎᓪᓗ 
ᖃᖓᑕᔫᓂᒃ. ᑕᒪᓐᓇᓗᒃᑖᔅᓯᐊᖅ ᐊᐅᓚᑎᑦᓯᖃᑦᑕᕐᓂᖅ, ᑎᑭᑎᑦᑎᒐᓱᐊᖃᑦᑕᕐᓂᕐᓗ ᐋᖅᑭᒃᑕᐅᔭᕆᐊᖃᒻᒪᓐ.  
 
ᐃᒪᓐᓇ ᑕᒪᕐᒥᓗᒃᑖᖅ ᑖᒃᑯᐊ ᐱᓕᕆᐊᕆᔭᖅᐳᓐ ᓲᕐᓗ ᐃᓂᒃᓴᓕᐅᖅᑐᓐ, ᐃᓂᒃᓴᓕᐅᕈᔾᔭᐅᖃᑦᑕᑐᕐᓗ, 
ᐃᖏᕐᕋᔭᖃᑦᑕᕐᓂᖏᓪᓗ ᐋᖅᑭᓱᖅᑕᓕᒫᕆᒐᓱᒃᑕᕋᓗᐊᖅᐳᓐ. ᖃᓄᖅ ᑖᒃᑯᐊ ᐋᓐᓂᐊᕕᒻᒦᖔᖅᐸᓪᓕᐊᔪᓐ 
ᖃᐅᔨᒪᑦᓯᐊᓂᖅᓴᐅᒋᐊᖃᕋᑦᑎᒍ. 
 
ᐊᒻᒪᓗᒃᑕᐅᖅ ᑖᒃᑯᐊ ᕿᒥᕐᕈᑦᓯᐊᕆᐊᖃᕐᓂᐊᕋᑦᑎᒍ ᐋᑐᕚᓕᐊᖅᐸᓪᓕᐊᖃᑦᑕᖅᑐᓐ ᐋᓐᓂᐊᕕᒻᒧᐊᖅᑐᑎᒃ 
ᐊᒻᒪᓗᒃᑕᐅᖅ ᑐᔪᕐᒥᕕᒻᒦᖃᑦᑕᕐᓂᖏᑦ ᖃᓄᑎᒋ. ᓲᕐᓗ ᓄᕖᕙ 21-ᒥ ᑕᐃᑲᓃᒋᐊᖃᕐᓂᐊᖅᐸᓐ ᓱᒻᒪ 15-ᖑᓕᖅᐸᓐ 
ᐊᐅᓚᖅᑎᑕᐅᒋᐊᖃᑉᐸ? 
 
ᑖᒃᑯᐊᕈᓘᔭᐃᓐ ᐃᓱᐃᓕᐅᕐᕈᑏᓐ, ᐱᔨᑦᓯᕋᐅᑎᒋᔭᖅᐳᓐ ᕿᒥᕐᕈᔭᖅᐳᓐ ᒫᓐᓇ ᑭᓯᐊᓂ ᑖᒃᑯᐊ ᐃᖏᕐᕋᔪᓕᕆᓂᖅ 
ᑕᒪᓐᓇ ᐱᓕᕆᐊᕆᒃᑲᓐᓂᖃᑕᐅᒐᓱᒃᑕᕗᑦᑕᐅᖅ.  
 
ᐃᓱᒫᓗᒍᑎᒋᔭᐅᓚᐅᖅᑐᓐ ᐊᐅᔭᐅᓚᐅᖅᑐᒥ ᐃᓱᒪᒋᓪᓗᒋᑦ ᑖᒃᑯᐊ ᐋᖅᑭᓱᖅᐸᓪᓕᐊᓇᓱᒃᑕᕋᓗᐊᖅᐳᓐ ᑕᕝᕙᓂ 
ᑎᑎᕋᖅᓯᒪᓂᐊᖅᑐᖅ, ᓴᖅᑭᑎᓐᓂᐊᖅᑕᕋ ᖃᓄᐃᓕᐅᖅᓯᒪᒻᒪᖔᒋᓐ ᓴᖅᑭᑎᓐᓂᐊᕐᐸᒃᑲ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᖅᑲᐅᒻᒪᓐ ᑖᒃᑯᐊᒎᖅ ᑕᑕᓗᐊᕐᕌᖓᑕ ᑐᔪᕐᒥᕕᐅᔪᓐ ᑕᒪᒃᑯᐊ 
ᐃᓄᓐᓂ ᑐᔪᕐᒥᔭᕆᐊᖃᓕᖃᑦᑕᕐᒪᑕ ᐃᓐᓇᐅᒐᓗᐊᕐᕈᑎᒃ.  
 
ᖃᓄᕐᓕ ᑕᐃᒪ ᑖᒃᑯᐊ ᓇᒻᒥᓂᖅ ᖃᐅᔨᓇᓱᐊᖅᐸᑕ ᐃᓐᓇᐅᔪᐃᓐ, ᓇᒻᒥᓂᖏᓛᖅ ᖃᐅᔨᓇᓱᓪᓗᑎᒃ ᑭᓯᐊᓂ 
ᐱᔭᕆᐊᖃᓲᖑᒻᒪᑕ. ᐃᓛᒃ ᑕᐃᒪᓐᓇᐃᓲᖑᓪᓗᓂᓗ. ᐅᖃᖅᑎᑦᑎᔩ, ᑐᔪᕐᒥᕖᑦ ᑕᑕᑦᑕᕌᖓᑕ ᑕᒪᒃᑯᐊ ᐃᓐᓇᐃᑦ 
ᒪᐅᖓ ᐃᓄᓐᓄᑦ ᑐᔪᕐᒥᑎᑕᐅᓕᖃᑦᑕᕐᒪᑕ. ᓇᒻᒥᓂᖅ ᑕᐃᒪ ᖃᐅᔨᓇᓱᒋᐊᖃᓕᖅᑐᓂ ᖃᖓᑦᑕᐅᑎᒥᓂᒃ. ᖃᓄᕐᓕ 
ᑖᒃᑯᐊ ᐃᓐᓇᐃᓐ ᑕᐃᒪᓐᓇ ᖃᐅᔨᓇᓱᖃᑦᑕᕆᐊᖃᑦᑐᐃᓐ. 
 
ᕿᒪᑦᑕᐅᖃᑦᑕᑎᓪᓗᒋᓪᓗ, stand-by-ᒦᑦᑕᕌᖓᑕ, ᐅᕝᕙᓘᓐᓃᑦ ᖃᖓᑕᓲᓐ ᐱᓗᐊᕐᖑᐊᖅᑐᒥᒃ ᓄᓇᑦᑎᓐᓂ 
ᑕᑉᐸᐅᖓᔭᕌᖓᒥ ᖃᑦᑏᓇᑯᓗᓐᓂᒃ ᐃᓂᒃᓴᑕᖃᖃᑦᑕᕐᒪᓐ. ᑕᐃᒪᓕ ᖃᐅᔨᓇᓱᓐᓂᖏᑐᐊᕐᕈᓂ ᐃᓐᓇᐅᓗᓂ 
ᑕᑉᐱᑯᖓ ᖃᖓᑕᓲᒃᑯᕕᒻᒧᓐ, ᖃᖓᑕᓲᒃᑯᕕᒻᒦᓚᐅᕐᕋᓗᐊᕐᓗᓂ ᓲᖃᐃᒻᒪ ᐃᓂᒃᓴᓕᐅᖅᑕᐅᕙᒌᖅᓯᒪᖏᑦᑕᕌᖓᒥᒃ  

ᐅᑎᖃᑦᑕᕐᒪᑕ. ᑕᒪᓐᓇ ᐊᒃᓱᐊᓗᒃ ᐃᓗᐊᖏᓕᐅᕈᑎᐅᓕᕐᒪᓐ ᐃᓐᓇᕐᓄᑦ. ᖃᓄᕐᓕ ᑕᒪᒃᑯᐊ ᐃᑲᔪᖅᑕᐅᕙᓐ. ᑕᒪᒃᑯᐊ 
ᖃᓪᓗᓈᑎᑑᕈᓐᓇᖏᑦᑐᐃᓐ ᐃᒻᒥᓂᒃ ᐱᓇᔪᒍᓐᓇᖏᑦᑐᓐ. ᑕᒪᐅᓇ ᖃᖓᑦᑕᐅᑎᓄᑦ ᖃᐅᔨᓇᓱᐊᕐᓂᕐᒧᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ ᐅᖃᖅᑲᐅᒐᒪ ᑕᐃᒃᑯᐊ ᓘᒃᑖᓄᑦ 
ᐱᔭᕇᖅᑕᐅᓂᕋᐅᑏᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᖃᖓᑕᓲᖅᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᖃᖓᑦᑕᐅᑎᓂᑦ 
ᓴᓇᔨᐅᔪᓄᑦ ᓇᓃᒻᒪᖔ. 
 
ᑕᕝᕙᓂ ᐃᓚᓕᐅᔾᔭᐅᓯᒪᖃᑦᑕᖅᑐᖅ ᑲᑎᑎᖅᑕᐅᓯᒪᔪᓂᑦ ᑕᐃᓐᓇ ᐅᖄᓚᕕᐅᔪᓐᓇᓂᐊᕐᒪᑦ 
ᐊᖏᕐᕋᕆᔭᐅᔪᓃᑲᓗᐊᖅᐸᑦ ᐅᕝᕙᓘᓐᓃᑦ ᑐᔪᕐᒥᕕᒻᒦᒃᑲᓗᐊᖅᐸᑦ. ᐃᓛᓐᓂᑯᓪᓗ ᓱᕐᓗᖃᐃ ᑕᐃᒃᑯᐊ 
ᐅᐃᓂᐸᐃᒡᒦᑦᑐᑦ ᐋᑐᕚᒥᓗ ᑕᐃᒃᑯᐊ ᑐᓴᐅᒪᖃᑎᖃᑎᖃᕐᐸᑦᑐᑦ ᑕᐃᔅᓱᒪ ᑲᒪᒋᔭᐅᔪᒧᑦ.  
 
ᐃᓘᓐᓇᖏᓐᓂ ᕿᒥᕐᕈᓇᕋᓱᑦᑐᒍᑦ ᑕᐃᒃᑯᐊᓗ ᐃᓱᒫᓘᑎᒋᔭᐅᔪᑦ ᑐᔪᕐᒥᕕᓕᕆᔪᑦ ᖃᖓᑦᑕᐅᑎᓕᕆᔪᑦ ᑭᒃᑯᓐᓄᓪᓗ 
ᐅᖃᐅᔾᔨᔨᐅᖃᑦᑕᕐᒪᖔᖅ ᑭᓱᓄᑦ ᑕᒪᒃᑯᐊ ᐃᓗᓐᓇᖏᑦ ᕿᒥᕐᕈᓇᖅᑕᐅᔪᑦ ᖃᓄᖅᑑᕈᑎᒋᓂᐊᕋᒃᑯ 
ᐋᖅᑭᑦᑎᐊᕈᓐᓇᕐᓂᐊᕐᒪᖔᑦᑎᑯᓪᓗ ᑐᑭᓯᓇᓱᓐᓂᐊᕋᑦᑕ. ᒫᓐᓇ ᐱᓕᕆᐊᕆᔭᕗᑦ ᐱᔭᕇᖅᑕᐅᑉᐸᑕ 
ᐅᓂᒃᑲᐅᑎᒋᔪᓐᓇᓂᐊᖅᑕᒃᑲ ᓯᕗᓂᔅᓴᑎᓐᓂ ᖃᓄᐃᓕᖓᒻᒪᖔᖅ ᑐᑭᓯᓂᐊᕋᔅᓯ.  
 
ᑭᓯᐊᓂ ᑐᓴᐅᒪᑎᑕᐅᖏᓐᓇᓲᑦ ᑕᐃᒃᑯᐊ ᖃᖓᑦᑕᕆᐊᓖᑦ ᐋᓐᓂᐊᕕᓕᐊᕆᐊᓕᓪᓘᓐᓃᑦ ᐃᑲᔪᖅᑕᐅᔭᕆᐊᓕᓪᓗ 
ᑕᒪᒃᑯᐊ ᐃᑲᔪᖅᑕᐅᖃᑦᑕᖅᓱᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 334 - 1(1): ᐋᓐᓂᐊᕐᓇᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᑭᔅᓴᕐᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᖅᑲᐅᔭᕋ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕ 
ᐅᓂᒃᑳᕈᓐᓇᖃᐅᒻᒪᑦ ᑮᓇᐅᔭᑦ ᒥᔅᓵᓄᑦ. 
 
ᐅᖃᐅᓯᕆᕈᓘᔭᖃᑦᑕᕐᓯᒪᓕᕋᑦᑎᒃᑯᑦ ᐊᕐᕌᒍᒐᔅᓴᓐᓄᑦ ᖃᓄᖅ ᑮᓇᐅᔭᑦ ᐋᖅᑭᔅᓯᒪᓕᕐᖓᑦ ᒐᕙᒪᐅᑉ ᐃᓗᐊᓂ. 
ᐃᖅᑲᐅᒪᔪᖓ ᑕᐃᒪᐃᑦᑐᓂᑦ ᑐᓴᐅᒪᑎᑕᐅᕈᓘᔭᖃᑦᑕᓂᑦᑎᓐᓂ ᒪᑯᐊᓗ ᑮᓇᐅᔭᑭᔅᓴᕐᓂᕋᐃᔪᑦ 
ᑕᐃᒪᐃᓕᐅᕈᓘᔭᖅᑐᓂᑦ ᑐᓴᐅᒪᕈᓘᔭᖃᑦᑕᕋᑦᑕ.  
 
ᑖᔅᓱᒪ ᑕᕝᕙᓂ ᐅᖃᐅᓯᕆᖅᑲᐅᔭᖏᓐᓂ ᒥᓂᔅᑕᐅᑉ ᐃᓱᒫᓗᓐᓇᖅᑐᒥᑦ ᐃᓗᐊᓃᑦᑐᖅᑕᖃᖅᑲᐅᒻᒪᑦ ᑭᓇᐅᔭᓂᑦ 
ᐊᑐᓗᐊᕐᓂᕐᒪᑕ $4 ᒥᓕᐊᓐ ᑐᖔᓃᕋᕐᔪᑦᑐᑯᓗᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ ᐊᑐᖅᑕᐅᓂᖅᑐᑎᑦ 
ᓄᖑᑕᐅᔭᐅᓂᖅᑐᑎᑦ. 
 



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2218

ᐊᕐᕌᒍᒐᓴᓐᓄᑦ ᑕᕐᒪᖅᓯᒪᔪᖅᓯᐅᖅᑎ ᐊᑕᐅᓯᐊᕐᓇᓂ ᑕᒪᑐᒥᖓ ᐱᐅᓴᖏᓐᓂᕐᒥᓂᒃ 
ᓇᓗᓇᐃᔭᐃᖃᑦᑕᖅᓯᒪᔪᑐᖄᓘᓕᖅᑐᖅ ᐊᑐᖅᑕᐅᑦᑎᐊᖃᑦᑕᖁᓪᓗᓂ, ᐅᖓᑕᐅᔾᔨᖃᑦᑕᖁᔨᖏᑦᑐᓂᓗ.  
 
ᐃᐳᕈ ᐊᕐᕌᓂ, ᐋᒡᒐᐃ ᑕᒪᑐᒪᓂ ᒫᑦᓯ 31 ᐊᓂᒍᖅᑎᓪᓗᒍ ᑲᑎᒪᔨᕋᓛᓐ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎ 
ᐅᖃᐅᔾᔭᐅᓚᐅᖅᓯᒪᒻᒪᓐ 2005-06-ᒥ ᒪᑐᓵᖅᑎᓪᓗᒍ ᒫᒃᓯ 31-ᒥ ᑐᓴᖅᑎᑕᐅᓚᐅᖅᓯᒪᔪᒍᓐ ᑮᓇᐅᔭᑦ 
ᑎᑎᕋᖅᑕᐅᔾᔪᓯᖏᑦ ᒐᕙᒪᒃᑯᓐ ᐱᓕᕆᕝᕕᖏᓐ ᐃᓘᓇᖏᓐ ᐅᖓᑕᐅᔾᔨᒋᐊᖃᖏᓚᑦ ᐊᑐᕈᒫᓐᓂᐊᖅᑐᖁᑎᒥᓐᓂᒃ 
ᑕᐃᒪᐃᓕᖓᔪᖅᑕᖃᓚᐅᖅᓯᒪᔪᖅ. ᐊᒻᒪᓗ ᖁᕕᐊᒋᓚᐅᖅᑐᒍ ᑕᐃᒪᐃᓕᔪᖅᑕᖃᒻᒪᓐ. ᑐᑭᓯᑎᑕᐅᓕᕆᓪᓗᑕᓗ ᐅᓪᓗᒥ 
ᐅᖓᑕᐅᔾᔨᓯᒪᔪᖅᔪᐊᕐᒪᕆᐊᓗᒃᑕᖃᕐᓂᖅᑐᓂ.  
 
ᑖᓐᓇᖃᐃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᐱᕆᔪᓐᓇᖅᐸᕋ ᓱᒻᒪᓐ ᑕᐃᒪᓐᓇ ᐅᓄᓗᐊᖅᑐᐊᓗᓐᓂᒃ 
ᐅᖓᑕᐅᔾᔨᓯᒪᒻᒪᖔᖅ ᐊᑐᕈᒫᓐᓂᐊᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖓᑕᐅᑎᓯᒪᔭᕗᓐ 
ᖃᐅᔨᓕᑕᐃᓐᓇᓚᐅᖅᓯᒪᔭᕗᓐ ᒪᐃ 2006-ᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᒻᒪᑕ. ᐊᕐᕌᓂᐅᓚᐅᖅᑐᕐᓗ 
ᐅᖓᑕᐅᔾᔨᓯᒪᓚᐅᕐᕆᓪᓗᑎᒃ.  
 
ᑕᐃᒪᐃᓐᓂᖓᓄᑦ ᒫᓐᓇᕈᓘᓂᐊᖅᑐᖅ ᑮᓇᐅᔭᓂᒃ ᑐᒃᓯᕌᖃᕐᓂᐊᖅᑐᒍᓐ ᑕᐃᓐᓇᓗ ᐱᖁᔭᒃᓴᖅ ᓴᖅᑭᑕᐅᑉᐸᓐ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᒥᓂᔅᑕᖓᓐ ᑐᑭᓯᑎᑦᑎᓂᐊᖅᑐᓴᐅᕗᖅ ᓱᒻᒪᓐ ᐅᖓᑕᐅᑎᓯᒪᒻᒪᖔᖅ ᑕᐃᒪᓐᓇ 
ᐅᓄᖅᑎᒋᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᓂᕐᒥᒃ ᐃᖅᑲᓇᐃᔮᖃᖃᑦᑕᖅᓯᒪᓪᓗᖓ ᖃᐅᔨᒪᕈᓘᔭᖅᑐᖓ 
ᖃᓄᖅ ᐊᐅᓚᓂᖃᒻᒪᖔᖅ.  
 
ᑕᖅᑮᒃ ᒪᕐᕉᖅ ᐊᓂᒍᖅᓯᒪᓕᖅᑎᓪᓗᒋᒃ ᑮᓇᐅᔭᓕᕆᓐᓇᖅ ᐃᓱᓕᓚᐅᖅᑎᓪᓗᒍ. ᖃᓄᐊᓗᓪᓕ 
ᖃᐅᔨᒪᖏᑯᑖᒃᑕᒥᓂᖓᓐ ᐊᑭᓕᒃᓴᓕᐊᓘᓕᕐᓂᕐᒥᓐᓂᒃ ᑐᖔᓂ ᓱᒻᒪᓐ ᖃᐅᔨᒪᕙᒌᓚᐅᖏᓚᑦ. ᑮᓇᐅᔭᓐ 
ᑕᒪᒃᑯᐊᕈᓘᔭᐅᖃᑦᑕᕐᒪᑕ ᑎᑎᖅᑲᕈᓘᔭᖏᓐ. ᖃᓄᐊᓗᓪᓕ ᑕᐃᒪᓐᓇ ᐅᑦᔨᕆᔭᐅᖏᒃᑯᑖᕌᓗᓐᓂᖅᐸ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖃᐅᔨᒪᓚᐅᓐᖏᑦᑎᐊᕋᒃᑯ ᑭᓯᐊᓂ ᖄᖏᐅᑎᓂᐊᖅᑐᓂᒃ 
ᐊᒥᒐᖅᓯᓕᕐᓂᐊᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. (ᑐᓵᔨᑎᒍᑦ) ᑕᐃᒃᑯᐊ 2005-06 ᓴᖅᑭᑕᐅᒻᒪᑕ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ ᐅᔾᔨᕆᓕᓚᐅᖅᓯᒪᔭᕗᑦ. ᑕᐃᒃᑯᐊ ᑭᖑᕙᓐᖏᑦᑐᑎᒃ ᓯᑎᐱᕆ 2006-ᒥᑦ 
ᓴᖅᑭᑕᐅᖔᓚᐅᖅᓯᒪᔪᑦ. ᑕᒪᓐᓇ  

ᐊᒃᓱᐊᓗᓪᓗ ᐅᐱᒋᓚᐅᖅᓯᒪᓪᓗᑎᒍ ᑭᖑᕙᓐᖏᑦᑐᑎᒃ ᓴᖅᑭᑕᐅᓚᐅᕐᒪᑕ ᐊᒻᒪᓗ ᐱᐅᓯᕚᓪᓕᕐᓂᐊᖅᑐᑎᒃ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᖃᓄᖅ ᑕᐃᒪᓐᓇᐃᓕᓚᐅᕐᓂᕐᒪᖔᑕ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᒥᓂᔅᑕᐅᔪᖅ ᑕᒪᑐᒥᖓ ᑭᐅᔫᒋᐊᑦᓯᐊᕐᓂᐊᖅᑐᖅ. ᑖᒃᑯᐊ ᑐᒃᓯᕋᐅᑎᒃᑲᓐᓂᐅᔪᑦ 2005-06-ᒧᑦ ᓴᖅᑭᑦᑎᑐᐊᕈᑦᑎᒍ 
ᑕᕝᕙᓂ. ᐅᖃᒃᑲᓐᓂᕐᓚᖓ ᑖᓐᓇ ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᒪᑐᒥᖓ ᐊᐱᖅᑯᑎᐅᔪᒥᑦ 
ᑭᐅᔪᓐᓇᑦᑎᐊᕐᓂᐊᖅᑐᖅ ᑕᐃᑲᓂ ᐱᓕᕆᕕᒋᔭᖓᓂ ᖃᓄᖅ ᑕᐃᒪᓐᓇᐃᓕᓚᐅᕐᓂᕐᒪᖔᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᓐᓇᖅ. ᑖᒃᑯᐊ ᑭᖑᕙᓐᖏᑦᑐᑎᒃ ᐱᓕᕆᐊᖑᓐᓂᕐᒪᑕ ᖁᕕᐊᓲᑎᕙᕋ 
ᖁᔭᓐᓇᒦᖅᐸᕋᓗ ᐃᓕᑉᐹᓪᓕᐅᑎᒋᔭᐅᖃᑦᑕᖅᓯᒪᒻᒪᑦ ᑕᒪᓐᓇ ᑭᖑᕙᖃᑦᑕᖅᑐᕈᓘᑎᓪᓗᒋᑦ ᐅᓂᒃᑳᑦ 
ᓴᖅᑭᖅᑕᕆᐊᖃᕐᓂᖏᑦ. ᑖᒃᑯᐊ ᐊᖅᑯᑎᒋᔭᐅᑐᐃᓐᓇᕐᒪᑕ ᑮᓇᐅᔭᓕᕆᔨᒃᑯᑦ ᐅᐱᓐᓇᕋᓂ ᑕᐃᒪᐃᑎᑦᑎᓯᒪᓐᖏᑦᑐᑦ 
ᐊᓯᖏᑦ ᐱᓕᕆᕝᕖᑦ ᑕᐃᒪᐃᑎᑦᑎᓯᒪᒻᒪᑕ. 
 
ᒫᓂ $4-ᒥᓕᐊᑲᓴᑦᑎᐊᓂᒃ ᐊᑭᓕᔅᓴᖅᑖᕐᓂᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᑐᐃᓐᓇᖅ ᑭᓱᒥᑦ 
ᐱᔾᔪᑎᖃᖅᑐᑎᒃ ᐅᓂᒃᑲᐅᔾᔭᐅᓚᐅᖅᐲᑦ ᓱᒻᒪᑦ ᐊᑭᓕᔅᓴᖅᑖᕐᔪᐊᓚᐅᕐᒪᖔᖏᑦ? ᑐᓴᖅᑎᑕᐅᓐᓂᖅᐲᑦ ᑕᒪᑐᒪ 
ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᐊᓯᖏᑦ 
ᐱᓕᕆᕝᕖᑦ ᒐᕙᒪᐅᓪᓗᑕ ᑮᓇᐅᔭᑦ ᑕᒪᒃᑯᐊ ᑎᑎᕋᖅᑕᐅᑦᑎᐊᖃᑦᑕᕋᓗᐊᕐᒪᖔᑦ ᒪᑯᐊᓗ ᓄᐊᑕᐅᓂᖏᑦ 
ᑐᓴᐅᒪᔾᔪᑏᑦ. ᐄ, ᐱᐅᓯᕙᓪᓕᐊᔪᕐᔪᐊᒻᒪᕆᐊᓗᐃᑦ ᒐᕙᒪᐅ ᐃᓗᐊᓂ ᑕᐃᒪᐃᖏᓐᓇᕐᓂᐊᖅᑐᑕᓗ.  
 
ᐅᖃᐅᔾᔭᐅᓚᐅᖅᐱᑖ ᑭᓱᒥᑦ ᐱᔾᔪᑎᖃᖅᑐᑏᒃ? ᐄ, ᐅᖃᐅᔾᔭᐅᓚᐅᖅᑐᒍᑦ ᑭᓱᓂᒃ ᐱᔾᔪᑎᖃᖅᑐᑎᒃ 
ᐅᖓᑕᐅᔾᔨᓚᐅᕐᒪᖔᖏᑦ. ᒪᑯᐊ ᐋᓐᓂᐊᕕᓕᐊᖅᑐᑦ ᐋᓐᓂᐊᓯᐅᖅᑏᓪᓗ ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᐅᖃᐅᑎᓪᓗᒍ ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᓐ ᑐᑭᓯᓇᓱᓚᐅᕐᒪᑕ ᓱᒻᒪᑦ ᑕᐃᒪᐃᓕᖓᒻᒪᖔᖅ. ᖃᓄᖅ ᐃᒃᑯᐊ ᑭᖑᕙᖅᓯᒪᓗᐊᕐᓂᖏᓐᓄᑦ 
ᐸᐃᑉᐹᒐᓚᐃᓐ ᑕᐃᒪᓐᓇ ᐅᖓᑕᐅᔾᔨᖃᑦᑕᖅᐹᓐ. ᒪᑯᓄᖓ ᐋᓐᓂᐊᓯᐅᖅᑎᓄᑦ ᐊᒻᒪᓗ ᐋᓐᓂᐊᕕᓕᐊᖅᐸᑦᑐᓄᑦ. 
ᑭᓱᒥᒃ ᐱᑦᔪᑎᖃᑦᑐᑎᒃ ᑕᐃᒪᓐᓇ ᑕᐃᒪᐃᓕᕐᓂᖅᐸᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑮᒃ ᑕᐃᒃᑯᐊ ᑕᐃᔭᑎᓐ. ᑎᑎᖅᑲᑦ 
ᑭᖑᕙᖅᑕᓗᐊᕐᓂᖏᑦ ᐊᒻᒪᓗ ᐊᑭᓕᖅᑕᐅᔭᕆᐊᓖᓐᓂ ᑭᖑᕙᖅᑕᓗᐊᕐᓂᖏᑦ ᑕᒪᒃᑯᐊ ᐅᖃᐅᓯᕆᖃᑦᑕᖅᓯᒪᔭᕗᓐ  

ᖃᓄᖅᑑᕈᑎᒋᒃᑲᓂᖅᖢᑎᒍᓪᓗ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 335 - 1(1): ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᓄᖅᑑᕈᙱᖃᖁᔨᓂᖅ ᒐᕙᒪᒃᑯᑦ 

ᓄᒃᑎᖅᑎᕆᓂᕐᒧᑦ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᒃᓴᖏᓐᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᐱᖅᓱᕈᒪᖅᑲᐅᖏᒃᑲᓗᐊᕐᕋᒪ ᑖᒃᓱᒥᖓ. ᐅᖃᑦᑎᕗᑦ ᑕᐃᑲᓐᖔᕐᒪᓐ ᑭᓯᐊᓂ ᑖᓐᓇ ᑕᐃᒃᓱᒥᖓᐅᖏᑦᑐᖅ 
ᐊᐱᖅᓱᕋᑦᑕ. ᐆᒥᖓ ᐊᐱᖅᓱᕋᑦᑕ ᐊᑲᐅᖏᓕᐅᕈᑕᐅᔪᒥᒃ, ᓄᑦᑎᖅᓯᒪᓂᖓᓅᖏᑦᑐᖅ. ᐊᑲᐅᖏᓕᐅᕈᑕᐅᔪᒥᒃ 
ᑖᒃᑯᐊ ᐃᓄᒃᑎᑐᑦ ᑭᓯᐊᓂ ᐅᖃᕈᓐᓇᖅᑐᓐ ᐃᓐᓇᐃᓪᓗ ᐃᖏᕐᕋᓂᖏᓐᓄᑦ.  
 
ᐊᐱᕆᔪᒪᔪᖓ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᔨᖃᒻᒪᖔᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 
ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓄᑦᑎᖅᓯᕆᓂᐊᓕᕋᒥᒃ ᑖᒃᑯᓂᖓ ᐱᓕᕆᕕᐅᔪᒥᒃ 
ᑕᕝᕙᓐᖓᑦ ᐃᖃᓗᓐᓂᒃ ᐸᖕᓂᖅᑑᒧᓐ. ᖃᐅᔨᓴᖅᑎᖃᑦᑐᔅᓴᐅᓚᐅᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᔨᓂᒃ 
ᐊᑲᐅᖏᓕᐅᕈᑎᖃᕐᓂᐊᕐᒪᖔᖅ ᓄᑦᑎᖅᓯᕆᑉᐸᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᓕᒃ 
ᐃᓄᐃᑦ ᖃᐅᔨᒪᔭᑐᖃᓕᕆᔨᒥᒃ ᐃᖃᓗᓐᓂ. ᖃᐅᔨᒪᔭᕆᐊᖃᖅᑰᖅᑐᒍᑦ ᒫᓂ ᖁᓕᐅᒻᒪᑕ ᓯᐊᒻᒪᑎᖅᑕᐅᓯᒪᔪᓐ 
ᐱᓕᕆᕖᓐ ᐊᒻᒪᓗ ᐊᐅᓪᓚᖅᑎᑕᐅᕙᓪᓕᐊᖑᔭᖅᓯᒪᔪᑦ 6-ᓄᑦ ᐊᕐᕌᒍᓄᑦ. ᐅᕙᒍᑦ ᐃᓚᐃᓐᓇᑯᓗᒋᔭᖓᑦ ᑕᒪᓐᓇ 
ᐃᓚᒋᔭᐅᖃᑕᐅᑐᐃᓐᓇᕋᓗᐊᖅᑎᓪᓗᑕ 6 ᑕᖅᑭᑦ ᓈᑎᓪᓗᒋᑦ ᓄᑦᑎᖅᑕᐅᑕᐃᓐᓇᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊ ᐅᖃᖅᑲᐅᒐᒪ ᐅᕙᓃᑦᑐᑎᒍᑦ ᐊᑭᕋᖅᑐᙱᑦᑐᒍᑦ 
ᓯᐊᒻᒪᖅᑎᕆᓂᕐᒥᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᓇᐅᒃᑯᑐᐃᓐᓇᖅ ᐃᑲᔪᖅᓱᐃᓐᓇᖅᑖᓗᒋᒐᑦᑎᒃᑯᑦ 
ᑕᐃᒪᐃᑦᑑᒐᓗᐊᖅᑎᓪᓗᒍ ᑐᑭᓯᐊᓂᒍᓐᓇᙱᑦᑐᒍᑦ ᑕᐃᒃᑯᐊ ᒐᕙᒪᒃᑯᑦ ᐊᑐᐊᒐᓕᐅᖅᑲᐅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᓕᕆᔪᓂᒃ ᑕᒪᒃᑯᐊ ᐃᓱᒪᒋᔭᐅᖅᑳᕆᐊᖃᖅᑐᒃᓴᐅᔪᕕᓂᐅᒐᓗᐊᖅ ᐅᖃᐅᓯᑐᖃᖅᐳᑦ ᐱᖅᑯᓯᑐᖃᖅᐳᓪᓗ 
ᐃᒻᒪᖄᓘᓐᓃᑦ ᐃᖢᖅᑭᔮᕈᓐᓃᖅᑎᑦᑎᓂᐊᕐᓂᖓᑦ ᓄᓇᕗᒻᒥᐅᓂᒃ, ᑕᒪᒃᑯᐊᕈᓘᔭᐃᑦ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑕᐃᒪᐃᑦᑐᓂᒃ ᐊᑲᐅᙱᓕᐅᕈᒻᒥᒃ ᐱᑕᖃᖅᐹ ᑭᕙᓪᓕᕐᒥᒃ ᕿᑎᕐᒥᐅᓂᓪᓗ? 
ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲ.ᖅ 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᓚᐅᙱᑦᑐᖓ ᐅᖃᐱᓗᒃᑐᖃᓚᐅᙱᑦᑐᖅ 
ᑭᕙᓪᓕᕐᒥ ᕿᑎᕐᒥᐅᓂᓪᓗ. ᖃᖓᑦᑕᐅᓯᖅᑕᐅᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᑦ ᒥᒃᓵᓄᑦ. ᖁᔭᓐᓇᒦᒃ.   
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐃᓱᒪᒃᓴᖅᓯᐅᕈᓐᓇᖅᐸ ᐊᑐᕈᓐᓇᕐᒪᖔᑦ ᓲᕐᓗ 
ᑭᕙᓪᓕᕐᒥᐅᓪᓗ ᕿᑎᕐᒥᐅᓪᓗ ᐅᓐᓂᕐᓗᒃᓴᕐᕕᐅᖃᑦᑕᙱᒻᒪᑕ ᐊᑲᕆᔭᐅᙱᓪᓗᑎᑦ ᑕᐃᒃᑯᓇᙵᖃᐃ ᐊᔪᕆᓪᓗᑎᑦ 
ᕿᑭᑖᓗᒻᒥ ᐊᑲᐅᙱᓕᐅᕈᑎᒋᔭᐅᔪᖅ ᐅᓄᕈᓐᓃᖅᐹᓪᓕᕋᔭᖅᐸᑦ ᐅᕙᙵᑦ ᐅᖃᖅᑎ ᐱᔪᒪᒐᔭᕐᒪᑦ. 
 
ᑭᓯᐊᓂ ᐊᐱᖅᑯᑎᒐ ᐊᑦᑐᐊᓂᖃᕐᒪᑦ ᓲᕐᓗ ᐃᓱᒪᒃᓴᖅᓯᐅᕈᑎᖃᕐᓗᓂᖃᐃ ᐃᒻᒪᖃ ᐱᒻᒪᕆᐅᓂᖅᓴᒥᖃᐃ 
ᐸᖕᓂᖅᑑᕐᒥᐅᓄᑦ ᑐᕌᖓᔪᓂᒃ, ᐃᖅᑲᓇᐃᔭᖅᑎᑖᖅᑎᑦᑎᒐᓱᐊᕐᓂᕐᒧᑦ ᐅᑦᑑᑎᒋᓗᒍ ᐊᐅᓚᑦᑎᔨᒃᑯᑦ ᓯᕗᓕᖅᑎᒃᑯᑦ 
ᐊᓪᓚᒡᕕᖓᓐᓂᒃ. ᐊᒃᑐᐊᓂᖃᓗᐊᙱᑦᑐᒥᒃ ᐱᔨᑦᑎᕋᐃᓂᕐᒧᑦ ᑕᖅᑲᒃᑯᓄᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓲᕐᓗ 
ᐱᔨᑦᑎᕇᒻᒪᑦ ᑖᓐᓇ ᖃᖓᑦᑕᐅᓯᕆᔨᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  
 
ᑕᐃᓐᓇ ᐱᔨᑦᓯᕋᕆᐊᖃᖅᑐᖅ ᐋᓐᓂᐊᕕᖕᒥ ᐱᔨᑦᓯᕋᕆᐊᖃᕈᓂ ᓘᒃᑖᑦ ᑕᐃᑯᙵᕐᓗᒍ ᐃᖏᕐᕋᔪᓕᕆᔨᓗ 
ᖃᖓᑦᑕᐅᓯᕆᔨ ᑕᐃᑯᙵᕐᓗᒍ ᐊᓂᑕᐅᓕᒑᓕᖅᑐᖅ ᑕᕝᕙᙵᑦ ᐋᓐᓂᐊᕕᖕᒥ. 
 
ᑕᐃᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᐸᐅᒃ ᐊᑐᕈᓐᓇᕐᒪᖔᑦ ᑭᕙᓪᓕᕐᒥᐅᓪᓗ ᕿᑎᕐᒥᐅᓪᓗ ᐊᑐᖃᑦᑕᖅᑕᖓᓐᓂᑦ 
ᕿᑭᖅᑖᓗᒻᒥᐅᓄᑦ ᐊᑐᕈᓐᓇᕐᒪᖔᑦ ᐃᓱᒪᔅᓴᖅᓯᐅᕈᑎᒋᔪᓐᓇᖅᐸᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓᑦ ᐊᔾᔨᒌᓐᖏᓐᓂᖃᖅᑰᖅᑕᖓ ᑕᕝᕙᓂ 
ᐊᒡᒍᖅᑐᖅᓯᒪᓂᖏᓐᓂᑦ ᑭᕙᓪᓕᕐᒥᑦ ᕿᑎᕐᒥᐅᓂᓪᓗ ᐊᐅᓪᓚᕌᖓᑕ ᑕᐅᕙᓂᒥᐅᑦ. ᓲᕐᓗ ᐆᑦᑑᑎᒋᓗᒍ ᑎᑭᕋᕐᔪᐊᕐᒥ 
ᐋᓐᓂᐊᕕᒃ, ᓘᑦᑖᒥᑦ ᑕᑯᓂᐊᖅᑕᖓᓂ ᑲᖏᖅᖠᓂᕐᒥ ᐃᓂᒃᓴᓕᐅᖅᑕᐅᖃᑦᑕᕐᒪᑕ.  
 
ᕿᑎᕐᒥᐅᑦ ᐆᑦᑑᑎᒋᓗᒋᑦ ᐋᓐᓂᐊᕕᒃ, ᓘᑦᑖᒥᒃ ᑕᑯᔭᐅᔭᕆᐊᖃᖅᐸᑦ ᔭᓗᓇᐃᒥᓘᓐᓃᑦ ᐃᖃᓗᑦᑑᑦᑎᐊᕐᒥᐅᑦ 
ᐱᔨᑦᑎᖅᑕᐅᒐᔭᖅᑐᑎᒃ. ᕿᑭᖅᑖᓗᒻᒥ, ᐃᖃᓗᓐᓂ ᓄᓇᓕᓐᓄᑦ ᐸᓐᓂᖅᑑᕐᒧᑦ ᖃᖓᑦᑕᐅᓯᖅᑕᐅᖃᑦᑕᕐᒪᑕ. 
 
ᖃᖓᑦᑕᕆᐊᖃᕌᖓᑕ ᐋᑐᕚᒧᑦ ᐱᔨᑦᑎᖅᑕᐅᓪᓗᑎᒃ ᐋᓐᓂᐊᕕᒻᒥᑦ ᑕᕝᕙᓐᖓᑦ ᐃᖃᓗᓐᓂ. ᐊᔾᔨᒌᓐᖏᒻᒪᑕ 
ᐃᖃᓗᓐᓂ ᕿᑭᖅᑖᓗᒻᒥᐅᓄᑦ ᐱᔨᑦᑎᕈᑎᒋᔭᐅᔪᑦ ᑖᒃᑯᐊ ᐋᓐᓂᐊᕕᖃᕐᒪᑕ ᑭᕙᓪᓕᕐᒥᐅᑦ, ᕿᑎᕐᒥᐅᓪᓗ 
ᐋᓐᓂᐊᕕᖃᓐᖏᑦᑐᑎᒃ ᐋᓐᓂᐊᕕᑦᑖᕈᒫᖅᑑᒐᓗᐊᑦ.  
 
ᑭᓯᐊᓂ ᕿᒥᕐᕈᓇᓕᕋᑦᑕᓕ ᖃᓄᖅ ᐱᐅᓯᒋᐊᕈᓐᓇᕐᒪᖔᑦᑎᒍ ᐱᖁᔭᓕᐊᖓ ᑖᒃᓱᒪ ᒪᓕᒐᓕᐅᖅᑎᐅᑉ ᐊᒃᓱᐊᓗᒃ 
ᑎᒍᓂᐊᖅᐸᕋ ᖃᓄᖅ ᐱᐅᓂᖅᓴᒥᑦ ᐱᔨᑦᓯᕋᕈᓐᓇᕐᒪᖔᑦᑕ, ᑭᓯᐊᓂᓕ ᐊᖏᓂᖅᓴᒃᑯᑦ ᐋᖅᑭᒋᐊᖅᓯᓇᓱᒃᑲᑦᑕ 
ᒫᓐᓇᐅᔪᖅ ᐱᓕᕆᐊᖃᕋᑦᑕ ᓲᕐᓗ ᐆᑦᑑᑎᒋᓗᒍ ᐃᓅᓕᓴᖅᑕᐅᔭᖅᑐᖅᑐᑦ ᐋᑐᕚᒥ ᑐᔪᕐᒥᕕᖓᓃᑦᑐᑦ ᖃᓄᐃᒻᒪᑦ 
ᐋᑐᕚᒦᖃᑦᑕᖅᐸᑦ ᐊᑲᓂᐅᓂᖅᓴᖅ. ᖃᖓᑦᑕᐅᑎᕗᑦ ᐊᐅᓱᐃᑦᑐᕐᒦᓐᖔᖅᑐᓪᓘᓐᓃᑦ ᐊᖑᒻᒪᑎᓐᖏᒻᒪᑕ ᐅᕝᕙᓘᓐᓃᑦ 
ᓯᕗᓂᑐᖃᖓᒍᑦ ᓘᑦᑖᒧᑦ ᑕᑯᔭᐅᕕᔅᓴᖓᓄᑦ ᐃᓂᒃᓴᓕᐅᖅᐹᑦ.  
 
ᑭᓯᐊᓂᓕ ᑕᐃᓐᓇ ᖃᖓᑦᑕᐅᓯᒋᖃᑦᑕᖅᑕᖓᑦ ᐱᔨᑦᓯᕋᐅᑎᐅᔪᑦ ᐅᓄᓗᐊᓐᖏᓂᖅᓴᐅᒻᒪᑕ ᑖᒃᑯᐊ ᐆᑦᑑᑎᒋᓪᓗᒋᑦ 
ᐃᓘᓐᓇᑦᑎᐊᖏᑦ ᐱᔨᑦᑎᕋᐅᑎᒋᓇᓱᑦᑕᕗᑦ ᐱᐅᓂᖅᐹᖑᖁᒐᓗᐊᕋᑦᑎᒍ ᐃᓅᓕᓴᖅᑕᐅᔭᖅᑐᖅᐸᑦᑐᓄᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᔪᐊᓐᓅᒐᕕᑦ. ᓂᕆᐅᒃᑲᓗᐊᖅᐳᖓ ᐸᕐᓇᐅᑎᓂᒃ 
ᑐᓂᔭᐅᖃᑦᑕᖏᓐᓇᑦᑕ ᐃᖏᕐᕋᔪᓄᑦ ᐊᐅᓚᑦᑎᐊᕈᓐᓇᕐᓂᐊᖅᑐᒥᒃ.  
 
ᒥᓂᔅᑕ ᐊᐱᕆᔪᓐᓇᖅᐸᕌ ᒫᓐᓇᐅᓂᖓᓂᓕ ᐅᖓᕙᕆᐊᖅᓯᖃᑦᑕᕐᓂᖅ ᐃᑲᕐᕋᖏᑦ ᓈᒻᒪᓗᐊᖏᑉᐸᑕ ᓲᕐᓗ ᓘᒃᑖᓐ 
ᑭᓱᓕᕆᔨᒻᒪᕇᑦ ᑎᑭᑦᑕᕌᖓᒥᒃ ᐋᑐᕚᒥᒃ ᐊᓯᐊᓂᓪᓘᓐᓃᑦ ᓄᓇᓕᐅᔪᒥᒃ, ᑕᑯᖃᑦᑕᕐᓗᓂᒋᑦ ᐅᓐᓄᒃᑯᑦ, ᓲᕐᓗ 
ᐅᓐᓄᒃᓰᖃᑦᑕᕐᒪᑦ 9-10-ᒥᑦ ᑕᑯᖃᑦᑕᖅᖢᓂ ᐃᓅᓕᓴᕆᐊᖃᑦᑕᒥᓂᒃ. ᐅᓪᓛᑯᓪᓗ ᐊᐅᓚᕆᐊᖃᑦᖢᓂ. ᑖᓐᓇᓗ 
ᐃᓂᒃᓴᓕᐅᕈᓐᓇᔾᔮᖏᑦᖢᓂᒃ ᐊᐅᓚᕆᐊᓕᐅᒐᓗᐊᖅ ᐃᓅᓕᓴᖅᑕᐅᔭᕆᐊᓕᒃ.  
 
ᐊᐱᕆᔪᒪᔭᕋ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᕐᒪᖔᖅ. ᐊᐱᖅᑯᑎᒐ ᐃᒪᓐᓇᐃᓕᖓᔪᖅ, ᖃᓄᖅ ᐃᑲᕐᕋᓂᒃ 
ᐅᖓᕙᕆᐊᖅᓯᖃᑦᑕᖅᓯᒪᓕᖅᐱᓐ ᐃᓂᒃᓴᖃᖃᑦᑕᓂᐊᕐᒪᑕ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᓐ 
ᐃᓕᒃᓴᓕᐅᖅᑕᐅᔾᔪᑎᒃᓴᖏᑦ ᖃᖓᑕᓲᒃᑯᓐ. ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑲᕐᕋᖏᑦ ᐅᖓᕙᕆᐊᖅᑕᐅᓯᒪᔪᓐ. ᐸᖕᓂᖅᑑᒥ 
6-ᓯᒧᐊᕐᕌᖓᓐ ᐃᖅᑲᓇᐃᔭᖃᑦᑕᖅᑐᓐ ᐊᒻᒪ ᐊᑕᐅᑦᑎᑯᓪᓗ ᐊᖏᕐᕋᖓᓂ ᐅᖃᓚᕕᐅᑎᐅᖃᑦᑕᖅᑐᓐ 
ᐊᖏᕐᕋᖅᓯᒪᒐᓗᐊᖅᑎᓪᓗᒋ ᐱᓇᓱᐊᕈᓯᐅᑉ ᓄᓐᖑᐊᓂ. ᑕᕝᕙ ᑖᒃᑯᐊ ᐃᑲᕐᕋᖏᑦ ᐃᖏᕐᕋᓂᕆᖃᑦᑕᖅᑕᖏᑕ, ᐃᓛᒃ 
ᐊᐅᓚᓂᕆᕙᑦᑕᖏᑕ.  
 
ᐊᑕᐅᑦᑎᑯᓪᓗ ᐃᓕᓴᖅᓯᓯᒪᓪᓗᑕ ᖃᖓᑦᑕᐅᑏᓐ ᑕᒪᒃᑯᐊ ᐃᖃᓗᓐᓃᖔᖅᑐᑦ ᓄᓇᓕᓅᖓᐅᔪᓐ ᐅᓪᓛᕌᓗᒃᑯᓐ 
ᐊᐅᓚᖃᑦᑕᕐᒪᑕ. ᖁᓛᓅᕋᓱᓐᓂᖓᓂ ᐊᒻᒪ ᐅᓐᓄᕈᓗᒃᑯᑦ ᑎᑭᑉᐸᑦᑐᑎᒃ ᑕᑉᐹᖔᖅᑐᓐ ᓄᓇᓕᓐᓃᖔᖅᑐᓐ. ᑕᐃᒃᑯᐊ 
ᐃᑲᕐᕋᖏᑦ ᐃᖅᑲᓇᐃᔭᖅᕕᐅᖃᑦᑕᕐᒥᔪᑦ ᖃᖓᑕᓲᑦ ᑎᑭᕝᕕᒃᓴᖏᑦ ᓈᒻᒪᑦᑕᐅᓪᓗᑎᒃ. ᒪᓕᒃᑕᐅᖔᖃᑦᑕᖅᑐᑎᒃ 
ᓇᓕᐊᒃ ᐃᑲᕐᕋᖏᑦ ᐅᖓᕙᕆᐊᖅᑕᐅᔭᕆᐊᖃᒻᒪᖔᑕ ᐃᖅᑲᓇᐃᔭᕐᓂᖏᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᑦᔨᕆᓯᐅᒃ ᑖᓐᓇ ᓯᕿᕐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ, ᓄᖑᓯᒪᓕᕐᒥᒻᒪᓐ. ᑲᑎᒪᔾᔪᑎᒃᓴᑎᓐᓄᑦ. 
ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎ ᑎᑎᖅᑲᒃᑯᑦ ᐊᐱᖅᑯᑎᒧᑦ 017 - 2(3): ᓄᓇᕗᑦ ᒐᕙᒪᒃᑯᑦ ᑳᓐᑐᕌᓕᕆᔾᔪᑎᖏᑦ (ᑎᑎᕋᖅᑎ) 
ᑭᐅᔾᔪᑎ ᑎᑎᖅᑲᒃᑯᑦ ᐊᐱᖅᑯᑎᒧᑦ 018 - 2(3): ᐃᑲᔪᖅᑕᐅᕖᑦ ᐊᓯᖏᓪᓗ (ᑎᑎᕋᖅᑎ) 
ᑭᐅᔾᔪᑎ ᑎᑎᖅᑲᒃᑯᑦ ᐊᐱᖅᑯᑎᒧᑦ 019 - 2(3): ᐃᓱᒪᒋᔭᐅᒃᑲᓐᓂᖁᔭᐅᓯᒪᔪᑦ ᓄᓇᕗᒥ ᓇᒻᒥᓂᖃᖅᑐᓂᑦ 

ᐃᑲᔫᑎᑦ ᐊᑖᓂ (ᑎᑎᕋᖅᑎ) 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᖓ ᑭᒡᒍᓯᓂᒃ 17, 18, 19-ᓗ ᑖᒃᑯᐊ ᐊᓪᓚᕕᓐᓄᑦ 
ᑐᓂᔭᐅᓚᐅᖅᑐᓐ ᒥᓂᔅᑕᒥᒃ ᑭᒡᒍᓯᐅᑎᓪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑯᐊᒃ. ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᓐ 
ᒪᑐᐃᖅᓯᒋᐊᖓᐅᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑎᔾᔪᑏᑦ  

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᖅ 12. ᑐᓴᖅᑎᑎᔾᔪᑏᑦ ᑲᑎᒪᔨᓄᑦ 
ᕿᒥᕐᕈᔭᐅᓂᖏᓐᓂᒃ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 13: ᑎᑎᖅᑲᑦ ᓴᖅᑭᑕᐅᓂᖏᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 147 - 2(3): ᓄᓇᕘᒥ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖕᓂᖏᑦ 

(ᑐᑐ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 148 - 2(3): ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ/ᓄᓇᕗᑦ 

ᒐᕙᒪᒃᑯᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᖓᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᓴᖅᑭᑦᑎᔪᒪᔪᖓ ᒪᕐᕉᓐᓂᒃ ᑎᑎᖅᑳᓐᓂᒃ 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᖓᓄᑦ ᐊᐱᖅᓱᑲᑕᒃᑎᓪᓗᖓ. ᑖᒃᑯᐊ 
ᑎᓕᓯᔾᔪᑎᕕᓃᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓃᙶᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑐᕌᖓᓪᓗᑎᑦ, ᐅᖃᐅᔾᔭᐅᓪᓗᑎᒃ ᐃᓕᓯᔪᓐᓇᙱᒻᒪᑕᒎᖅ $500-ᓂᒃ ᑲᑐᔾᔨᖃᑎᒌᖏᓐᓄᑦ. 
 
ᐃᓚᖏᑦ ᕿᑎᕐᒥᐅᓃᙶᖅᓯᒪᔪᑦ ᐊᐃᑉᐸᖓᑦ ᕿᑭᖅᑖᓗᒻᒦᙶᖅᓯᒪᓪᓗᓂ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᔾᔨᖏᓐᓂᒃ ᖃᐃᑦᑎᔭᐅᓚᐅᖅᑕᑐᖅ ᑕᑉᐸᐅᖓ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 149 - 2(3): ᕿᑎᕐᒥᐅᑦ ᐃᓄᑐᖃᖏᑦ ᑲᑎᒪᓂᕆᓚᐅᖅᑕᖏᑦ (ᐊᒡᓘᒃᑲᖅ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 150 - 2(3): ᐅᖅᓱᖅᑑᒥ ᐃᓄᑐᖃᐃᑦ ᑎᒥᖓᑦ ᐅᓂᒃᑳᖓᑦ 

ᐱᒧᓐᓴᕐᓂᖅᑖᕐᓂᕐᒧᑦ ᐃᓄᑐᖃᐃᑦ ᑲᑎᒪᓂᕆᓚᐅᖅᑕᖓᓄᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᔪᒪᔪᖓᑦ 
ᐅᓂᒃᑳᓕᐊᕆᔭᖓᑦ ᐃᓐᓇᑐᖃᐃᑦ ᓴᙱᓂᕐᒥᒃ ᑐᓂᔭᐅᓂᖓᑦ ᑲᑎᒪᕐᔪᐊᖅᑎᑕᐅᑎᓪᓗᒋᑦ ᐅᖅᓱᖅᑑᕐᒥ 1, 2, 
3. ᐊᒻᒪᓗᑦᑕᐅᖅ, ᕿᑎᕐᒥᐅᓂ ᐃᓐᓇᐃᑦ ᑲᑎᒪᑎᑕᐅᑎᓪᓗᒋᑦ ᐊᑐᓕᖁᔭᓕᐊᕕᓂᖏᑦ ᓴᖅᑭᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑖᒃᑯᐊ ᒪᐅᙵᖅᑕᐅᓕᑦ. ᖁᔭᓐᓇᒦᒃ, ᒪᓕᒐᓕᐅᖅᑎ ᓇᑦᑎᓕᒻᒧᑦ.  
 
ᓴᖅᑭᑕᐅᓂᖏᑦ ᑎᑎᖅᑲᑦ. ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 151 - 2(3): ᐊᑯᓐᓂᖅᓱᖅᑐᒃᑯᑦ ᑮᓇᐅᔭᑦ ᐅᓂᒃᑳᓕᐊᕆᓯᒪᔭᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᒫᑦᓯ 31, 2006 ᐃᓱᓕᒃᖢᒍ (ᓯᒪᐃᓚᒃ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 152 - 2(3): ᓄᓇᕗᑦ ᒐᕙᒪᒃᑯᑦ ᑭᒡᒍᓯᕆᔭᖏᑦ ᐊᑐᓕᖁᔭᐅᓯᒪᔪᓄᑦ 

ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᑕ ᓵᑕᒃᓴᐅᓂᖓᑕᓗ ᐅᓂᒃᑳᓕᐊᕆᓯᒪᔭᖏᓐᓂᒃ 
ᑮᓇᐅᔭᖅᑐᕈᑎᕕᓃᑦ ᑕᒻᒪᖅᓯᒪᔪᖅᓯᐅᑎᖏᑕ ᑲᓇᑕᒥ (ᓯᒪᐃᓚᒃ) 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑎᔭᕆᐊᒃᓴᖅ 
ᐅᑯᓂᖓ, ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᕆᓯᒪᔭᖓᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒫᑦᓯ 31, 2006 ᐃᓱᓕᒃᖢᒍ. 
 



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2224

ᐊᒻᒪᓗᑦᑕᐅᖅ ᓴᖅᑭᖅᑎᔪᒪᒋᓪᓗᖓ ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᕆᔭᖏᑦ ᐊᑐᓕᖁᔭᓕᐊᕆᓯᒪᔭᖏᓐᓂᒃ 
ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᑕ ᓵᑕᒃᓴᐅᓂᖓᑕᓗ ᐅᓂᒃᑳᓕᐊᕆᓯᒪᔭᖏᓐᓂᒃ 
ᑭᓇᐅᔭᖅᑐᕈᑎᕕᓃᑦ ᑕᒻᒪᖅᓯᒪᔪᖅᓯᐅᑎᖏᑕ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᒪᐅᓐᖓᖅᑎᑕᐅᓇᓱᓐᓂᖏᓐᓂᑦ ᐅᑕᖅᑭᑲᐃᓐᓇᒐᓛᓐᓂᐊᕋᑦᑕ. ᖁᔭᓐᓇᒦᒃ. 
(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑭᒻᒥᕈᕐᒧᑦ ᑭᓐᖓᓄᓪᓗ, ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 153 - 2(3): ᑲᓇᑕᐅᑉ ᖃᓪᓗᓈᖓᓂᑦ ᑲᓇᖕᓇᖓᓂ ᑲᑎᒪᔨᖏᑦ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓂᒃ ᒥᓂᔅᑕᐅᔪᑦ ᑲᑎᒪᓂᖓ - ᒫᑦᓯ 24, 2006 (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᒃ, ᐊᑦᓛᓐᑎᒃ 
ᑲᑎᒪᔩᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓂᒃ ᒥᓂᔅᑕᐅᔪᑦ ᑲᑎᒪᓂᖓ ᒫᔅᓯ 24, 2006. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 154 - 2(3): ᐊᑎᓕᐅᖅᓯᒪᔪᓂᑦ ᐱᔭᐅᔪᒪᓐᖏᑦᑐᒥᒃ 

ᐅᓗᕆᐊᓇᑐᐃᓐᓇᕆᐊᖃᖅᑐᒥᒃ ᐱᕋᔭᒃᓯᒪᔪᒥᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᓐᖏᑕᕋ, ᐱᐅᒋᓐᖏᑦᑐᖓ 
ᐊᖏᔪᖅᑳᕐᔪᐊᖑᓂᕋᖅᑕᐅᓗᖓ ᐅᖃᐅᓯᐅᖃᑦᑕᖅᑎᓪᓗᖓ. 
 
ᐅᖃᖅᑏ, 1000-ᖏᓐᓂᑦ ᐊᑎᓕᐅᖅᑕᐅᓯᒪᔪᒥ, ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓂᒃ ᓴᖅᑭᑦᑎᔪᒪᔪᖓ. ᑖᒃᑯᐊ 
ᑎᑎᖅᑲᑦ ᑐᓂᓂᐊᖅᑕᒃᑲ ᑲᓇᑕᐅᑉ ᒥᓂᔅᑕᖓᓐᓄᑦ ᑎᒍᔭᐅᓯᒪᕕᓕᕆᔨᒧᑦ ᑲᓇᑕᒧᑦ ᓯᑖᒃᕕᐅ ᑕᐃ-ᒧᑦ ᖃᐅᑉᐸᑦ 
ᓴᖅᑭᕐᓂᐊᕐᒥᔭᒃᑲ ᒪᓕᒐᓕᐅᕐᕕᒻᒥ ᒥᔅᑕ ᓯᑖᒃᕕᐅ ᑕᐃᒧᑦ ᑎᑎᖅᑲᒃᑲ ᑖᒃᓱᒧᖓ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᑎᒍᑦ) ᓈᓴᐅᑎᖓ 13 ᑲᑎᒪᔾᔪᑎᒃᓴᓂᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 155 - 2(3): ᐊᑐᖅᑕᐅᔭᕆᐊᓖᑦ, ᓴᖅᑮᔾᔪᑎᓄᑦ, ᑐᓴᖅᑎᑦᑎᔾᔪᑎᓄᑦ ᐊᒻᒪᑦᑕᐅᖅ 

ᐊᓯᖏᓐᓄᑦ, ᓄᕕᐱᕆ 2006 (ᐅᖃᖅᑎ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 156 - 2(3): ᐃᓄᑦᑎᑑᖓᔪᑦ ᑖᒃᑯᓇᓐᖓᑦ 2006 ᑮᓇᐅᔭᖅᑐᕈᒥᕕᓂᕐᓂᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕈᓯᒪᔭᖓᓂ, ᑮᓇᐅᔭᖅᑐᕈᑎᕕᓂᕐᓂᑦ ᐅᓂᒃᑳᖅᓯᒪᔭᖏᓐᓂᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᖏᓐᓂᑦ ᓄᓇᑦᓯᐊᕐᒥ ᓄᓇᕘᒥᓗ (ᐅᖃᖅᑎ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 157 - 2(3): ᑭᖑᓪᓕᖅᐹᖅ ᐅᓂᒃᑳᓕᐊᕐᕆᔭᖓ ᓂᕈᐊᖅᕕᒃ ᑭᓪᓕᖏᓐᓂᑦ 
ᕿᒥᕐᕈᔩᑦ ᑲᒥᓴᖏᓐᓂᒃ (ᐃᓄᒃᑎᑐᑦ ᖃᓪᓗᓈᑎᑐᓪᓗ) (ᐅᖃᖅᑎ) 

 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐅᓪᓗᒥ ᐊᑐᐃᓐᓇᕈᕈᒪᓪᓗᒋᑦ ᑖᒃᑯᐊ ᓇᓗᓇᐃᖅᓯᒪᔪᑦ ᐊᑐᖅᑕᐅᔭᕆᐊᓖᑦ, 
ᓴᖅᑮᔾᔪᑎᓄᑦ, ᑐᓴᖅᑎᑦᑎᔾᔪᑎᓄᑦ ᐊᒻᒪᑦᑕᐅᖅ ᐊᓯᖏᓐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓄᓇᕗᒻᒥ. (ᑐᓵᔨᑎᒎᖅᑐᖅ 
ᓄᖅᑲᖅᑐᖅ) ᑖᒃᑯᐊ ᑎᑎᖅᑲᑦ ᓄᑖᕈᕆᐊᖅᑕᐅᖏᓐᓇᖃᑦᑕᕐᒪᑕ ᒪᓕᒐᓕᐅᕐᕕᒻᒥ ᑎᑎᕋᖅᑕᐅᕙᓪᓕᐊᔪᑦ 
ᒪᓕᒐᖅᑎᒍᑦ ᓴᖅᑭᑕᐅᖃᑦᑕᖅᑐᑦ ᓈᓴᐅᓯᖅᓱᖅᑕᐅᓪᓗᑎᒃ. ᒫᓐᓇᐅᔪᖅ ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓱᖅᓯᒪᔪᑦ 
ᓇᓕᐊ ᑎᑎᖅᑲᑦ ᓴᖅᑭᑕᐅᖃᑦᑕᖅᓯᒪᒻᒪᖔᑕ ᑎᑭᓯᒪᓪᓗᑎᒃ ᓄᕕᐱᕆ 1, 2006-ᒥ. ᐅᑉᐱᕈᓱᑉᐳ ᑖᒃᑯᐊ 
ᑎᑎᕋᖅᓯᒪᔪᑦ ᐃᓕᔅᓯᓐᓂᑦ ᐃᑲᔫᑎᖃᕐᓂᐊᕐᒪᑕ. (ᑐᓵᔨᑎᒍᑦ) ᖁᔭᓐᓇᒦᒃ.  
 



ᐊᐃᑉᐱᖅ, ᓄᕕᐱᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2225

ᐃᓄᑦᑎᑑᖓᔪᑦ ᑖᒃᑯᓇᓐᖓᑦ 2006 ᑮᓇᐅᔭᖅᑐᕈᒥᕕᓂᕐᓂᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕈᓯᒪᔭᖓᓂ, 
ᑮᓇᐅᔭᖅᑐᕈᑎᕕᓂᕐᓂᑦ ᐅᓂᒃᑳᖅᓯᒪᔭᖏᓐᓂᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᖏᓐᓂᑦ. ᖁᔭᓐᓇᒦᒃ. 
 
ᒪᓕᒃᑐᒋᑦ ᐃᓚᖓᑦ 24(4), ᓄᓇᕗᒻᒥ ᓂᕈᐊᖅᑐᓕᕆᓂᕐᒧᓐ ᒪᓕᒃᑐᒍ ᑭᖑᓪᓕᖅᐹᖅ ᐅᓂᒃᑳᓕᐊᕐᕆᔭᖓ ᓂᕈᐊᖅᕕᒃ 
ᑭᓪᓕᖏᓐᓂᑦ ᕿᒥᕐᕈᔩᑦ ᑲᒥᓴᖏᓐᓂᒃ ᐃᓄᒃᑎᑑᖓᓪᓗᑎᒃ, ᖃᓪᓗᓈᑎᑑᖓᓪᓗᑎᓪᓗ. ᑖᒃᑯᐊ ᐃᓄᐃᓐᓇᖅᑑᖓᔪᓐ 
ᐅᐃᕖᑎᑑᖓᔪᓪᓗ ᓴᖅᑭᑕᐅᓂᐊᖅᑐᓐ ᑖᒃᑯᐊ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓂᒃ. ᐅᓂᒃᑳᑦ ᑖᒃᑯᐊ ᒪᓕᒐᓕᐅᖅᕕᒻᒥ 
ᐃᓱᒪᔅᓴᖅᓯᐅᕈᑕᐅᓛᖅᑐᓐ ᐅᓂᒃᑳᑦ ᑭᖑᓪᓕᕐᒥ ᑲᑎᒪᕕᔾᔪᐊᕐᓕᖅᐸᑕ ᕖᕗᐊᕆᒥ ᒫᑦᓯᒥᓗ ᐊᕐᕌᒍᒋᔭᑦᑎᓐᓂ. 
ᖁᔭᓐᓇᒦᒃ.  
 
ᓈᓴᐅᑎᖓ 13 ᑲᑎᒪᔾᔪᑎᒃᓴᑎᓐᓂᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑎᑎᕋᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 158 - 2(3): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 04 - 2(3) ᓴᖅᑭᑕᐅᓚᐅᖅᑐᖅ 

ᔫᓂ 13, 2006ᒥ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᖓ ᑖᒃᑯᐊ ᑭᐅᔾᔪᑎᒋᔭᖏᓐ 04 - 2(3), ᒥᓂᔅᑕᒥᑦ 
ᑭᐅᔭᐅᓯᒪᔪᑦ, ᑭᐅᔾᔪᑏᓐ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᒃᓴᖅ 14. ᑐᓴᖅᑎᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑕᐃᒪ ᐃᓕᑕᕆᔪᒪᔭᕋ ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 21 - 2(3): ᑎᒃᑯᐊᖅᓯᓂᖅ ᒪᓕᒐᓕᐅᕐᕕᒻᒧᑦ - ᖃᐅᔨᒃᑲᐃᓂᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᐅᖃᖅᑏ, ᐅᐊᑦᓯᐊᕐᕈᐊᐃ. ᖁᕕᐊᓱᓗᐊᓚᐅᕐᕋᒪ ᕕᑎᐅᓪ ᐱᖃᑎᒋᓪᓗᒍ.  
 
ᐅᖃᖅᑏ, ᖃᐅᔨᒃᑲᐃᕗᖓ ᓯᑕᕐᒥᕐᒥ ᓄᕖᕙ 23, 2006, ᓅᑦᓯᒋᐊᕐᓂᐊᕋᒪ ᐅᑯᓂᖓ: 
 
ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ ᐃᖃᓗᒃᑑᑎᐊᕐᒥᒃ, ᔭᐃᒻᔅ ᐊᕐᕚᕐᓗᒃ, ᑲᑎᒪᔨᐅᔪᖅ ᑐᓄᕐᓂᒥ 
ᑎᒃᑯᐊᖅᑕᐅᒍᓐᓇᖁᓪᓗᒍ ᐊᔭᐅᖅᑎᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐊᒻᒪᓗ ᐃᓇᖏᖅᑎᒋᔭᐅᓂᐊᕐᓗᓂ ᒐᕙᒪᒃᑯᑦ ᐊᐅᓚᑕᖏᓐᓄᑦ, 
ᓵᑕᐅᒍᑕᐅᔪᒃᓴᐅᔪᓄᓪᓗ ᑲᑎᒪᔨᕋᓛᖏᓐᓄᑦ.  
 
ᑖᓐᓇ ᐅᓪᓗᒥ ᑲᒪᒋᔪᒪᒐᓗᐊᕐᕋᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᔾᔪᑎᐅᓂᐊᖅᑐᓂᒃ. ᓇᒻᒪ 15 
ᐱᒋᐊᖅᑎᑕᐅᓂᐊᖅᑐᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 
ᑲᑎᒪᔾᔪᑎᒃᓴᖅ 15: ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

 
ᒪᓕᒐᒃᓴᖅ 26 - ᑮᓇᐅᔭᑦ (ᐊᑭᑐᔫᑎᓄᑦ) ᒪᓕᒐᖅ, 2007-08 - ᖃᐅᔨᒃᑲᐃᓂᖅ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓄᕖᕙ 23, 2006. ᐱᖁᔭᒃᓴᖅ 
26, ᑮᓇᐅᔭᑦ (ᐊᑭᑐᔫᑎᓄᑦ) ᐊᑐᕋᔅᓴᐃᑦ, 2007-08, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᐱᖁᔭᒃᓴᐃᑦ. (ᑐᓵᔨᒃᑯᑦ 
ᐃᓱᓕᑉᐳᖅ) ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐸᓇᐸᔅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 20 - 2(3): ᖃᖓᑕᓲᖃᖃᑦᑕᕐᓂᖅ ᓄᓇᕗᒥ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔭᒃᓴᖅ ᐱᔾᔪᑎᖃᖅᑐᖅ ᖃᖓᑕᔫᑦ ᐱᔨᑦᓯᕋᕐᓂᖏᑦ ᓄᓇᕗᒥ.  
 
ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ ᒫᔾᔨ 2003 ᓄᓇᕗᒥ ᖃᖓᑕᔫᑦ ᐱᔾᔪᑎᒋᓪᓗᒋᑦ ᐊᑐᓕᖅᑎᑕᐅᓂᐊᓚᐅᖅᑐᑦ 
ᑕᒪᒃᑯᓂᖓ ᖃᓄᐃᓕᐅᕈᒪᓂᐊᕐᓂᖏᑦ 2021-ᖑᓕᖅᐸᑦ ᑖᒃᑯᐊ “ᓄᓇᕗᒥ ᓄᓇᓕᓕᒫᑦ, ᐃᒪᓐᓇ ᖃᖓᑕᔫᓄᑦ 
ᑎᑭᑕᐅᓂᖅᓴᐅᓕᖃᑦᑕᖁᓪᓗᒋᑦ ᐅᓪᓗᒥᐅᓕᖅᑐᒥᒃ ᐅᓯᓗᑎᒃ ᐃᓄᖕᓂᒃ ᐱᖁᑎᓂᒡᓗ 
ᑭᖑᕙᓗᐊᖅᑕᐃᓗᐊᖃᑦᑕᕐᓗᑎᒃ”; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᒥᐅᑦ ᐃᒪᓐᓇ ᐊᑐᖃᑦᑕᕐᒪᑕ ᖃᖓᑕᔫᓂᒃ ᑭᓯᐊᓂ ᓄᓇᓕᖕᓄᖓᐅᓂᐊᕐᓗᑎᒃ; 
 
ᐊᒻᒪᓗ ᐃᒪᐃᒻᒪᑦ ᒥᑭᓛᓂ ᓄᓇᓕᐅᔪᓂᒃ ᓱᕐᓗ ᐃᓄᒋᐊᖏᓛᓂ ᐊᑭᑐᓂᖅᐹᖑᖃᑦᑕᕐᒪᑦ; 
 
ᐊᒻᒪᓗ ᐃᒪᐃᒻᒪᑦ ᐃᓱᒪᓗᒍᑎᖃᖃᑦᑕᖅᓯᒪᖕᒪᑕ ᓄᓇᕗᒥᐅᑕᐅᔪᑦ ᐊᑭᓗᐊᕐᓂᖏᓐᓄᑦ ᖃᖓᑕᔫᒃᑰᕆᐊᒃᓴᖅ 
ᐊᒻᒪᓗᑦᑕᐅᖅ ᖃᑦᓰᓐᓇᐅᓗᐊᖅᓱᑎᒃ ᖃᖓᑕᔫᑦ ᓄᓇᓕᐊᓛᓅᖃᑦᑕᖅᑐᑦ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᒥᐅᑦ ᐃᑲᔪᖅᑕᐅᖃᑕᐅᔪᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᐊᕆᔭᖏᓐᓂᒃ ᓱᕐᓗ 
ᑎᑎᖃᑎᒍᑦ ᓂᕿᑖᖃᑦᑕᕐᓂᕐᒥᒃ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᓪᓗ ᐱᓕᕆᐊᖃᖃᑦᑕᖅᓯᒪᖕᒪᑕ ᒥᑦᑕᕐᕕᖕᓂᑦ ᖃᖓᑕᔫᒃᑯᕕᖕᓂᓪᓗ 
ᐊᓯᖏᓐᓂᒡᓗ ᑲᒪᑦᓯᐊᕈᓐᓇᖁᓪᓗᒋᑦ ᐅᑭᐅᖅᑕᖅᑐᒥ ᐃᒪᓐᓇ ᑲᑐᔾᔨᖃᑎᒌᒃᑰᔪᓂ ᖃᖓᑕᔫᓕᕆᓂᕐᒥᒃ; 
 
ᐊᒻᒪᓗ ᐃᒪᐃᒻᒪᑦ ᐱᕙᓪᓕᐊᔪᓕᕆᔨᒃᑯᑦ ᐳᓚᕋᑦᑐᓕᕆᔨᒃᑯᓪᓗ ᕿᒥᕐᕈᖕᒪᑕ ᒫᓐᓇ ᓄᓇᕗᒃᑯᑦ ᒐᕙᒪᒃᑯᖏᑦᑕ 2001 
ᐸᕐᓇᒍᑎᒋᓂᐊᖅᑕᖏᓐᓂ ᖃᖓᑕᔫᖃᖅᑎᑦᑎᓂᕐᒧᑦ; 
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᕿᑭᖅᑖᓗᖕᒥᐅᑦ ᓇᖕᒥᓂᖅ ᐱᓕᕆᕝᕕᖏᑦ ᖃᐅᔨᓴᕈᑎᖃᓚᐅᕐᒪᑕ ᓯᕗᓂᐊᒍᑦ 
ᖃᐅᔨᓇᓱᐊᖅᓱᑎᒃ ᖃᓄᖅ ᐊᑯᑭᑦᑐᒥᒃ ᓄᓇᕗᒧᑦ ᑎᑭᖃᑦᑕᖅᑐᖃᕈᓐᓇᕋᔭᕐᒪᖔᑦ ᖃᖓᑕᔫᒥᒃ; 

ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᓪᓗ ᓱᕐᓗ ᐅᑎᖅᑎᑦᓯᓂᐊᕐᒪᑕ ᐅᖅᓱᐊᓗᖕᒧᑦ ᐊᑐᖅᑕᐅᓯᒪᔪᓂ ᑕᒪᒃᑯᓄᖓ, 
ᑖᒃᑯᓅᖓ ᐅᔭᕋᕐᓂᐊᖅᑎᓄᑦ ᐃᒪᓐᓇ ᓴᖅᑭᑎᑦᓯᒍᒪᓗᑎᒡᓗ ᑮᓇᐅᔾᔭᒃᓴᐅᑕᐅᒍᓐᓇᕋᔭᕐᑐᓂᒃ; 
 
ᑕᐃᒪ ᐱᒋᐊᖅᑎᑦᓯᕗᒐ, ᑐᒡᓕᖅᑕᐅᓪᓗᖓ ᑲᑎᒪᔨᒧᑦ ᖁᕐᓗᖅᑐᒧᑦ ᒪᓕᒐᓕᐅᖅᑎᒃᑯᑦ, ᐊᑐᓕᖁᔨᖁᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᖃᑎᖃᕐᓗᑎᒃ ᖃᖓᑕᔫᓕᕆᔨᒃᑯᓐᓂᒃ ᓴᖅᑭᑎᑦᓯᓗᑎᒃ ᖃᓄᐃᓕᐅᕈᑎᒃᓴᕆᓂᐊᖅᑕᒥᖕᓂᒃ ᓱᕐᓗ 
ᐊᑲᐅᓈᖅᑎᑕᐅᓕᖁᓪᓗᒍ ᑕᒪᓐᓇ ᖃᖓᑕᔫᒃᑯᑦ ᐃᖏᕐᕋᔾᔪᑕᐅᖃᑦᑕᖅᑐᖅ ᓄᓇᓕᐊᓛᓄᑦ ᑕᒪᒃᑯᓄᖓ 
ᐱᔨᑦᓯᕋᖅᑕᐅᑦᓯᐊᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᖓᑕ. ᖁᔭᓐᓇᒦᒃ. ᒫᓐᓇ 
ᐃᓕᓴᕆᔪᒪᓪᓗᒍ ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᑎᒍᑦ): ᐅᖃᐅᓯᕆᓂᐊᖅᐸᕋ ᑕᒪᓐᓇ. ᖁᕕᐊᓱᒃᐳᖓ ᑕᐃᒪᓐᓇ ᐅᓪᓗᒥ ᓂᑯᕕᑎᑕᐅᔪᓐᓇᕋᒪ 
ᐅᖃᕈᓐᓇᕐᓂᐊᕐᓗᖓ ᑕᒡᕙᓂ ᑲᑎᒪᕕᐅᑉ ᐃᓗᐊᓂ. ᖁᔭᓐᓇᒦᕈᒪᕙᕋ ᖁᕐᓗᖅᑑᕐᒥᐅᑕ ᑲᑎᒪᔨᐅᔪᖅ 
ᑐᒡᓕᖅᓯᖅᑲᐅᒻᒪᑦ ᑖᔅᓱᒥᖓ.  
 
ᐅᕙᒍᑦ ᑭᒡᒐᖅᑐᐃᒐᓐᓄᒃ ᓄᓇᓕᐅᔪᓂᒃ ᐊᒃᓱᕉᑎᖃᖃᑦᑕᖅᑐᓂᒃ ᑕᒪᑐᒪ ᒥᒃᓵᓄᑦ. ᖁᕕᐊᓱᒃᐳᖓᓗ ᑕᐃᒪᓐᓇ 
ᐃᑲᔪᖅᑐᕋᓐᓇᕐᒫᖓ ᐅᓪᓗᒥ. ᐅᖃᖅᑎ, ᑖᓐᓇ ᐱᒋᐊᖅᑎᑕᐅᔫᑕᐅᔪᖅ ᐱᖁᔨᕗᖔᕈᑕᐅᔪᖅ ᐃᒪᓐᓇ 
ᐱᒻᒪᕆᐅᑎᑦᓯᒻᒪᑦ ᑕᒪᒃᑯᓂᖓ ᓇᓗᓇᐃᖅᓯᒍᒪᓪᓗᑕ ᐋᖅᑭᒃᑕᐅᒋᐊᖃᖅᑐᓂᒃ.  
 
ᐅᖃᖅᑎ, ᑕᒪᑦᑕᓗᒃᑖᖅ ᖃᐅᔨᒪᒐᑦᑕ ᐱᒻᒪᕆᐊᒻᒪᑕ ᑕᒪᒃᑯᐊ ᖃᖓᑕᔫᑦ ᓄᓇᑦᑎᓐᓄᑦ 
ᓂᕈᐊᖅᑎᒋᔭᑦᑎᓐᓄᓪᓗ. ᑖᒃᑯᐊ ᓄᓇᓕᐅᔪᑦ ᑭᒡᒐᖅᑐᖅᑕᒃᑲ ᖁᑦᑎᖅᑐᒥᐅᓂᒃ ᐃᓱᒫᓘᒍᑎᒋᔭᒥᓂᒃ 
ᐅᖃᐅᓯᖃᖃᑦᑕᖅᓯᒪᓕᕐᒪᑕ ᐊᑯᓂ ᑎᑎᕋᖅᑕᖅᑐᑎᒡᓗ ᐅᕙᓐᓄᒃ ᖃᖓᑕᔫᖅᑎᒃᑯᓐᓄᒡᓗ 
ᓄᓇᑦᑎᓐᓅᖃᑦᑕᖅᑐᓄ. ᑕᐃᒪ ᖃᐃᖁᔨᓯᒪᕗᖓ ᖃᖓᑕᔫᓕᕆᔨᓂᒃ ᓄᓇᑦᑎᓐᓅᖁᓪᓗᒋᑦ 
ᑲᑎᒪᖃᑎᖃᖁᓪᓗᒋᓪᓗ ᑭᒡᒐᖅᑐᖅᑕᕋᓂᒃ. ᐃᓛᒃ, ᑖᒃᑯᐊ ᐊᐅᓱᐃᑦᑐᖅ ᑎᑎᕋᖃᑦᑕᖅᓯᒪᓪᓗᑎᓪᓗ ᑕᐃᑯᖓ 
ᐋᑐᕚᒥᒃ ᑭᒡᒐᖅᑐᖅᑎᒋᔭᑦᑎᓐᓄᑦ ᓄᓇᕗᒥᐅᓄᑦ.  
 
ᐅᖃᖅᑏ, ᐃᓕᑕᖅᓯᓯᒪᓪᓗᖓ ᑕᒪᓐᓇ ᖃᖓᑕᔫᓕᕆᓂᖅ ᑲᓇᑕᓕᒫᒧᑦ ᐊᑲᐅᙱᓕᐅᕈᑎᒋᔭᐅᒻᒪᑦ. ᑲᓇᑕᒥ 
ᐃᓕᙵᓂᖓᑦ ᐱᔾᔪᑎᒋᓪᓗᒍ ᐊᒃᓱᕈᕐᓇᕈᑕᐅᒻᒪᑦ ᐱᔨᑦᓯᕋᐅᑎᓂᒃ ᖃᖓᑕᔫᓂᒃ ᓲᕐᓗ ᐅᑦᑑᑎᓂᒃ ᑕᑯᓯᒪᒐᑦᑕ 
ᑕᒪᒃᑯᓂᖓ ᑲᔪᓯᖃᑦᑕᙱᑦᑐᓂᒃ ᖃᖓᑕᔫᓂᒃ.  
 
ᐅᑉᐱᕈᓱᒃᑲᒪ ᑖᒃᑯᐊ ᒐᕙᒪᒃᑯᑦ ᐊᒻᒪ ᐱᓕᕆᕝᕕᔾᔪᐊᖃᖅᑐᑦ ᐱᓕᕆᖃᑎᒌᒍᓐᓇᕐᒪᑕ ᐃᖤᐃᓕᐅᕈᑕᐅᔪᓂᒃ 
ᐋᖅᑭᒃᓱᐃᓗᑎᒃ ᑕᒡᕙᓂᒃ ᐱᖁᔨᕗᖔᕋᓂ. ᓲᕐᓗ ᒐᕙᒪᒃᑯᑦ ᐱᓕᕆᐊᖃᕐᒪᑕ ᑖᒃᑯᐊ ᒥᑦᑕᕐᕕᑉᐳᑦ ᒥᕝᕕᕗᓪᓗ 
ᐱᐅᖏᓐᓇᕆᐊᖃᕐᓗᑎᑦ ᓄᑖᓄᓪᓗ ᐊᑐᖅᑕᐅᕙᓪᓕᐊᖁᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᑲᔪᕆᐊᖃᓪᓚᕆᒻᒪᑕ ᑭᓇᐅᔭᑎᒍᑦ. 
 
ᒐᕙᒪᒃᑯᓪᓗ ᑎᓕᐅᕆᒋᐊᖃᖅᐳᑦ ᖃᖓᑕᔫᓂᑦ ᑕᐃᒪᓐᓇ ᐱᔨᑦᓯᕋᐅᑎᒥᓐᓂᒃ ᐊᑲᐅᓯᕚᓪᓕᖁᓪᓗᒋᑦ. ᐅᖃᖅᑏ, 
ᑕᐃᒪ ᑲᑎᒪᔨᐅᔪᖃᑎᓗᒃᑖᒃᑲ ᐃᑲᔪᖅᑐᖁᕙᒃᑲ ᑖᔅᓱᒥᖓ ᐱᒋᐊᖅᑎᑕᐅᔾᔪᑕᐅᔪᒥᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᒻᒧᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑕᐅᔪᒧᑦ ᑕᐃᒪ ᐅᖃᖅᑎ ᑕᒪᓐᓇ 
ᐃᑲᔪᖅᑐᒍᑎᒋᓂᐊᕐᓗᒍ ᐱᖁᔨᕗᖔᕈᑕᐅᔪᖅ ᐅᖃᓪᓚᑦᓯᐊᕈᒪᕗᖓ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ 
ᐃᑲᔪᖅᑎᑦᓯᐊᕈᒪᔭᕋ ᑖᓐᓇ ᐱᒋᐊᖅᑎᑕᐅᔪᖅ ᐅᓪᓗᒥ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᖁᑦᑎᑦᑐᒥ  

ᑖᔅᓱᒥᖓ ᓅᑦᓯᒋᐊᕐᒪᑦ ᑕᐃᒪᓐᓇ ᐅᖃᖅᑲᐅᓪᓗᓂᓗ ᑕᒪᓐᓄᑦ ᑕᐃᒪᓐᓇ ᑭᒡᒐᖅᑐᐃᒐᑦᑕ ᖃᖓᑕᔫᒃᑯᐃᓐᓇᖅ 
ᑭᓯᐊᓂ ᐊᐅᓪᓚᖃᑦᑕᕆᐊᖃᖅᑐᓂ ᑎᑭᓲᓂᒡᓗ.  
 
ᐅᖃᖅᑏ, ᑕᐃᔅᓱᒪᓂᑐᖃᖅ ᖁᕐᓗᖅᑐᖅ ᐊᒥᓱᓂᒃ ᖃᖓᑕᔫᓂᒃ ᖃᖓᑕᔫᖃᖃᑦᑕᓚᐅᖅᓯᒪᒐᓗᐊᕐᒪᑦ 
ᒫᓐᓇᓵᖑᓕᖅᑐᕐᓕ ᖃᖓᑕᓲᖑᖃᑦᑕᓚᐅᖅᑐᑦ ᐊᒥᓲᒍᓐᓃᕐᒪᑕ.  
 
ᐅᖃᖅᑏ, ᒫᑦᓯ ᐊᕐᕌᒍᒥ ᑕᕝᕙᓂ ᐊᑐᖅᑐᒥ ᓂᑯᕕᓚᐅᖅᓯᒪᒐᒪ ᑲᑎᒪᕝᕕᖕᒥ ᐅᖃᐅᓯᖃᖅᖢᖓ ᑕᒪᑐᒪᑉ 
ᒥᒃᓵᓄᑦ ᒫᓐᓇᓵᖑᓚᐅᖅᑐᕐᓗ ᑕᑯᒃᓴᐅᑎᑦᑎᑎᓪᓗᒋᑦ ᐱᓕᕆᐊᓂᒃ ᐅᖃᐅᓯᕆᓚᐅᕆᓪᓗᒍ. ᒫᑦᓯᒥᓗ ᔫᓐᒥᓗ 
ᐊᕐᕌᒍᒥ ᐊᑐᖅᑐᒥ ᐊᐱᖅᑯᑎᖃᖃᑦᑕᖅᓯᒪᒐᒪ ᐅᖃᐅᓯᒃᑯᑦ ᒥᓂᔅᑕᒧ ᑕᒪᓐᓇ ᐱᔾᔪᑎᒋᓪᓗᒍ. 
ᖁᕕᐊᓱᓚᐅᖅᐳᖓᓗ ᒥᓂᔅᑕ ᐊᖏᖃᑎᖃᓚᐅᕐᒪᑦ ᐅᕙᓐᓂᒃ ᑕᒪᒃᑯᓂᖓ ᑭᐅᓪᓗᓂ ᐅᖃᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᓂᕈᐊᕈᓐᓇᖁᓪᓗᒋᑦ ᖃᓄᐃᑦᑐᒥᒃ ᖃᖓᑕᔫᕆᒍᒪᔭᒥᓂᒃ ᒪᕐᕉᓐᓂᒃ. ᒪᕐᕉᔾᔫᒥᔫᓐᓂᒃ.  
 
ᐅᑉᐱᕈᓱᒃᐳᖓ ᑖᓐᓇ ᐃᓕᑕᖅᓯᓯᒪᖕᒪᑦ ᐃᑲᔪᕐᓂᖃᕐᓂᖓᓄᑦ ᑕᐃᒪᓐᓇᑦ ᐊᒥᓲᓂᖅᓴᐅᑎᓪᓗᒋᑦ ᖃᖓᑕᔫᑦ. 
ᐅᖃᓚᐅᖅᖢᓂᓗ ᑕᒪᒃᑯᓂᖓ ᖃᓄᖅᑑᕈᑎᒃᓴᓂᒃ ᐊᔾᔨᒌᙱᑦᑐᓂᒃ ᓲᕐᓗ ᐱᒋᐊᖅᑎᑦᓯᒍᒪᓪᓗᓂ.  
 
ᐅᖃᖅᑏ, ᑎᓕᐅᖅᐸᒃᑲ ᑖᒃᑯᐊ ᑲᑎᒪᔨᓕᒫᑦ ᐃᑲᔪᖅᑐᐃᖁᓪᓗᒋᑦ ᑖᔅᓱᒥᖓ ᐱᐅᔪᒻᒪᕆᐅᔪᒥᒃ 
ᐱᖁᔨᕗᖔᕈᒻᒥᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐱᖁᔨᕗᖔᕈᒻᒧᑦ. ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᓂᕈᐊᕈᒪᓕᕐᖓᑕ. 
ᑕᐃᒃᑯᐊ ᓈᒻᒪᓴᖅᑐᑦ ᐃᓵᓚᐅᕐᓕᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 16. 
ᐱᖁᔨᕗᖔᕈᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇ ᐊᖏᖅᑕᐅᒍᒪᒐᓗᐊᖅᑐᖓ ᐱᒋᐊᖅᑎᓯᔾᔪᑎᒐ 
ᑲᔪᓯᒍᒪᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑕᒪᔅᓯᓐᓄᑦ ᐱᓕᕆᐊᕆᔪᒪᓪᓗᒍ ᐱᖁᔭᕗᖔᕈᑎᖓ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᖏᒻᒪᑦ, ᐊᖏᖅᑕᐅᒐᕕᒃ. ᒥᔅᑕ ᑐᑐ, ᑲᔪᓯᒋᐊᕈᓐᓇᖅᑐᑎᑦ ᐃᕝᕕᒃ 
ᐱᖁᔨᕗᖔᕈᑎᖓᓄᑦ. 
 
ᐱᒋᐊᖅᑎᑕᖅ 21 - 2(3): ᑎᒃᑯᐊᖅᓯᓂᖅ ᒪᓕᒐᓕᐅᕐᕕᒻᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᐅᖃᑎᒃᑲᓗ.  
 
ᐃᒪᐃᒻᒪᑦ ᐃᓚᖓᓂ 17-ᒥ ᒪᓕᒐᓕᐅᖅᑎ ᐊᐅᓚᑦᓯᔩᓪᓗ ᐱᖁᔭᕐᔪᐊᖓᑦ ᐃᒪᓐᓇ ᑎᒃᑯᐊᖅᓯᖁᔨᓲᖑᖕᒪᑕ ᐊᒻᒪᓗ 
ᐅᖃᐅᔾᔨᖁᔭᐅᓪᓗᑕ ᐱᒋᐊᖃᓕᕌᖓᑦᑕ ᒪᓐᓇ; ᐊᒻᒪ 
 
ᐃᒪᐃᒻᒪᑦ ᐊᑐᐊᒐᖅ 89(2) ᒪᓕᒡᓗᒍ ᑲᑎᒪᔨᕋᓛᒃᓴᖅᓯᐅᖅᑎᑦ ᑎᒃᑯᐊᖅᓯᕈᓐᓇᖁᓪᓗᒋᑦ; ᐊᒻᒪᓗ 
 
ᐃᒪᐃᒻᒪᑦ ᑎᒃᑯᐊᖅᓯᒍᓐᓇᕐᓂᐊᕋᑦᑕ ᒪᓕᒐᓕᐅᖅᑦᑎᐅᓪᓗᑕ; 
 
ᑕᐃᒪ ᐱᒋᐊᖅᑎᑦᓯᕗᖓ, ᑐᒡᓕᖅᑕᐅᓪᓗᖓ ᐃᖃᓗᒃᑑᑦᓯᐊᕐᒥ ᑲᑎᒪᔨᐅᔪᒧᑦ ᔭᐃᒥᔅ ᐊᕐᕚᕐᓗᖅ ᑲᑎᒪᔨᐅᔪᖅ 
ᑐᓄᓂᕐᒧᑦ ᑎᒃᑯᐊᖅᑕᐅᔪᓐᓇᖁᓪᓗᒍ ᐊᔭᐅᖅᑎᑦ ᑲᑎᒪᔨᕋᓛᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ  

ᐃᓇᖏᖅᑎᐅᖃᑦᑕᕐᓂᐊᓗᓂᓗ ᒐᕙᒪᒃᑯᑦ ᐊᐅᓚᑕᖏᑦᑕ ᑲᑎᒪᔨᕋᓛᖏᓐᓄᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒃ ᓈᒻᒪᒻᒪᑦ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᖓᑕ. ᑖᒃᑯᐊ 
ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ. ᓈᒻᒪᔅᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑕᕝᕙᓂ ᓱᓕ ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᑐᖏᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. 
(ᑐᓵᔨᑎᒍᑦ) ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒡᓗ ᐊᓯᖏᓐᓂᒡᓗ ᐅᖃᐅᓯᖃᕐᓂᐊᕐᓗᓂ. (ᑐᓵᔨᑎᒎᕈᓐᓃᖅᑐᖅ) 
ᑕᕝᕙᓂ ᐱᑕᖃᖂᖏᒻᒪᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐱᑕᖃᖏᒻᒪᑦ. 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22.  ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᖅᑲᐃᑎᑦᑎᔪᒪᕗᖓ ᖃᐅᒃᐸᒧᑦ ᑲᑎᒪᒍᑕᐅᓂᐊᖅᑐᑦ: 
ᑲᑎᒪᔨᕋᓛᑦ ᐊᔭᐅᖅᑎᑦ 9:00-ᒧᐊᖅᐸᑦ ᐅᓪᓛᒃᑯᑦ ᓇᓄᖅ ᑲᑎᒪᕕᒻᒥ, ᐊᒻᒪ 10:00-ᒧᐊᖅᐸᑦ ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᑦ ᑲᑎᒪᔨᖏᑦ ᑐᒃᑐ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 22ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖃᐅᑉᐸᑦ ᐅᑎᓛᖅᐳᒍᑦ 1:30-ᒧᐊᖅᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:49ᒥ ᐅᓐᓄᓴᒃᑯᑦ



 

 

 


